
Монгол Улсын Их Хурлын 2019 оны намрын ээлжит 

чуулганы Эдийн засгийн байнгын хорооны 11 дүгээр сарын

20-ны өдөр /Лхагва гараг/-ийн хуралдааны товч тэмдэглэл


Улсын Их Хурлын гишүүн Я.Содбаатар ирц, хэлэлцэх асуудлын дарааллыг танилцуулж, хуралдааныг даргалав. 


Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 11 цаг 36 минутад Төрийн ордны “Их эзэн Чингис хаан” танхимд эхлэв. 

Чөлөөтэй: Ж.Ганбаатар, Б.Дэлгэрсайхан;


Эмнэлгийн чөлөөтэй: Л.Болд, Б.Ундармаа.


Нэг.Хоршооны тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /Улсын Их Хурлын гишүүн Н.Энхболд нарын 3 гишүүн 2019.09.26-ны өдөр өргөн мэдүүлсэн, хэлэлцэх эсэх/


Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн яамны Жижиг, дунд үйлдвэр, хоршооны бодлогын хэрэгжилтийг зохицуулах газрын дарга Я.Эрдэнэсайхан, мөн газрын ахлах мэргэжилтэн А.Гэрэлзаяа, Монголын хоршооллын үндэсний нэгдсэн холбооны дэд дарга Ц.Мягмар-Очир, Хөдөө, аж ахуйн хоршоологчдын нэгдсэн холбооны дэд ерөнхийлөгч Ц.Алтантуяа, мөн холбооны зөвлөх Д.Батмөнх, Улсын Их Хурлын гишүүний хуулийн зөвлөх Ш.Нарантуяа нар оролцов.

Хуралдаанд Улсын Их Хурлын Эдийн засгийн байнгын хорооны ажлын албаны ахлах зөвлөх Ц.Мөнхбаяр, зөвлөх Л.Батмөнх, Д.Мягмарцэрэн, Ж.Уянга, С.Энхцэцэг, референт Г.Баярмаа, Б.Ууганцэцэг нар байлцав.


Хууль санаачлагчийн илтгэлийг Улсын Их Хурлын гишүүн З.Нарантуяа танилцуулав.

Хууль санаачлагчийн илтгэлтэй холбогдуулан Улсын Их Хурлын гишүүн С.Чинзориг, Л.Энх-Амгалан нарын тавьсан асуултад Улсын Их Хурлын гишүүн З.Нарантуяа, Л.Элдэв-Очир нар хариулж, тайлбар хийв.


Төслийн талаар Улсын Их Хурлын гишүүн Ж.Бат-Эрдэнэ, С.Чинзориг нар үг хэлэв.


Я.Содбаатар:Хоршооны тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн үзэл баримтлалыг дэмжиж чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:
9

Татгалзсан:

2

Бүгд:

         11


81.8 хувийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн Ж.Бат-Эрдэнэ Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 12 цаг 12 минутад хэлэлцэж дуусав.


Хоёр.”Төрөөс мөнгөний бодлогын талаар 2020 онд баримтлах үндсэн чиглэл батлах тухай” Улсын Их Хурлын тогтоолын төсөл /Монголбанк 2019.09.26-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Улсын Их Хурлын гишүүн, Монгол Улсын Шадар сайд Ө.Энхтүвшин, Монголбанкны Тэргүүн дэд ерөнхийлөгч О.Эрдэмбилэг, Дэд ерөнхийлөгч Б.Лхагвасүрэн, Ерөнхий эдийн засагч Д.Ган-Очир, Мөнгөний бодлогын газрын захирал Б.Баярдаваа, Хяналт шалгалтын газрын захирал Н.Батсайхан, Нөөцийн удирдлага, санхүүгийн зах зээлийн газрын захирал А.Энхжин, Хууль, эрх зүйн газрын захирал Д.Аюуш, мөн газрын Эрх зүйн бодлогын хэлтсийн захирал Б.Эрдэнэхуяг, Сангийн яамны Эдийн засгийн бодлогын газрын дарга Г.Батхүрэл, мөн яамны Санхүүгийн бодлогын газрын дарга Ц.Зоригтбат, Санхүүгийн зохицуулах хорооны Ажлын албаны дарга Б.Ариунаа, мөн хорооны Үнэт цаасны газрын дарга Б.Лхагвасүрэн нар оролцов.

Хуралдаанд Улсын Их Хурлын Эдийн засгийн байнгын хорооны ажлын албаны ахлах зөвлөх Ц.Мөнхбаяр, зөвлөх Л.Батмөнх, Д.Мягмарцэрэн, Ж.Уянга, С.Энхцэцэг, референт Г.Баярмаа, Б.Ууганцэцэг нар байлцав.


Хуулийн төслийг анхны хэлэлцүүлэгт бэлтгэсэн талаар ажлын хэсгийн санал, дүгнэлтийг ажлын хэсгийн ахлагч, Улсын Их Хурлын гишүүн Б.Жавхлан танилцуулав.

Ажлын хэсгийн санал, дүгнэлттэй холбогдуулан Улсын Их Хурлын гишүүн М.Оюунчимэг, Л.Энх-Амгалан, Б.Баттөмөр, Б.Жавхлан нарын тавьсан асуултад Монголбанкны Тэргүүн дэд ерөнхийлөгч О.Эрдэмбилэг, мөн банкны Мөнгөний бодлогын газрын захирал Б.Баярдаваа, Нөөцийн удирдлага, санхүүгийн зах зээлийн газрын захирал А.Энхжин, Хууль, эрх зүйн газрын Эрх зүйн бодлогын хэлтсийн захирал Б.Эрдэнэхуяг, Санхүүгийн зохицуулах хорооны Ажлын албаны дарга Б.Ариунаа нар хариулж, тайлбар хийв.

”Төрөөс мөнгөний бодлогын талаар 2020 онд баримтлах үндсэн чиглэл батлах тухай” Улсын Их Хурлын тогтоолын төслийг хэлэлцүүлэгт бэлтгэх үүрэг бүхий ажлын хэсгийн гаргасан зарчмын зөрүүтэй саналын томьёоллоор санал хураалт явуулав.

Я.Содбаатар:1.Ажлын хэсгийн гаргасан,Тогтоолын төслийн 2 дахь заалтын 1 дэх дэд заалтыг “Мөнгө угаах, терроризмыг санхүүжүүлэхтэй тэмцэх чиглэлээр олон улсын холбогдох байгууллагатай идэвхтэй хамтран ажиллаж, Мөнгө угаахтай тэмцэх санхүүгийн арга хэмжээ авах байгууллагын хяналтаас 2020 онд багтаан гарах;” гэж өөрчлөн найруулах гэсэн саналыг дэмжье гэсэн санал хураалт явуулъя.
Зөвшөөрсөн:
9

Татгалзсан:

3


Бүгд:

         12


75.0 хувийн саналаар санал дэмжигдлээ.


2.Тогтоолын төслийн 2 дахь заалтын 4 дэх дэд заалтын “нийцүүлж, хэрэгжилтийг хангах” гэснийг “нийцүүлэх, нийлүүлэлтийн сүлжээнд тулгуурласан санхүүжилтийн механизмыг нэвтрүүлэх ажлыг үе шаттай хэрэгжүүлэх;” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
9

Татгалзсан:

3


Бүгд:

         12


75.0 хувийн саналаар санал дэмжигдлээ.


3.Тогтоолын төслийн хавсралтын 2.1 дэх заалтын “хэрэгжүүлнэ” гэснийг “үргэлжлүүлнэ” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
9

Татгалзсан:

3


Бүгд:

         12


75.0 хувийн саналаар санал дэмжигдлээ.


4.Тогтоолын төслийн хавсралтын 2.2 дахь заалтыг доор дурдсанаар өөрчлөн найруулах:

“2.2.Банкны салбарын эрсдэл даах чадварыг нэмэгдүүлэх, зохистой засаглалын зарчим, олон нийтийн оролцоо, хяналтыг бий болгох зорилгоор хууль, эрх зүйн зохицуулалтыг бий болгож, системийн нөлөө бүхий банкны хувь эзэмшлийн төвлөрлийг бууруулах талаар банкуудыг хугацаатай үүрэгжүүлэх арга хэмжээ авна.” гэсэн саналыг дэмжье гэсэн санал хураалт явуулъя.

Зөвшөөрсөн:
8

Татгалзсан:

3


Бүгд:

         11


72.7 хувийн саналаар санал дэмжигдлээ.


Дээрх саналтай холбогдуулан Улсын Их Хурлын гишүүн З.Нарантуяа үг хэлэв.
Улсын Их Хурлын гишүүдээс гаргасан зарчмын зөрүүтэй саналын томьёоллоор санал хураалт явуулав.

Я.Содбаатар:1.Улсын Их Хурлын гишүүн Л.Энх-амгалан, Ж.Бат-Эрдэнэ, М.Оюунчимэг нарын гаргасан, Тогтоолын төслийн 2 дахь заалтад дараах дэд заалтыг нэмэх:
“Ипотекийн зээлийн санхүүжилтийн эх үүсвэрийг тогтвортой санхүүжилтийн тогтолцоог бий болгох үндэсний хөтөлбөр боловсруулж хэрэгжүүлэх” гэсэн саналыг дэмжье гэсэн санал хураалт явуулъя. 
Зөвшөөрсөн:
4

Татгалзсан:

7


Бүгд:

         11


36.4 хувийн саналаар санал дэмжигдсэнгүй.


Дээрх саналтай холбогдуулан Улсын Их Хурлын гишүүн Л.Энх-Амгалан, М.Оюунчимэг нарын тавьсан асуултад Улсын Их Хурлын гишүүн Б.Жавхлан, Монголбанкны Нөөцийн удирдлага, санхүүгийн зах зээлийн газрын захирал А.Энхжин нар хариулж, тайлбар хийв.

2.“Тогтоолын төслийн 2 дахь хэсэгт Зээлийн хүүг бууруулах үндэсний хөтөлбөрийг эрчимжүүлэх, зээлийн хүүг бууруулах хууль, эрх зүйн орчныг боловсронгуй болгох гэсэн заалтыг нэмэх” гэсэн саналыг дэмжье гэсэн санал хураалт явуулъя.
Зөвшөөрсөн:        10

Татгалзсан:

1


Бүгд:

         11


90.9 хувийн саналаар санал дэмжигдлээ.


3.Улсын Их Хурлын гишүүн З.Нарантуяа нарын гаргасан, “Тогтоолын төслийн 2 дугаар хэсгийн 6 гэсэн дэд заалт нэмэх. Санхүүгийн зах зээлийн хөгжлийг дэмжих бодлого зохицуулалт, хяналтын нэгдсэн тогтолцоог бий болгох хэрэгцээ шаардлагыг судалж, Олон улсын стандарт, зөвлөмжийн дагуу хууль, эрх зүйн орчны шинэчлэлийг хэрэгжүүлэх, санал боловсруулж Улсын Их Хуралд танилцуулах ” гэсэн саналыг дэмжье гэсэн санал хураалт явуулъя.
Зөвшөөрсөн:        10

Татгалзсан:

1


Бүгд:

         11


90.9 хувийн саналаар санал дэмжигдлээ.


Дээрх саналтай холбогдуулан Улсын Их Хурлын гишүүн Л.Энх-Амгалан үг хэлж,
Улсын Их Хурлын гишүүн З.Нарантуяа тайлбар хийв.

Байнгын хорооноос гарах санал, дүгнэлтийг Улсын Их Хурлын гишүүн Б.Жавхлан Улсын Их Хурлын чуулганы нэгдсэн хуралдаанд танилцуулахаар тогтов.


Уг асуудлыг 13 цаг 10 минутад хэлэлцэж дуусав.


Гурав.”Улаанбаатар төмөр зам” хувь нийлүүлсэн нийгэмлэгийн хувь нийлүүлсэн хөрөнгийг өсгөх тухай асуудал / Засгийн газар 2019.11.19-ний өдөр өргөн мэдүүлсэн, зөвшилцөх/

Хэлэлцэж буй асуудалтай холбогдуулан Улсын Их Хурлын гишүүн, Монгол Улсын Шадар сайд Ө.Энхтүвшин, Зам, тээврийн хөгжлийн яамны Төрийн нарийн бичгийн дарга С.Батболд, мөн яамны Төмөр зам, далайн тээврийн бодлогын хэрэгжилтийг зохицуулах газрын хэлтсийн дарга Да.Жавхлан, мөн газрын мэргэжилтэн До.Жавхлан, “Улаанбаатар төмөр зам” хувь нийлүүлсэн нийгэмлэгийн Санхүү, нягтлан бодох бүртгэлийн албаны орлогч дарга Б.Ариунаа, мөн нийгэмлэгийн Зардал, тооцоо шинжилгээний хэлтсийн дарга Д.Дуламжав нар оролцов.

Хуралдаанд Улсын Их Хурлын Эдийн засгийн байнгын хорооны ажлын албаны ахлах зөвлөх Ц.Мөнхбаяр, зөвлөх Л.Батмөнх, Д.Мягмарцэрэн, Ж.Уянга, С.Энхцэцэг, референт Г.Баярмаа, Б.Ууганцэцэг нар байлцав.


Тогтоолын төслийн талаар Монгол Улсын Шадар сайд Ө.Энхтүвшин танилцуулав.


Тогтоолын төсөлтэй холбогдуулан Улсын Их Хурлын гишүүн Х.Болорчулуун, М.Оюунчимэг, Ж.Бат-Эрдэнэ нарын тавьсан асуултад Монгол Улсын Шадар сайд Ө.Энхтүвшин, Зам, тээврийн хөгжлийн яамны Төмөр зам, далайн тээврийн бодлогын хэрэгжилтийг зохицуулах газрын дарга Да.Жавхлан нар хариулж, тайлбар хийв.

Төслийн талаар Улсын Их Хурлын гишүүн Ж.Бат-Эрдэнэ үг хэлэв.

Я.Содбаатар:”Улаанбаатар төмөр зам” хувь нийлүүлсэн нийгэмлэгийн хувь нийлүүлсэн хөрөнгийг өсгөх тухай Засгийн газрын саналыг дэмжье гэсэн санал хураалт явуулъя.
Зөвшөөрсөн:          8

Татгалзсан:

3


Бүгд:

         11


72.7 хувийн саналаар санал дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн Т.Аюурсайхан Аюулгүй байдал, гадаад бодлогын байнгын хороонд  танилцуулахаар тогтов.


Уг асуудлыг 13 цаг 25 минутад хэлэлцэж дуусав.


Дөрөв.Оюутолгой ордын ашиглалтад Монгол Улсын эрх ашгийг хангуулах тухай Улсын Их Хурлын тогтоолын төсөл


Хэлэлцэж буй асуудалтай холбогдуулан Улсын Их Хурлын гишүүн, Засгийн газрын Хэрэг эрхлэх газрын дарга Л.Оюун-Эрдэнэ, мөн газрын Тэргүүн дэд дарга Д.Ганбат, Хууль, эрх зүйн газрын дарга Н.Мягмар, ахлах референт Ш.Үнэнтөгс, Татварын ерөнхий газрын Татварын хяналт, шалгалт арга зүйн газрын дарга О.Тэнгис, мөн газрын Улсын төсвийн орлогын газрын дарга Н.Бямбаа, Эрдэнэс Оюу толгой ХХК-ийн гүйцэтгэх захирал Ц.Түмэнцогт, мөн компанийн Захиргаа, хуулийн албаны дарга Ц.Мөнх-Оюунбаатар, Санхүү, шинжилгээний албаны дарга Ц.Алтанхуяг, Уул уурхай, технологийн албаны дарга Л.Өнөрбаатар нар оролцов. 
Хуралдаанд Улсын Их Хурлын Эдийн засгийн байнгын хорооны ажлын албаны ахлах зөвлөх Ц.Мөнхбаяр, зөвлөх Л.Батмөнх, Д.Мягмарцэрэн, Ж.Уянга, С.Энхцэцэг, референт Г.Баярмаа, Б.Ууганцэцэг нар байлцав.

Тогтоолын төслийн талаар Улсын Их Хурлын гишүүн Т.Аюурсайхан танилцуулав.
Тогтоолын төсөлтэй холбогдуулан Улсын Их Хурлын гишүүн Ж.Бат-Эрдэнэ, З.Нарантуяа, М.Оюунчимэг, Б.Жавхлан, Х.Болорчулуун, Б.Баттөмөр нарын тавьсан асуултад Засгийн газрын Хэрэг эрхлэх газрын дарга Л.Оюун-Эрдэнэ, Улсын Их Хурлын гишүүн Т.Аюурсайхан, Я.Содбаатар нар хариулж, тайлбар хийв.
Төслийн талаар Улсын Их Хурлын гишүүн Б.Жавхлан, Ж.Бат-Эрдэнэ, Л.Оюун-Эрдэнэ нар үг хэлэв.

Я.Содбаатар:Оюутолгой ордын ашиглалтад Монгол Улсын эрх ашгийг хангуулах тухай Улсын Их Хурлын тогтоолын төслийг чуулганы нэгдсэн хуралдаанд оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя.
Зөвшөөрсөн:          8

Татгалзсан:

2


Бүгд:

         10


80.0 хувийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн Б.Баттөмөр Улсын Их Хурлын чуулганы нэгдсэн хуралдаанд танилцуулахаар тогтов.

Хуралдаан 2 цаг 41 минут үргэлжилж, 19 гишүүнээс 10 гишүүн ирж, 52.6 хувийн ирцтэйгээр 14 цаг 17 минутад өндөрлөв.  

Тэмдэглэлтэй танилцсан:

ЭДИЙН ЗАСГИЙН БАЙНГЫН 

ХОРООНЫ ДАРГА




Ж.ГАНБААТАР


 Тэмдэглэл хөтөлсөн:

 ПРОТОКОЛЫН АЛБАНЫ 
 ШИНЖЭЭЧ





П.ОЮУНГЭРЭЛ
МОНГОЛ УЛСЫН ИХ ХУРЛЫН 2019 ОНЫ НАМРЫН ЭЭЛЖИТ 

ЧУУЛГАНЫ ЭДИЙН ЗАСГИЙН БАЙНГЫН ХОРООНЫ 11 ДҮГЭЭР

САРЫН 20-НЫ ӨДӨР /ЛХАГВА ГАРАГ/-ИЙН ХУРАЛДААНЫ

ДЭЛГЭРЭНГҮЙ ТЭМДЭГЛЭЛ


Я.Содбаатар: Эдийн засгийн байнгын хорооны 2019 оны 11 дүгээр сарын 20-ны өдрийн хуралдааныг эхлүүлье.

Гишүүдийн ирц 52,6 хувьтай байна. Тийм учраас хуралдааныг эхэлж байгааг мэдэгдье.


Өнөөдрийн хуралдаанаар Улсын Их Хурлын гишүүн Н.Энхболд, З.Нарантуяа, Л.Элдэв-Очир нарын 2019 оны 9 сарын 26-ны өдөр өргөн мэдүүлсэн Хоршооны тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн хэлэлцэх эсэхийг шийдвэрлэнэ.

2. Монголбанкнаас 2019 оны 9 сарын 26-ны өдөр өргөн мэдүүлсэн Төрөөс мөнгөний бодлогын талаар 2020 онд баримтлах үндсэн чиглэлийг батлах тухай Улсын Их Хурлын тогтоолын төслийн анхны хэлэлцүүлэг


3. Бусад гэсэн ийм асуудлууд байна аа.


Хэлэлцэх асуудалтай холбоотой гишүүд байна уу. Алга байна.


Хэлэлцэх асуудалдаа оръё. Эхний асуудал.

Улсын Их Хурлын гишүүн Н.Энхболд, З.Нарантуяа, Л.Элдэв-Очир нарын 2019 оны 9 сарын 26-ны өдөр өргөн мэдүүлсэн Хоршооны тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслийн хэлэцэх эсэхийг шийдвэрлэе ээ.

Хууль санаачлагчийн илтгэлийг Нарантуяа гишүүн танилцуулна.

З.Нарантуяа: Баярлалаа. Гишүүдийн энэ өглөөний амгаланг айлтгая. Хоршооны тухай хуулийг шинэчлэн найруулах энэ хуулийн төслийг дагалдаж нэмэлт, өөрчлөлт оруулах шаардлагатай хэд хэдэн хуультай багцаар нь өргөн барьсан байгаа. 

Монгол Улсын Их Хурлаас 1995 оны 5 сарын 16-нд анх Хоршооны хуулийг баталсан байдаг. Үүнээс хойш 1998 онд шинэчлээд 5 удаа 6 ч удаа өөрчлөлт оруулсан. Өнөөдөр мөрдөгдөж байгаа ийм хууль байгаа. 

Хоршоо бол Монголын бичил жижиг, өрхийн бизнесээр хязгаарлахгүйгээр бүс нутаг, ялангуяа алслагдсан хөдөө орон нутгийн иргэдийг хөдөлмөрөө хорших, өртөг зардлаа хуваалцах, шинэ өрхийн дундын жижиг, дунд үйлдвэрүүдийг бий болгох гээд хамтарч ажиллах хамгийн сайн туршигдсан хэлбэр. Гэхдээ манайд харамсалтай нь энэ хууль гараад хоршоо анх үүсгэн байгуулагдаад өнөөдрийг хүртэл явахдаа бас тийм сайн хөгжиж чадаагүй. 
Хөгжиж чадаагүй бол хэд хэдэн шалтгаан байдаг. Би дараа нь ярья. 

Өнөөдрийн хувьд бол манайд улсын бүртгэлд бүртгэлтэй 4377 орчим хоршоо байгаа. Үүнээс идэвхтэй үйл ажиллагаа явуулдаг нь 60 орчим хувь байгаа. Идэвхтэй үйл ажиллагаа явуулдаг дотроо зогсонги байгаа нь 35, идэвхтэй үйл ажиллагаа явуулж байгаа хоршоод дотор ихэнх нь сүүлийн үед хадгаламж зээлийн хоршоо, жижиг хоршоонууд нэлээн тогтвортой үйл ажиллагаа явуулаад байгаа. 
Томоохон хөдөө аж ахуйн малчдын хоршоо юм уу газар тариалан эрхэлдэг энэ том хоршоонуудын үйл ажиллагаа бол 10 жилийн өмнөхөөсөө маш их багассан. 
Энэ 2 үндсэн шалтгаан байдаг. Хоршоог бид нар зөвхөн иргэддээ үйлчилдэг, иргэдийнхээ нийгэм, соёлын арга хэмжээг хангахын, хэрэгцээг хангахын тулд хамт дундаа нэгдэж хамтарч байгуулдаг ашгийн бус байгууллага гэдэг энэ утгаар нь Иргэний хуульд тодорхойлоод, Иргэний хуулийнхаа энэ заалтаар 1 талаас ашгийн бус хэлбэртэй аж ахуйн нэгж юм шиг боловч нөгөө талаараа Ахуйн нэгжийн албан татварын хууль, Нэмэгдсэн өртгийн албан татварын хуулийн дагуу татвар төлөгч болгоод хуулийн этгээдийн хувьд хэн байх вэ гэдгийг нь тодорхойлоогүй учраас энэ нь өөрөө олон хоршоодыг дампуурахад хүргэсэн ийм татварын дарамтаас үүдэлтэй нөхцөл байдал үүссэн байгаа.

Тийм учраас бид нар энэ хуулийг дагуулж Нэмэгдсэн өртгийн албан татварын хууль, Аж ахуйн нэгжийн орлогын албан татварын хуульд өөрчлөлт оруулах энэ дагалдах хуулийн төслийг хамт өргөн мэдүүлж байгаа.
Энэ бол хоршоодын эдийн засгийн хувьд оршин тогтнох хамгийн чухал төрөөс шийдвэрлэх ёстой асуудал байгаа.

3 дахь хоршоо өнөөдөр сайн хөгжөөгүй 1 үндсэн шалтгаан бол хоршооны менежментийн асуудал. Хоршоог бол зөвхөн хоршооны гишүүд байгуулаад дундаасаа удирдлагаа сонгоно гэдэг одоогийн хуулийн шаардлага заалт байдаг. Гэтэл яг хоршоог удирдах гэдэг бол аж ахуйн үйл ажиллагаа явуулдаг, бизнесийн сэтгэлгээтэй илүү мэргэшсэн менежерүүдийн хийх ажил байдаг. Энэ тал нь их дутмаг байсан учраас өнөөдөр хоршоод зах зээлээ мэдрэх, хоршооныхоо гишүүдийн бүтээгдэхүүнийг эцсийн бүтээгдэхүүн болгож үйлдвэрлэх үйлдвэр технологийн талын мэдлэг, мэдээлэл энэ бүх юм нь хоцрогдсон сайн хөгжөөгүйтэй холбоотойгоор хоршоо өнөөдөр хөгжиж чадаагүй байдаг юмаа.

Яагаад өнөөдөр энэ Хоршооны тухай хуулийг яг энэ цаг мөчид ингэж ярих зайлшгүй шаардлага болж байгаа вэ гэхээр, саяхан бид Монгол Улсын Ерөнхийлөгчийн санаачилгаар “Шинэ хөдөө” гэдэг энэ хөтөлбөрийг хэрэгжүүлье. Монгол Улсын Засгийн газар энэ хөтөлбөрийг дэмжиж, хөдөө орон нутгийн хоорондын ялгаа зааг, хөгжлийн ялгааг арилгахын тулд хөдөө аж ахуйн боловсруулах үйлдвэрүүдийг илүү их дэмжиж хөгжүүлье. Энэ нь өөрөө эцсийн бүтээгдэхүүн гаргадаг гадаад, дотоод зах зээл рүү гаргадаг, экспортын гол орлого олдог ийм эдийн засгийн нэг том салбар байя аа гэдэг энэ зорилгыг гаргаад ажиллаж байгаа.
Засгийн газар дээр бол Оюун-Эрдэнэ сайдаар ахлуулсан ажлын хэсэг байгуулагдаад бид энэ 2020 оны төсөвт ч гэсэн энэ талын “Шинэ хөдөө”-г дэмжих, хөдөөгийн хөгжлийг дэмжих хэд хэдэн дорвитой арга хэмжээнүүдийг аваад явж байгаа. Энэ хүрээнд боловсруулах үйлдвэрүүд дээр малчны өрхөөс малын гаралтай хөдөө аж ахуйн түүхий эдийг авчирч, үйлдвэр хүртэлх бүх энэ шатыг газар тариалангийн үйлдвэр эрхэлж байгаа тэр компаниудын хувьд ч гэсэн нэгдэж, нийлж эцсийн бүтээгдэхүүнээ үйлдвэрлэх энэ бүх процесс тэр хөдөө орон нутагт амьдарч байгаа хүмүүсийн хоршин нэгдэж ажиллах хөдөлмөрийн үр дүнд бүтэц зохион байгуулалтыг нь ингэж зохицуулж өгөх юм бол илүү үр дүнтэй байгаа юм аа.

Тийм учраас одоогийн энэ хоршооны хуулийнхаа концепцыг өөрчилж, жижиг жижиг нэг чиглэлийн дагнасан хоршоонууд биш олон төрөлтэй үйл ажиллагаа явуулдаг, олон хүнд олон гишүүддээ хүрч ажиллаж чадах ийм дээр үеийнхээр бол нэгдэл шиг хэмжээний ийм обьёмны том цар хүрээтэй хоршоог бодлогоор төр дэмжих хэрэгтэй байна аа гэж энэ концепцэд нийцүүлж энэ хуулийн төслийг бид нар боловсруулж байгаа юм аа.
Хуулийн төсөл дээр олон зүйлүүд орсон. Энэ хуулийн төслийг боловсруулах явцдаа Ази болон Европын орнуудын бүх хоршооны талаарх хууль тогтоомжуудыг судалж харьцуулсан судалгаануудыг хийсэн. Хоршооны хөгжил хамгийн их сайн байдаг Тайланд, Япон, Солонгосын гээд олон орны туршлагуудыг авч үзсэн.

Дээр нь хамгийн их туслалцаа үзүүлсэн байгууллага бол Канадын хоршоодын холбоо. Энэ хоршоодын холбоо хоршооныхоо хөгжлөөр бол Канад улс дэлхийд тэргүүлдэг том улс. Энэ байгууллагын тусламж, техникийн тусламжтайгаар бид нар энэ хуулийн төслийг боловсруулсан байгаа юм аа.

Ингээд хуулийн төсөлд тусгагдсан зарчмын том өөрчлөлтүүдийг тараасан материал дээр танилцуулга дээр тараасан байгаа, Та бүхэнд. Энэ хуулийг хамт өргөн барьсан хуулийн төслүүдийн хамт хэлэлцэх эсэхийг нь шийдвэрлэж баталж өгнө үү гэж хүсэж байна аа. Баярлалаа.
Я.Содбаатар: Нарантуяа гишүүнд баярлалаа. Хоршооны тухай хуулийн шинэчилсэн найруулгын төсөл хамт өргөн мэдүүлсэн бусад хуулийн төслүүдийн ажлын хэсгийг танилцуулъя.
Эрдэнэсайхан Хүнс, хөдөө аж ахуй, хөнгөн үйлдвэрийн яамны Жижиг, дунд үйлдвэр, хоршооны бодлогын хэрэгжилтийг зохицуулах газрын дарга, Гэрэлзаяа Хүнс, хөдөө аж ахуй, хөнгөн үйлдвэрийн яамны Жижиг, дунд үйлдвэр, хоршооны бодлогын хэрэгжилтийг зохицуулах газрын ахлах мэргэжилтэн, Мягмар-Очир Монголын хоршооллын үндэсний нэгдсэн холбооны дэд дарга, Алтантуяа Хөдөө аж ахуйн хоршоологчдын нэгдсэн холбооны дэд ерөнхийлөгч, Батмөнх Хөдөө аж ахуйн хоршоологчдын нэгдсэн холбооны зөвлөх, Нарантуяа Улсын Их хурлын гишүүний хуулийн зөвлөх гэсэн ийм бүрэлдэхүүнтэй ажлын хэсэг ирсэн байна аа.

Хууль санаачлагчаас асуулттай гишүүд нэрсээ өгнө үү. Энх-Амгалан даргаар тасалъя. Чинзориг гишүүний микрофоныг өгье.

С.Чинзориг: Гишүүдийнхээ өглөөний амгаланг айлтгая. 2 асуулт байна. Хууль санаачлагчаас. Хоршоо байгуулна аа гэдэг бол иргэдийн өөрсдийнх нь үүсгэл, санаачилга дээр үндэслэх зарчимтай байх ёстой гэж боддог. Сүүлийн жилүүдэд энэ зарчим нэлээд алдагдсан. Ялангуяа өмнөх Засгийн газар, ялангуяа 2012-2016 оны хооронд ажилласан Засгийн газрын үед бол ноосны урамшуулалтай холбоотой асуудлуудыг заавал Хоршооны гишүүдээр дамжуулна гээд Хоршоог бол гишүүдийнх нь үүсгэл санаачилга дээр байгуулагдах гэсэн зарчмыг алдагдуулаад нэлээн тийм зөвхөн ноосны урамшуулах авахын тулд хоршооны гишүүн болгох тийм компаничилсан ажил маш их хэмжээгээр явагдсан. Үүнийг би бол зарчим нь буруу гэдэг. 
Тэгээд сая Засгийн газар дээр ярьж байхад ноосны урамшуулал олгож байгаа журамдаа ч гэсэн өөрчлөлт оруулаад заавал малчдыг ноосны урамшуулал авахын тулд хоршооны гишүүн байна гэдгийг өөрчлөх нь зүйтэй гээд Улаан сайд энэ саналыг хүлээж аваад өөрчилсөн. Заавал урамшуулал авахын тулд хоршооны гишүүн байх шаардлагагүй гэж. Тэгэхээр цаашдаа энэ хуульд, ийм компаничилсан хэлбэрээр хөдөөгийн иргэдийг заавал хоршооны гишүүн байх ёстой гэдэг бодлогоор шахдаг, компаничлалт байгуулдаг асуудал арилах уу. Яг одоо өөрсдийнхөө итгэл үнэмшлээрээ үүсгэл санаачилгаар хоршооны гишүүнд нэгддэг байх энэ зарчим энэ хуульд бас тусгагдаж байгаа юу гэдгийг 1 тодруулах зүйл.
2 дахь асуудал. Хоршооллын хариуцах асуудал бол ганц хөдөө аж ахуйн яамны асуудал биш гэж боддог. Одоо Хөдөө аж ахуйн яам бол үндсэндээ хөнгөн үйлдвэр, жижиг дунд үйлдвэрийн асуудлаар яваад байдаг. Хоршооны асуудал нэлээн хаягддаг. Үндсэндээ гүзээнд наалдсан тэлүү гэдэг шиг л хоршооны асуудал явж ирж байгаа. Зөвхөн Хөдөө аж ахуйн яамны харьяанд байх нь хэр зохимжтой байдаг юм бэ гэж би боддог.

Ялангуяа хөдөлмөр эрхлэлтийн бодлоготой холбогдоод Хөдөлмөрийн яамтай, хөдөлмөр эрхлэлтийн бодлого, хөдөлмөрийн харилцаатай холбогдоод хөдөлмөрийн асуудал эрхэлсэн төрийн захиргааны төв байгууллагатай хоршооны үйл ажиллагааг нэлээн уях ёстой гэсэн тийм бодолтой байдаг. Ер нь хоршоог дэмжих асуудал бол зөвхөн хөдөө аж ахуйн яам, жижиг, дунд үйлдвэрийн сангаас дэмжлэг авч чадахгүй. Ихэнх нь бол жижиг, дунд үйлдвэрийг эрхлэгчид биш байгаа хөдөлмөрөөрөө хоршиж байгаа. 
Ихэнх нь хөдөлмөрөөрөө хоршиж байгаа ийм л иргэд байгаа шүү дээ. Үүсгэл санаачилгаараа нэгдсэн. Тэгэхээр энэ асуудлыг зөвхөн Хөдөө аж ахуйн яамны эрх асуудал гэхгүй, хөдөлмөрийн асуудал эрхэлсэн төв захиргааны байгууллага төрийн захиргааны байгууллагатай холбож байх, хөдөлмөрийн  харилцааны бодлоготой нь уялдуулах, тэндээс ялангуяа хөдөлмөрлөлтийг дэмжих чиглэлээр хөдөлмөрлөлтийг дэмжих сангаас санхүүгийн дэмжлэг үзүүлдэг байх асуудлыг уян хатан нээлттэй болгож өгмөөр байгаа юм. 
Тэгэхгүй бол одоогийн хоршооныхоо асуудлыг зөвхөн Хөдөө аж ахуйн яамны эрхлэх асуудлын хүрээнд хаячихаар бол бодлогын уялдаа холбоо зохицуулалт нэлээн их дутаж байгаа юм. Жижиг, дунд үйлдвэрийн сангаас хоршоо бол дэмжлэг аваад байгаа юм бол тун бага. Хөдөлмөрлөлтийг дэмжих сангаасаа хоршоо бол жоохон дэмжлэг авдаг ийм одоо бас бодлогууд байгаа юм аа. Тэгэхээр үүнийг тэр жижиг, дунд үйлдвэрийн бодлоготой нь хөдөлмөрлөлтийн бодлоготой нь, за хөдөлмөрлөлтийг дэмжих сангаас санхүүжилтийн дэмжлэг авах, иргэдийн үүсгэл санаачилгыг нь хөдөлмөр зохион байгуулалтыг нь боловсронгуй болгохтой холбоотой асуудлууд нь бол энэ хөдөлмөрийн асуудал эрхэлсэн төрийн захиргааны төв байгууллагатай нэлээн холбоотой байх ёстой асуудал аа.
Ийм чиглэлээр одоо энэ хуульд өөрчлөлт орж байгаа, тодруулж байгаа тийм асуудлууд байгаа юу гэсэн ийм 2 асуулт байна.

Я.Содбаатар: За, мөн өнөөдөр хууль санаачлагч Элдэв-Очир гишүүн хүрэлцэн ирсэн байгаа. Тэгэхээр хууль санаачлагч нараас асууж байгаад Нарантуяа гишүүн, Элдэв-Очир гишүүн нар хариулах байх аа. Нарантуяа гишүүний микрофоныг өгье.

З.Нарантуяа: Ер нь Тантай санал нэг байна. Тэр хоршоо бол үүсгэн байгуулагчдынхаа үүсгэл санаачилга дээр тулгуурлаж байгуулагдах ёстой. Энэ бол хоршооны үндсэн зарчим. Сүүлийн үед энэ зарчим алдагдаад байгаа нь үнэн байгаа. 2 чиглэлээр алдагдаж байгаа. 


1 дүгээрт нь бол саяных шиг тийм компаничлах маягийн хиймлээр байгуулагдаж байгаа хоршоонууд гарч ирсэн. Энэ юутай холбоотой гарч  ирсэн гэхээр Хөдөө аж ахуйн бараа түүхий эдийн биржийн тухай хууль гэж батлагдсан. Энэ хуулиар уг нь малчны хотонд байгаа түүхий эдийг төв бирж рүү борлуулах борлуулалтын сувгийг нээж өгөх гэж энэ том биржийг байгуулж ажилласан боловч биржийн гол брокерыг нь хоршоо, бас бирж 2 байна аа гээд заасан байсан. 
Хоршоо сайн хөгжөөгүйгээс болоод хоршоо гишүүдийнхээ өөрийн түүхий эд, бүтээгдэхүүнийг бирж дээрээ аваачиж борлуулах юм нь ховор байсан учраас ихэвчлэн одоогийн байж байгаа ченжүүд маш их үүнийг хийгээд байсан. Тийм болохоор яах вэ ченж биш заавал хоршин нэгдсэн хоршоо байж байж, тэр хоршооны гишүүн байж байж гэдэг шаардлагыг тавьсан нь нөгөө талаараа бас энэ компаничлах хэлбэрийн захиргаадалтын ийм юм руу оруулсан байж болзошгүй байгаа. Тэгэхээр одоо манай хуулиар бол энэ засагдана.

Нөгөө талаараа  хоршоог зөвхөн олон гишүүдийнхээ эрх ашгийн үүднээс биш зөвхөн 1 хүн хоршоо байгуулчхаад өөрөөсөө үйлчилгээ авч байгаа хүмүүсийг хоршооны гишүүн гэдэг маягаар нөгөө халхавчилсан хэлбэрийн ийм хоршоо бол бас зөндөө байгаа.


Манай энэ хуулийн гол үндсэн шаардлага бол хоршооны гишүүний эрх үүрэг маш тодорхой, хоршооны өөрийн зорилго бол маш тодорхой тусгагдсан. Өөрийн хөрөнгө хоршооны гишүүдийн хөрөнгийг ч салгаж бүртгэх энэ хүлээх хариуцлага нь бол нэлээн сайжирсан гэж бид нар үзэж байгаа. Тэгэхээр Таны хэлж байгаа энэ зөрчлүүд бол энэ хуулийн дараа баталсны дараа арилна аа гэж бодож байна.

2 дугаар асуудал дээр Элдэв-Очир гишүүн илүү дэлгэрэнгүй тайлбарлах байх. Тантай санал нэг байгаа. Энэ хууль дээр бол хоршооны асуудлыг зөвхөн ганцхан Хөдөө аж ахуйн яамны асуудал биш ээ. Засгийн газар болон Төрийн захиргааны төв байгууллагуудын хоршооны хөгжлийн талаар хариуцах эрх, үүрэг гээд тусдаа бүлэг, тэр 58 дугаар зүйлээс 4 дүгээр бүлэг дээрээ бүхэл бүтэн байгаа. Энэ дээр бол яг хөдөлмөр эрхлэлтийг хариуцаж байгаа танай яамны хүрээнд ч гэсэн энэ хоршооны асуудал бол хамаарна гэдэг агуулга нь орсон. Үүнийг зөвхөн түрүүний Таны хэлдэг шиг нэг яамны наалдсан дэлүү шиг утгаараа биш хоршоодын өөрийг нь амбрелла байгууллага гэж дэлхий дээр олон улсын стандартаараа хэлдэг дээвэр байгууллага буюу дээд байгууллага холбоо гэдэг энэ холбоог нь байгуулж байж тэнд төрийн хийх ёсгүй гэдэг юм уу төртэй хамтран хийх олон үүргийг нь тэр амбрелла байгууллага буюу дээд нэгдсэн холбоондоо шилжихээр тодорхойлогдсон байж байгаа.


Элдэв-Очир гишүүн нэмж хариулах байх аа.


Я.Содбаатар: Элдэв-Очир гишүүний микрофоныг өгье.


Л.Элдэв-Очир: За, гишүүд хууль санаачилсан юм аа. Чинзориг сайд аа. Чинзориг сайдын асуултад үндсэндээ Нарантуяа гишүүн хариулчихлаа. Тэгэхдээ би бас энэ хууль санаачлагчийн хувьд зарим нэг товчхон мэдээллийг нэмж өгье гэж бодож байна. 

Ер нь бол хоршоог хөгжүүлнэ гэдэг бол одоо үндсэндээ дэлхий нийтэд чиг хандлага болчихсон. Сүүлийн жилүүдэд хоршооны хөгжил бол эрс сайжирч байгаа ийм зүйл. Манай улс бол 1995 оны 5 сард анх энэ хуулийг баталсан. Түүнээс хойш шинэчилсэн найруулгыг 1 удаа, нэмэлт, өөрчлөлтүүдийг 5 удаа оруулсан. Өнөөдөр бид нар шинэчилсэн найруулгыг оруулж ирж байгаа юм.


Энэ яагаад ингэж байгаа вэ гэхээр хоршооны хөгжлийн явцад зайлшгүй засаж залруулах асуудлуудад байнга гарч байгаа. Дэлхий нийтийн хоршооллын хөгжлийн чиг хандлагатай уялдуулах асуудал байна. Монгол Улсын нийгэм, эдийн засгийн нөхцөл байдалтай уялдуулах асуудал байна. Энэ болгоны үүднээс яах вэ гэхээр энэ шинэчилсэн найруулгыг оруулж ирж байгаа. Хуучин хоршооны хуулиар зохицуулагдаж байсан зүйлүүд жоохон гажуудсан, тухайн үедээ хэрэгцээ шаардлага хангаж байсан боловч өдийд боломгүй болсон зүйлүүд байгаа. Жишээ нь түрүүн гишүүн бас хөндөж ярьж байна.


Энэ хөдөө аж ахуйн ченжүүд, нэг эзэнтэй хоршооны асуудал. Хуучин хуулиар бол 9 хүртэл гишүүн нийлээд хоршоо байгуулах.  Тэгээд үйл ажиллагаагаа явуулах боломжтой байсан. Гэвч энэ нь яах вэ гэхээр нөгөө хөдөө аж ахуйн ченжүүд болоод хувирчихсан, үндсэндээ. Үндэсний үйлдвэрүүдтэй, хөдөө аж ахуйн биржтэй холбохын тулд хоршооны тамга, тэмдгийг ашигладаг. Ченжүүд болохоор урамшуулах асуудал дээр малчдадаа эхлээд урамшуулал өгдөг байсан бол сүүлдээ тодорхой хэмжээ рүү гажуудаад явчихсан гэх мэтийн гажуудлуудыг засаж залруулах зорилгоор энэ хууль орж ирсэн.

Хөдөө аж ахуйн салбарын хоршоодын асуудлаар бол тодорхой бүлэг заалт орж ирж байгаа. Энэ асуудал нь яах вэ гэхээр өнөөдөр хөдөө аж ахуйд тулгамдаад байгаа ялангуяа малчдын дунд тулгамдаад байгаа асуудлуудыг хоршооны шугамаар шийдэх. 1 баг, 1 хоршоо, 1 сум байдлаар зохион байгуулалтад оруулж, хөдөө аж ахуйн гаралтай бараа түүхий эд бүтээгдэхүүний борлуулалтыг нэгдсэн сүлжээд оруулах, хөдөө аж ахуйн биржтэй холбож өгөх, үндэсний үйлдвэрүүдтэй холбож өгөх зайлшгүй шаардлагууд гарч ирж байгаа.


Мөн дундын хоршоодын асуудлыг үндсэндээ сумдын хоршоог бол дундын хоршоо байдлаар хөгжүүлье, багуудад суурилсан хоршоог бол анхан шатны хоршоо хэлбэрээр явуулах ийм эрх зүйн орчныг нь бүрдүүлж өгөх ийм боломжийг бүрдүүлэх зорилгоор энэ шинэчилсэн найруулга орж ирж байгаа юм аа. Тэгээд гишүүд маань энэ хуулийн хэлэлцэх эсэх асуудал дээр анхааралтай хандаж хэлэлцэх асуудлыг дэмжиж өгөхийг хүсэж байна аа.

Я.Содбаатар: Энх-Амгалан гишүүн асуултаа асууя.

Л.Энх-Амгалан: Энэ хуулийг дэмжиж байгаа, чухал хууль. Үндсэндээ Монгол Улсын хэмжээнд 4300 гаруй хоршоо өнөөдөр бүртгэлтэй байгаа мөртөө тогтвортой амьтай байгаа нь 300 хүрэхгүй хоршоо байна гэж байна шүү дээ, тийм ээ. Хууль санаачлагч Нарантуяа гишүүн, Элдэв-Очир гишүүн гол шалтгаануудыг хэлж байна л даа. Монгол Улсад ер нь хоршоо яагаад хөгжиж чадаагүй юм бэ. Яагаад өнөөдрийг хүртэл хоршоонууд амилж чадахгүй байгаа юм бэ гэж. Тэгэхээр мэдээж хамгийн гол нь эдийн засгийн хөшүүрэг л байгаа. Эдийн засгийн хөшүүрэг. 

Тэгэхээр Төрөөс явуулж байгаа энэ бодлоготойгоо энэ хоршоог уялдуулахгүй бол бид нар зөнд нь хаячихсан байгаа шүү дээ. Ингээд үндсэндээ 160 гаруй мянган малчин өрх байна. Энэ малчин өрхөд бол 320 гаруй мянган малчин байж байна. Гэтэл өнөөдөр ядуурал, ажилгүйдэл бол зөвхөн хөдөөд л байгаад байгаа юм. Хамгийн өндөр хувьтай хөдөөд байгаа юм. Ажил эрхлэх боломж байхгүй газар бол хөдөө орон нутаг байгаад байгаа юм. Тэгэхээр энэ хоршоогоороо дамжиж бид нар хөдөөд ядуурлыг арилгах, ажлын байрыг бий болгох ийм том төрийн бодлого байх ёстой гэж би ойлгож байна. 1 дүгээрт.

2 дугаарт, хөдөөд ганцхан хөдөө аж ахуйн арьс ширний анхан шатны боловсруулалтаас гадна өнөөдөр магадгүй энэ хоршооны хамгийн түрүүнд хийх ёстой ажил бол бэлчээрийн менежментийн асуудал байгаа байхгүй юу. Бэлчээрийн менежментийн асуудал. Өнөөдөр бэлчээр талхигдаад бараг үндсэндээ нийт бэлчээрийн чинь 70 хувь нь ямар ч ашиглалтгүй болчихсон, дахин сэргээх боломжгүй болсон байж байгаа. Манай мал сүрэг чинь өөрөө 70 сая хүрсэн байгаа. Тэгсэн мөртөө өнөөдөр энэ байж байгаа сүүний үнэ, махны үнэ, мал аж ахуйгаас гарч байгаа бид нар бүтээгдэхүүнээ ерөөсөө ашиглаж боловсруулж чадахгүй байгаад байгаа шүү дээ. Тэгэхээр үүнийг цогцоор нь харж төрийн бодлоготой уялдуулж явах л зайлшгүй шаардлага байна аа.


Ер нь хөдөө очоод малчидтай уулзахаар та нар хоршоо байгуулах сонирхолтой байна уу, хоршоо байгуулах нь хэрэгтэй гэж үзэж байна уу гээд үзэхээр бүгдээрээ хэрэгтэй гэдэг юм. Сонирхолтой байна гэдэг. Тэгсэн мөртөө нэг айдас байгаад байдаг. Ямар айдас байдаг уу гэхээр нэгдэлжих хөдөлгөөнөөс хөрөнгөө төрд нийлүүлсэн энэ хүмүүсийн сэтгэлгээний айдас өнөөдрийг хүртэл арилаагүй байгаа юм байна, арилаагүй. Тэгэхээр хөрөнгөөрөө хорших биш та нар хөдөлмөрөөрөө хорших зайлшгүй шаардлага байна аа гээд хэлэхээр жишээ нь худаг усны асуудал, малын ногоон тэжээлийн асуудлууд, өвс ургамлын асуудлууд гээд ингээд ярихаар хүмүүс наадах чинь боломжийн юм байна гэж ойлгодог. 

Тэгэхээр бид нар яг хөдөөд байгаа хоршоог байгуулах шаардлага үүсэж байгаа энэ газрууд дээр байгаа энэ хүмүүс дээрээ бид нар жаахан сэтгэлгээний өөрчлөлт хийх тийм ээ, энэ хүмүүсийн хүний нөөцийн асуудал яригдаад байна л даа. Тэгэхээр энэ хүний нөөцөө бид нар сайн сургаж байж, түрүүн та өөрөө дурдлаа. Үнэхээр менежерүүд нь энэ хоршоог удирдах ёстой. Мэргэжлийн менежерүүдийг сургах ямар тогтолцоог харж байгаа юм. Тийм ээ, ямар тооцоо судалгаанууд байж байгаа юм. Нөгөө талаасаа бол ингээд хоршоо үүсчихээр эргээд нөгөө эдийн засгийн хөшүүрэг нь ганцхан татварын гэхээсээ илүү сая Чинзориг сайдын яриад байгаа тэр хөдөлмөр эрхлэлтийг дэмжих сан. Уг нь бол төрд бол маш их мөнгө байгаа юм. Одоо жижиг, дунд үйлдвэрийн сангийн эх үүсвэрүүд байж байна. Өрхийн үйлдвэрлэлийг дэмжих сангийн юмнууд байж байна. 
Манай Улсын Их Хурлын гишүүн Булган аймгийн Бат-Эрдэнэ гишүүний санаачилж байгаа “Шинэ хөдөө” гэдэг хөтөлбөрийн амин сүнс нь би энэ хоршоо гэж хараад байгаа байхгүй юу. Тэгэхээр энэ бодлого төрийн бодлогыг уялдуулж байж төрд байгаа маш том боломжийг энэ хоршоо руугаа дамжиж хийж байж энэ хоршоо чинь амилах юм байна. Хамгийн сүүлийн жишээ би дурдахад энэ хөдөө аж ахуйн газрынхан хөдөөгийн баг дээр ингээд 1 ванн аваачаад хаячхаж байгаа байхгүй юу. Малын ванн. Мал угаадаг ванн. Үүнийг хэн өмчлөх юм, хэн аж ахуйн ажлыг нь зохион байгуулах юм гэх мэтчилэнгээр. Одоо сая мал эмнэлгийг бараг үндсэндээ талыг нь төрд авчихлаа гээд яриад байна. Мал эмнэлгийн үйлчилгээ чинь эргээд энэ хоршоогоороо дамжаад явж байх энэ бололцоо хэрэгцээ шаардлага өнөөдөр хөдөөд байна уу гэвэл байж байгаа байхгүй юу. Гэх мэтчилэнгээр яг энэ хөдөөг хөгжүүлэх энэ бодлогын хэрэгжилтийн нэгж нь энэ хоршоо байх юм аа. Тийм учраас энэ бодлогыг Улсын Их Хурал дээр ярьж байгаад санаачилж байгаа Улсын Их Хурлын гишүүдийн энэ төрийн бодлогуудтай уялдуулж байж жоохон амь оруулах эдийн засгийн хөшүүргийг нь энэ хууль дээрээ хийж өгч байж энэ хууль бас амь

Я.Содбаатар: За асуултад Нарантуяа гишүүн хариулах уу.

З.Нарантуяа: Хоёрхон юм тодруулаад хэлчихье. Ер нь энэ хоршоог тодорхойлохдоо гишүүдийнхээ эдийн засгийн байдал, нийгэм соёлын байдлыг нь дээшлүүлэхэд чиглэсэн ийм үйл ажиллагааг хоршиж хамтаараа нэгдэж явуулна аа гэсэн ийм агуулга бол манай хоршооны өөрийнх нь тодорхойлолт. Саяны Энх-Амгалан гишүүний хэлсэн шиг эдийн засгийн хөшүүрэг, урамшуулал, нөхцөл байдал нь нэлээн хоцрогдсон нь үнэн байгаа. Анх хоршооны тухай хуулийг 1995 онд гаргахдаа Улсын Их Хурлаас тогтоол гаргасан, дараа нь төрөөс мал аж ахуйн талаар хэрэгжүүлэх хөтөлбөрийг хэрэгжүүлэхдээ ч гэсэн улсын төсвийн 2 хүртэл хувьтай тэнцэх хэмжээний хөрөнгөөр сан байгуулж хоршоог дэмжинэ ээ гэсэн ийм тогтоол бас байдаг юм байна лээ. 


Харамсалтай нь энэ маань өнөөдөр хүртэл хэрэгжээгүй. Тэгээд энэ хууль батлагдаад гарахад энэ хуулийг хэрэгжүүлэхтэй холбогдуулж авах арга хэмжээний тухай гээд Улсын ИХ Хурлын тогтоолын төслийг гаргахаар бэлтгэж байгаа. Түүн дээр бол энэ төрийн бүх бодлогуудыг хооронд нь яаж уялдуулж, хэрэгжүүлэх вэ гэдгийг би зааж өгнө гэж бодоод төлөвлөсөн байж байгаа.


Энэ “Шинэ хөдөө” гэж хөгжүүлэхэд түрүүчийн хэлдэг шиг тэр малчны хот дахь ванны асуудлаас авхуулаад л малчдын бэлчээрийн асуудлаас авхуулаад энэ бүх зүйл бол яг энэ хоршооны хуулийн зохицуулалтад бүрэн хамрагдаж байгаа. 

Тайландад жишээлэхийн бол нөгөө газруудыг газрыг боловсруулах тийм зорилготой хоршоог байгуулахыг зөвшөөрдөг. Боловсруулсан газраа хоршооны гишүүд өөр хүн түрээслээд ногоог нь тариулаад ашиглуулаад түрээсийн орлогоо аваад хүртэл амьдардаг тийм туршлагууд байгаа.

Тэгэхээр бид нар энэ хоршооны эрх үүрэг гэдэг энэ заалт дотор маш олон өмнө нь байгаагүй тийм эдийн засгийн хөшүүрэг болох тийм заалтуудыг энд оруулсан байж байгаа. Том хоршоонууд дундаа нийлээд хоршоодынхоо гишүүнд хаалттай хүрээнд үнэт цаас хүртэл гаргахыг энэ хуулиар дэмжиж байгаа. Хөрөнгөө босгож эдийн засгийнх”аа копосетийг илүү сайжруулах тал дээр чиглэсэн. 
Я.Содбаатар: За, Элдэв-Очир гишүүний микрофоныг өгье. Нэмэх юм уу. Та.

Л.Элдэв-Очир: Энэ хөрөнгөөр хорших, хөдөлмөрөөр хорших асуудал бол зэрэгцэн явах ёстой ийм асуудал байгаа юм аа. Сая Энх-Амгалан гишүүний асуусан асуулттай холбогдуулаад энэ мэргэжлийн менежерүүд гэдэг асуудал их чухал байгаа юм. Одоо яах вэ гэхээр 1 багийн хэдэн малчид нийлчихээрээ хэн нь хоршоогоо авч явж, хэн нь хоршооныхоо менежментийг хийх вэ гэдэг асуудал нь их тодорхой бус байгаад байгаа. Тийм болохоор энэ дээр яах вэ гэхээр хоршооны гишүүн биш, хоршооны удирдлагыг байлгаж болно оо гэж байгаа юм. Эхний ээлжид бол яах аргагүй энэ зүг чигийг нь гаргаж өгөхөөр улсын хэмжээнд жишиг хоршоодыг бий болгож, энэ менежерүүдийг бэлтгэх асуудлууд бол маш чухал байгаа юм аа. 

Тийм учраас энэ заалт бол орж өгсөн байгаа. Энэ заалтын дагуу эхний ээлжид хөдөлмөрөө хоршсон нөхдүүдэд одоо энэ их дээд сургууль төгссөн маш олон боловсролтой залуучууд байна. Ер нь энэ хоршооны үйл ажиллагааг ойлгочихсон, хоршихгүй бол болохгүй нь гэдгээ ойлгочихсон маш олон хүмүүс байгаа учраас гишүүн биш гэхдээ менежментийг нь аваад явчих ийм хүмүүсийг бас оруулж өгье гэж байгаа юм. 

Түүнээс гадна энэ хоршоо дэмжигч хүнтэй байх асуудлыг шинээр оруулж өгч байгаа. Хоршоод маань яах вэ гэхээр хөрөнгө, мөнгөний хувьд чадавх муутай байгаа учраас дэмжигч гишүүдийн асуудлыг оруулж өгсөн байгаа. Дэмжигч гишүүд нь яах вэ гэхээрээ хоршооны үйл ажиллагааг дэмжинэ. Гэхдээ саналын эрхгүйгээр үйл ажиллагаанд нь дэмжлэг үзүүлээд явах ийм зохицуулалтуудыг бас хийж өгч байгаа. Үнэхээр одоо хоршоог өнөөдөр үүсгэн байгуулаад явж байхад бол менежментийн асуудал, мэргэжлийн менежер хийх хүний асуудал бол чухал байгаа. Үүнийг ямар ч байсан эхний ээлжид хуулийн зохицуулалтыг нь хийж өгөөд, цаашдаа бол энэ менежерүүдийг тодорхой хэмжээгээр давтан сургалтаар юм уу бэлтгэх асуудал зайлшгүй гарч ирнэ ээ. 
Я.Содбаатар: Гишүүд асуулт асууж дууслаа. Санал хэлэх гишүүд байна уу. Чинзориг гишүүнээр тасалъя. Бат-Эрдэнэ гишүүний микрофоныг өгье.

Ж.Бат-Эрдэнэ: За хоршооны тухай хуульд өөрчлөлт оруулж шинэчилсэн найруулга хийж байх шиг байна аа. Энэ маш чухал хууль аа. Гишүүд сая хэлж байх шиг байна. Ер нь бол бид үе үеийн Засгийн газар, үе үеийн Улсын Их Хурал өөрсдийнхөө мөрийн хөтөлбөрийн төлөвлөгөөнд бол ажлын байр бий болгоно, эдийн засгийн хүрээг дээшлүүлнэ. Ард иргэдээ орлоготой болгоно гэсэн ийм зүйлийг, заалтыг бол мөрөөдөл гэх юм уу ийм болтол нь бид нар чинь одоо ярьж хэлж явж байна шүү дээ. 
Тэгэхээр энэ ард иргэдийнхээ ажлын байрыг бий болгох, ажилтай болгох, орлоготой болгох эх үүсвэр чинь өөрөө хоршоо. Эх үүсвэр нь өөрөө жижиг, дунд үйлдвэрлэл. Бичил бизнес. Хамтын хөдөлмөр. Хөдөлмөрөө нэгтгэж явах. Орлого олдог байх. Амьдралаа дээшлүүлдэг байх энэ нөхцөл бололцоог нь бид нар дээшлүүлэх, энэ нөхцөл бололцоог нь бий болгох ёстой юм аа. Түүнээс зүгээр бид нар тунхаглаад ажлын байр бий болгоно, ядуурлаас гаргана гэж одоо мянга хашхираад энэ ажил болохгүй. Тэгэхээр энэ өнөөдрийн орж ирж байгаа бас нэг түлхүүр болж орж ирж байгаа. Түрүүн бас Энх-Амгалан гишүүн ярилаа. 
Тэр миний яриад байгаа “Шинэ хөдөө” гэсэн хөтөлбөр байгаад байгаа шүү дээ. Энэ “Шинэ хөдөө” хөтөлбөр гээд анх гаргахдаа хөдөө гээд байгаа болохоос биш энэ чинь өөрөө жижиг, дунд үйлдвэрлэлийн бичил зээлийг л бий болгох, ажлын байрыг бий болгох хөтөлбөр шүү дээ. Энэ чинь өөрөө явсаар байгаад бид нар яг Монгол орны нөхцөл байдалд хөнгөн үйлдвэрийг яаж хөгжүүлэх вэ гэж явсаар байгаад хөнгөн үйлдвэрийн эх үүсвэр нь хөдөө дээр яваад оччихож байна. 
Хүнсний үйлдвэрлэлээ яаж хөгжүүлэх вэ гэхээр явсаар байгаад дахиад нөгөө сүү, мах энэ тэрээ гээд дахиад хөдөө дээр оччихож байна. Тэгэхээр эх үүсвэрээ бид нар хөдөөгөө хөгжүүлэхгүйгээр тэнд үйлдвэрлэлийг нь сайжруулахгүйгээр малчдынхаа орлогыг нэмэгдүүлэхгүйгээр, тариаланч малчид, иргэдийнхээ бүтээмжийг нэмэгдүүлэхгүйгээр тэнд нь ажлын байрыг нь өргөжүүлэхгүйгээр бид одоо өнөөдөр энд үйлдвэрлэл зөндөө яриад нэмэр байхгүй болчхоод байна шүү дээ.

Тэгэхээр энэ “Шинэ хөдөө” гэдэг хөтөлбөрийн маань гол цөм нь бол хөдөө дээрээ эхэлье. Тэгээд цаашаа тэр үйлдвэрлэл рүү очих. Энэ үйлдвэрлэл рүү орох зүйл маань бол нөгөө л ард иргэдийг ажлын юу хөдөлмөрөөр болоод мөнгөн хэлбэрээр хоршиж ингэж үйлдвэрлэл бий болгох амьдралаа дээшлүүлэх гол цөм болж байгаа юм. Тийм болохоор энэ дээр маш чухал заалтууд орж ирж байна аа гэж бодож байна.
Энэ “Шинэ хөдөө-тэй холбоотой асуудал дээр ер нь хөдөлмөрөөрөө болоод эд хөрөнгөөрөө хоршоод ингээд цаашаа явах асуудал бол жишээ нь олон улсын хэмжээнд маш үр дүнгээ өгсөн ийм туршлагууд бол зөндөө байгаа шүү дээ. Шинэ тосгон гэж байгаа тийм үү, Солонгосын байж байна. 1 тосгон, 1 бүтээгдэхүүн гээд Японых байж байна. Энэ чинь цаанаа бол яг энэ хоршоолсон хөдөлмөрийг дэмжих ийм хөдөлмөр шүү дээ. Тэгээд үүний цаана бол соёлжих асуудлууд байж байна, амьдралын хэв маягийг өөрчлөх асуудлууд байж байна. 
Бүх зүйл нь хүрээгээ тэлсэн том бодлогууд байж байна. Энэ бодлогын чинь л гол цөм нь энэ хоршоон дээр суурилж байгаа байхгүй юу даа. Тэгээд хоршоог нь бид нар сайжруулахгүйгээр менежментээ сайжруулахгүйгээр, бас зааж залж өгөхгүйгээр, хуульд нь өөрчлөлт оруулахгүйгээр бид нар хий дээгүүр нь илээд сайхан амьдрал бий болгоно, сайхан хөгжинө, хүн амаа орлоготой болгоно, ажлын байртай болгоно, ядуурлаас гаргана гээд ийм зүйл хийгээд байна л даа. Тийм болохоор өнөөдрийн орж ирж байгаа энэ хууль бол чухал хууль байна аа. 
Хуулийг дэмжиж байна аа. Үүний цаана дэмжлэггүйгээр зүйл явахгүй шүү. Дэмжлэггүйгээр, хөшүүрэггүйгээр хэзээ ч явахгүй. Юмыг нь сайхан зааж өгөөд, юмыг нь ингэж шийднэ шүү гэж хэлээд ингээд сургаад хаях биш, тэнд нь тодорхой хэмжээний мөнгөн хэлбэрээр, тодорхой сан байгуулаад. Эсвэл одоо тоног төхөөрөмжийн дэмжлэг. Жишээ нь өнөөдөр энэ “Шинэ хөдөө” Булган гээд жижгэрүүлээд яваад байна шүү дээ, миний хувьд бол. “Шинэ хөдөө” маань уг нь бол Засгийн газрын хөтөлбөр болоод явбал зүйтэй байгаа юм. Үүнийг жижгэрүүлсэн хувилбар маань өөрөө техник технологийн хэлбэрийн дэмжлэг үзүүлэхэд чухал гол анхаарлаа хандуулаад яваад байгаа байхгүй юу даа. Тэгэхээр ерөөсөө хөдөлмөрийг нь дэмжих асуудал дээр бас анхаарах ёстой юм байгаа шүү. Хуульд бас ямар заалтууд орсон байгаа юм, түүндээ анхаараарай. 
Я.Содбаатар: Чинзориг гишүүн.

С.Чинзориг: Энэ хоршооны тухай гишүүдийн санаачилсан хуулийг дэмжиж байгаа юм аа. Тэгээд Байнгын хороо Их Хурал дээр хэлэлцэх явцад нь бас санал бодлоо хэлээд ингээд бас боловсронгуй болгоод явахад нь анхаарна гэсэн ийм бодолтой л байна.
Хоршоо байгуулна гэдэг бол үндсэндээ иргэд хөдөлмөрөө, хөрөнгөө хорших замаар л энэ хөдөлмөр зохион байгуулалтыг нь боловсронгуй болгох замаар л ажлын байр бий болгож байгаа. Хөдөлмөрлөлтийг нь дэмжиж байгаа үндсэн нэг хэлбэр гэж ойлгож байгаа. Хоршоог хөгжүүлснээр зөвхөн хөдөөд ажлын байр болгоно гэж бас ярьж болохгүй. Ялангуяа төв суурин газруудад, хот суурин газруудад ажилгүйдлийн түвшин өндөр байна. Ядуурлын түвшин өндөр байна. Тийм учраас энэ төв суурин газруудад ч гэсэн иргэд бас хөдөлмөрөө, хөрөнгөө хорших, хөдөлмөр зохион байгуулалтыг нь боловсронгуй болгох энэ чиглэлийн ажлыг ч гэсэн бас явуулах ёстой. Хоршоо гэхээр зөвхөн одоо хөдөөд л ажлын байр болгох, малчдын хөдөлмөрлөлтийг дэмжих, ноос ноолуур л бэлтгэх ажлыг боловсронгуй болгох гэсэн ийм чиглэлээр ярих юм бол бас өрөөсгөл болно оо гэж бодож байна. 
2 дахь асуудал. Манайх чинь улсын хэмжээгээр 1,1 сая ажиллагсад байна гэж байгаа, Нарантуяа гишүүн ээ. Тэгэхээр 1,1 сая ажиллагсдын чинь үндсэндээ 45 хувь нь малчид болоод хувиараа хөдөлмөр эрхэлж буй иргэд байгаа юм. Өөрөөр хэлбэл нийт ажиллагсдын маань 45 хувь нь албан бус секторт хөдөлмөр эрхэлж байна аа л гэсэн үг. Тийм учраас хоршоог дэмжих замаар энэ албан бус секторт хөдөлмөр эрхэлж буй иргэдийг бүртгэлжүүлэх, нийгмийн хамгааллын асуудлыг нь сайжруулах замаар албан секторт шилжүүлэх бас 1 гарц гэж боломж гэж харах ёстой. Ийм чиглэлээр хууль тогтоомждоо Их Хурал дээр хэлэлцэх явцдаа өөрчлөлт оруулаад боловсронгуй болгоод явна биз дээ гэж бодож байна.

Хөдөөд хоршооллыг дэмжинэ гэдэг бол зөвхөн малчдын хөдөлмөрлөлтийг дэмжих, малчдын хөдөлмөр, хөрөнгөө хорших явдлыг дэмжих асуудал биш ээ. Хөдөөд ажилгүй байгаа залуучуудыг хөдөлмөрөө, хөрөнгөө хорших замаар ажлын байр бий болгох олон хэлбэрүүд байна. Тухайлбал хөдөөгийн малгүй байгаа иргэд хөдөлмөрөө, хөрөнгөө хорших замаар зохион байгуулалттай ажлын байр бий болгох боломж байна. 

Энэ залуучуудыг хөдөлмөр, хөрөнгийг нь хоршуулаад, хөдөлмөр зохион байгуулалтыг нь боловсронгуй болгоод хийгээд өгөх юм бол залуучууд нийлээд сум орондоо хэрэгтэй байгаа худаг, ус цэгээ гаргадаг. Хадлан тэжээлээ бэлддэг. Цаг хүндэрсэн үед цас даваагаа замаа засдаг. Бэлчээр хамгаалах ажил хийдэг гээд ийм чиглэлээр бас энэ хоршоог хөгжүүлэх боломж бол байгаа юм. Ийм чиглэлээр хөдөөд ажлын байр бий болгох, ялангуяа зохион байгуулалттай ажлын байр бий болгох ийм боломжууд байгаа.


Би өнгөрсөн жилийн хөдөө орон нутагт ажлын байр бий болгох бас нэг боломж нь залуучуудыг хөдөлмөрөө, хөрөнгийг нь хорших замаар зохион байгуулалттай ажлын байр бий болгох боломж байна аа гээд “Зохион байгуулалттай ажлын байр бий болгох хөтөлбөр” гээд хэрэгжүүлээд бас хөдөлмөрлөлтийг дэмжих сангаас дэмжлэг үзүүлээд явж байгаа.

Тэгэхээр энэ чиглэлүүдийн боломж байгаа гэдгийг зөвхөн хоршоо гэхээр зөвхөн хөдөөгийн малчдыг л одоо хөдөлмөрөө, хөрөнгөө хорших замаар хоршоолол хөгжүүлэх юм шиг, зөвхөн хөдөөгийн иргэд л хоршоолол байгуулах юм шиг ингээд явчих юм бол бас нэлээд хязгаарлагдмал болно оо. Төв суурин газар ч гэсэн иргэдийг хөдөлмөрөө, хөрөнгөө хоршоод хоршоо байгуулахыг дэмжих хэрэгтэй. Зөвхөн малчдыг хоршоо байгуулахыг дэмжих биш, малгүй байгаа залуучууд ч гэсэн хөдөлмөрөө, хөрөнгөө хоршоод миний саяны яриад байгаа тэр зохион байгуулалттай ажлын байрыг бий болгох ийм одоо боломж, үүнийг ч ч дэмжих ёстой гэсэн ийм санаанууд байгаа юм аа. 
Тэгээд төгсгөлд нь бол ер нь энэ хоршоог жаахан дэмжиж боловсронгуй болгох замаар энэ албан бус секторт хөдөлмөр эрхэлж буй иргэдийг бас албан секторт шилжүүлэх, бүртгэлжүүлэх, мэдээллийн нэгдсэн сантай болгох, нийгмийн хамгааллыг нь сайжруулах ийм боломж байгаа гэдгийг тийм утгаар нь хуулиа цаашид боловсронгуй болгох тал дээр анхаараад явах байх аа гэж бодож байна. Ингээд төслийг дэмжиж байгаа гэдгээ бас хэлье ээ. Баярлалаа.


Я.Содбаатар: Гишүүд асуулт асууж, санал хэлж дууслаа. Санал хураалт явуулъя.


Хоршооны тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслийн үзэл баримтлалыг дэмжиж нэгдсэн хуралдаанд оруулан хэлэлцүүлэх нь зүйтэй гэсэн томьёоллоор санал хураалт явуулъя.


81,8 хувиар хуралдаанд оролцсон гишүүдийн олонх дэмжсэн байна. 

Байнгын хорооны санал, дүгнэлтийг Бат-Эрдэнэ гишүүн уншчих уу. 


2 дахь асуудал. Төрөөс мөнгөний бодлогын талаар 2020 онд баримтлах үндсэн чиглэлийг батлах тухай Улсын Их Хурлын тогтоолын төслийн анхны хэлэлцүүлгийг хийе ээ.


Төрөөс мөнгөний бодлогын талаар 2020 онд баримтлах үндсэн чиглэлийг батлах тухай Улсын Их Хурлын тогтоолын төслийн хэлэлцүүлэгт бэлтгэх ажлын хэсгийн танилцуулгыг ажлын хэсгийн ахлагч Жавхлан гишүүн хийе. Ажлын хэсэгт Баттөмөр гишүүн, Бат-Эрдэнэ гишүүн, Содбаатар, Нарантуяа гишүүн нар ажилласан байна. Ажлын хэсгийн ахлагч Жавхлан гишүүнийг танилцуулга хийхийг урьж байна аа.


Б.Жавхлан: Баярлалаа. Байнгын хорооны дарга, эрхэм гишүүд ээ. Төрөөс мөнгөний бодлогын талаар 2020 онд баримтлах үндсэн чиглэл батлах тухай Улсын Их Хурлын тогтоолын төслийг Улсын Их Хурлын чуулганаар хэлэлцүүлэх бэлтгэл хангах, байнгын хорооны санал, дүгнэлтийн төсөл боловсруулах, үүрэг бүхий ажлын хэсгийг тус Байнгын хорооны 2019 оны 17 дугаар тогтоолоор байгуулсан билээ.

Ажлын хэсгийг миний бие ахалж, Улсын Их Хурлын гишүүн Баттөмөр, Бат-Эрдэнэ, Нарантуяа, Содбаатар нар ажиллалаа.


Ажлын хэсэг 2 удаа хуралдаж төслийн хэлэлцэх асуудлыг Байнгын хороо нэгдсэн хуралдаанаар хэлэлцэх явцад Улсын Их Хурлын гишүүдээс гаргасан санал, асуулт дээр үндэслэн 4 саналын томьёоллыг боловсруулан Байнгын хорооны хуралдаанаар хэлэлцүүлэхээр танилцуулж байна аа. Үүнд: 

1.Тогтоолын төслийн 2.1-т Монгол Улсын Мөнгө угаах, терроризмыг санхүүжүүлэхтэй тэмцэх тогтолцооны харилцан үнэлгээний үзүүлэлтийг ахиулах арга хэмжээг авч, Олон улсын холбогдох байгууллагуудтай идэвхтэй хамтран ажиллах гэж тусгасныг Монгол Улс саарал жагсаалтад орсонтой холбогдуулан мөнгө угаахтай тэмцэх санхүүгийн арга хэмжээ авах байгууллагын хяналтаас 2020 онд багтаан арга хэмжээ авахыг Засгийн газар, Монголбанк, Санхүүгийн зохицуулах хороонд даалгасан байдлаар өөрчлөн найруулахаар томьёолов.
2. Хөдлөх эд хөрөнгийн болон эдийн бус хөрөнгийн барьцааны тухай хуулийн хэрэгжилтийг хангах, хөдлөх эд хөрөнгийг барьцаалсан зээл, санхүүжилтийн бүтээгдэхүүн, үйлчилгээний нэр төрлийг нэмэгдүүлэх зорилгоор Тогтоолын төслийн 2.4-т нийлүүлэлтийн сүлжээнд тулгуурласан санхүүжилтийн механизмыг нэвтрүүлэх ажлыг үе шаттай хэрэгжүүлэх гэж нэмэх санал оруулж байна.
Тогтоолын төслийн хавсралтын 2.2-т арилжааны банкны хувь эзэмшлийн төвлөрлийг бууруулахаар тусгасныг илүү тодорхой болгож өөрчлөн найруулав.
Саналын томьёоллыг Та бүхэнд тараасан байгаа. Зохих журмын дагуу хэлэлцэн, санал хураан шийдвэрлэж өгнө үү. Баярлалаа.

Я.Содбаатар: Ажлын дэд хэсгийн бүрэлдэхүүнээс танилцуулъя. 

Монголбанкны Тэргүүн дэд ерөнхийлөгч Эрдэмбилэг, Монголбанкны Дэд ерөнхийлөгч Лхагвасүрэн, Монголбанкны Ерөнхий эдийн засагч Ган-Очир, Монголбанкны Мөнгөний бодлогын захирал Баярдаваа, Монголбанкны Хяналт шалгалтын газрын захирал Батсайхан, Монголбанкны Нөөцийн удирдлага, санхүү зах зээлийн газрын захирал Энхжин, Монголбанкны Хууль, эрх зүйн газрын захирал Аюуш, Монголбанкны Санхүүгийн мэдээллийн албаны дарга Батчулуун, Монголбанкны Хууль, эрх зүйн газрын Эрх зүйн бодлогын хэлтсийн захирал Эрдэнэхуяг, Сангийн яамны Эдийн засгийн бодлогын газрын дарга Батхүрэл гэсэн ийм бүрэлдэхүүнтэй ирсэн байна аа. Үнэнбат Монголын банкны холбооны гүйцэтгэх захирал.
Ажлын хэсгийн танилцуулгаас асуулттай гишүүд нэрсээ өгнө үү. Энх-Амгалан гишүүнээр тасалъя. Оюунчимэг гишүүний микрофоныг өгье.

М.Оюунчимэг: Төрөөс мөнгөний бодлогын талаар 2020 онд баримтлах үндсэн чиглэл батлах тухай маш чухал асуудлыг Эдийн засгийн байнгын хороо хэлэлцэж байна. 2020 оны төсвийг сая Улсын Их Хурал баталж гаргасан. Одоо Төрөөс баримтлах мөнгөний бодлогоо хэлэлцэх гэж байна л даа. Төсөв, мөнгөний бодлого 2 бол бүр нэг уялдаатай байж байж бид нарын өмнөө тавьсан том том зорилтууд хэрэгжинэ. Ямар ч байсан бид нар энэ Улаанбаатарын утааг бага ч гэсэн буулгаж чадаж байна. Гэхдээ цаашдаа хийх ажил их байна. Одоо энэ бодит сектороо дэмжиж энэ бодит сектор руу мөнгө орж байж ажлын байр нэмэгдэнэ. Бидний нөгөө яриад байгаа ажилгүйдэл буурна аа.
Яг үнэнийг хэлэхэд ядуурал маань юунаас үүдэлтэй байна гэхээр ажилгүйдлээс л үүдэлтэй. Ажлын байрыг олноор бий болгох асуудал үнэндээ хангалтгүй байгаад байна л даа. Судалгаанууд ч хийлээ. Олон ч хүмүүстэй уулзлаа. Мэдээж та бүхэн ч өөрсдөө харж байгаа. Хэрэглээний зээл нэмэгдээд байгаа шалтгаан нь юу юм гэхээр хүмүүс зээл аваад л тэр зээлээс зээлийн хооронд амьдраад байдаг. Харин зээл авахгүйгээр одоо хөдөлмөрийнхөө хөлсөөр амьдраад орлого нь зарлагатайгаа балансаа бариад яваад байвал өөрөө маш чухал. Тийм учраас би төрөөс мөнгөний бодлого баримтлах үед Төв банкны бас нэг гол зорилт бол ажлын байр, ажлын байр, ажлын байр гэж хэлээд байгаа л даа.
Тэгэхээр 2019 онд бид нар ярьж байсан. Ажлын байрыг дорвитой нэмэгдүүлэх бодитой арга хэмжээнүүд авна аа гэж хэлсэн. Гэхдээ яг бид нарын хэмжээнд үр дүнд хүрч чадаагүй л даа. Одоо тэгэхээр 2020 оны төрөөс баримтлах мөнгөний бодлого дээр тэр ажлын байрыг олноор бий болгох. Ингэхийн тулд үр дүнтэй байгууллагуудыг дэмжих, үр дүнтэй ажлын байр бий болгох, тэр бодит секторыг дэмжих тал дээр тодорхой ямар зорилт тавиад, энэ нь яаж үр дүнд хүрнэ гэж тооцоолж байгаа талаараа 1 дүгээрт тодорхой мэдээлэл өгөөч.

Үүнтэй би бас уялдуулж асуух гээд байгаа нь өнөөдөр Төв банкны зүгээс зээлийн хүүг бууруулж байгаа гэж ярьж байгаа. 3 орчим хувиар буурсан. Одоо 15, 16 хувьтай байгаад байна гээд байдаг. Монголбанк бодлогын хүүгээрээ тодорхой хэмжээний зохицуулалт хийж байгаа ч гэсэн энэ нь эргээд арилжааны банкан дээр очоод тэр арилжааны банкны зөрүүнд их явчхаад байна л даа. Ганцхан жишээ хэлье. Ипотекийн зээл гээд тэгдэг. Бид нар Эдийн засгийн байнгын хорооноос ажлын хэсэг гараад л, Өргөдлийн байнгын хороо нийлээд л ярьж байж санхүүжилтийг нь нэмж өгсөн. Бараг 200 хэдийг шийдэж өгөөд 200 тэрбум төгрөг арилжааны банкнууд, Монголбанк ярьж байж тэрийг шийдэж, 500 орчим тэрбум төгрөгийн санхүүжилтийг бий болгосон.
 Гэтэл 2019 онд ипотекийн зээлд хамрагдсан хэмжээ хангалтгүй. Мэдээж өмнөх жилтэй харьцуулахад тодорхой өссөн ч гэсэн нөгөө зээл маань очих ёстой эзэндээ очиж чадахгүй, харин арилжааны банкнууд тухайн хүмүүст 8 хувийн зээл олгохдоо 15 хувийн хүүгээр ч юм уу, өндөр хүүтэй олгосныхоо зөрүүнд нөгөө мөнгө нь явчхаад байгааг бид нар бодитоор сая харлаа л даа. 2019 онд. Тэгэхээр энэ төв банкнаас авч хэрэгжүүлж байгаа мөнгөний бодлого чинь өөрөө яг тэр хүндээ доод шатандаа хүндээ очиж үйлчлэхгүй, тэр аж ахуйн нэгждээ очиж үйлчлэхгүй, дунд нь нөгөө л ченжээр яваад л нэмэгдээд, нэмэгдээд явчихаар бидний тавьсан зорилт биелэхгүй байгаад байгаа ийм сөрөг үр дагавар байгаа юм аа.

Тийм учраас 2020 онд энэ алдааг давтахгүй тал дээр бид юу хийх ёстой вэ. Түүний үр дүнг яаж харж байна гэдэг дээр би нэг тодорхой хариулт авахыг хүсэж байна.

Я.Содбаатар: Ажлын хэсэг хариулах уу. Эрдэмбилэг. 2 дугаар микрофон.


Монголбанк Эрдэмбилэг. Оюунчимэг гишүүний асуултад хариулъя. Гишүүнтэй санал нэг байна. Тэгээд ерөнхийдөө бол энэ манай үндсэн чиглэл бол жил болгон орж ирэхдээ энэ Засгийн газраас зорьж байгаа тэр эдийн засгийн өсөлтийг хангах, эдийн засгийн өсөлтийг хангахын тулд суурь макро эдийн засгийн тогтвортой орчин бол чухал. Тэр агуулгаараа дунд хугацаандаа үнийн тогтвортой байдлыг хангана гэсэн юм орж ирж байгаа. Тэгээд энэ тодорхой байдал нь өөрөө манай хувийн хэвшлүүдийг бол дунд хугацаандаа бизнесийнхээ төлөвлөгөөг бол хийх бололцоог бүрдүүлэх ёстой. Тэр бизнес төлөвлөгөө нь өөрөө ажлын байр нэмэгдүүлэх орчныг бүрдүүлнэ. 
Та мэдэж байгаа. Бид нар 2018 оны 4 сард Төв банкны хуульд орсон нэмэлт, өөрчлөлтөөр бол макро зохистой бодлогын арга хэрэгслүүдийг хэрэглэж эхэлсэн байгаа. 2019 оны 6 сараас хэрэглэж ирсэн. Тэр нь бас эргээд энэ хэрэглээний зээл гэхээсээ илүү дотоодын эрэлтийг дэмжиж байгаа. Зөв бүтцийг бий болгох, хэрэглээний зээл дээр олгож байгаа эх үүсвэр тодорхой хэмжээгээр тэр бизнес рүү явах. Бизнес рүү явснаараа эргүүлээд энэ ажлын байрыг нэмэгдүүлэх тэр боломж бүрдүүлнэ гэж харж энэ үндсэн чиглэлийг боловсруулсан.


Я.Содбаатар: Өөр нэмж хариулах юм уу. 3 дугаар микрофон. Баярдаваа.


Сайн байцгаана уу. Оюунчимэг гишүүний асуултад хариулъя. Мөнгөний орлогын газрын захирал Баярдаваа.


Зээлийн хүүг бууруулах стратегийг өнгөрсөн жил Эдийн засгийн байнгын хорооноос батлаад, Санхүүгийн тогтвортой байдлын зөвлөлөөс бас 3 байгууллага батлаад хэрэгжүүлээд явж байгаа. Энэ хөтөлбөр бол 1 жилийн хөтөлбөр биш цаашдаа дунд хугацаандаа хэрэгжээд явах ийм хөтөлбөр байгаа. Нийт хөтөлбөрийн хэрэгжилтийн байдлыг авч үзэх юм бол дунджаар 70 хувийн биелэлттэй явж байгаа. Моргежийн зээлийн хувьд бол сая Монгол Улсын төсөв батлахдаа 60 тэрбум төгрөгийг төсөвт суулгасан. Энэ төсөв нь бол цаашдаа моргежийн одоогийн хэрэгжиж байгаа схемийг шинэчлээд илүү хүртээмжтэй олон хүнд хүргэх энэ чиглэл рүү схемийг өөрчлөхөөр Сангийн яам дээр яригдсан гэж ойлгож байгаа.


Оны эхний 9 сарын байдлаар Монголбанкны эх үүсвэрээс 1982 зээлдэгчид 143 тэрбум төгрөгийн санхүүжилт, Засгийн газрын эх үүсвэрээс 1318 зээлдэгчид 82 тэрбум төгрөг, Банкнуудын өөрийн эх үүсвэрээс 1147 зээлдэгчид 88 тэрбум төгрөг олгоод байгаа юм байна аа.

Я.Содбаатар: Оюунчимэг гишүүн тодруулъя.


М.Оюунчимэг: Төв банк сая хэлж байна. Үндсэн чиглэлдээ 2019 оны 6 сараас хэрэгжүүлж эхэлсэн тэр бодит сектор руу хөрөнгө мөнгө оруулж байж энэ маань өөрөө ажлын байр бий болгож, ингэснээр ажилгүйдлийг бууруулах том зорилт тавьж байгаа гээд. Энэ зорилт маань хэрэгжих, тэр суурь бүтэц хэр баталгаажиж байгаа юм бол оо. Бид нар 2019 онд бас ингэж орж ирсэн. Яг бидний хүрсэн үр дүнд хүрч чадахгүй байгаад байгаа нь Төв банкандаа биш, тэр доор хэрэгжүүлэх арга барилдаа механизмдаа байгаад байна уу гэдэг асуудал байгаа. Энэ дээр дэд ерөнхийлөгч тодорхой хариулт өгөөч. Сая товчхон өгчихлөө.

2-т нь сая ипотекийн зээл дээр 1147 зээлдэгч дээр 88 тэрбум төгрөгийг арилжааны банкнуудаас гаргасан гээд Та бүхэн маань хэлж байна. Арилжааны банкнуудаас гаргасан энэ зээлдэгч нарыг аваад үзэхэд орон сууцтай юм уу, зүгээр орон сууцаа сайжруулсан тийм зээлдэгч нар дийлэнх нь эсвэл тухайн арилжааны банк нөгөө 8 хувийн ипотекийн зээл олгосон хүмүүсийнхээ зөрүүнд ингээд явчихсан байгаад болохоос биш яг нөгөө бид нарын зорилт тавиад байгаа гэр хорооллыг дахин


Я.Содбаатар: Эрдэмбилэг. 2 дугаар микрофон.


О.Эрдэмбилэг: Бодит секторыг дэмжихийн тулд банкны салбар өөрөө тогтвортой байх ёстой. Тэр агуулгаараа бид нар энэ бодит секторын хөтөлбөрийн хүрээнд ч тэр ер нь Төв банк бол энэ банкнуудын эрсдэл даах чадварыг дунд хугацаандаа нэмэгдүүлэх ёстой. Гэхдээ өнөөдрийн авч байгаа арга хэмжээнүүд ч гэсэн тийшээ чиглэж байгаа. Одоо энэ тогтоолын төслийн 4 дээр бол банкны салбарын эрсдэл даах чадварыг нэмэгдүүлэх нэг хүрээнд бол төвлөрлийг бууруулах дунд хугацааны ажлууд эхэлж байгаа. Өөр бас нэг зүйл нь чанаргүй активыг бууруулах стратегийн арга хэмжээнүүд дээр тодорхой тодорхой ажлуудаа үргэлжлүүлээд явъя гэж байгаа. Тэр нь эргээд энэ банкны салбарт хувийн хэвшил рүү бодит сектор руу яг бизнесүүд рүү чиглэсэн эх үүсвэрийг чөлөөлөх 1 арга хэмжээнүүд байгаа. Нөгөөтээгүүр тэр чанаргүй активуудыг шийдвэрлэж өгснөөрөө бас нэг орон зайг бий болгоно. 


2 дугаарт энэ банкнуудын дунд хугацаандаа төвлөрлийг буруулж өгснөөрөө эрсдэл даах чадварыг нь нэмэгдүүлэх, эргүүлээд өөрийн хөрөнгөө нэмэгдүүлэх

Я.Содбаатар: Энх-Амгалан гишүүн.

Л.Энх-Амгалан: 2020 оны. Оюунчимэг гишүүн дутуу хариулт авсан гээд байна. Түүнийг тодруулаад хэлчих.

Оюунчимэг гишүүний асуултад хариулъя. Монголбанкны Нөөцийн удирдлага, санхүүгийн зах зээлийн газрын захирал Энхжин.

2019 он гарснаас хойш Монголбанкны эх үүсвэр Засгийн газрын эх үүсвэр, арилжааны банкны эх үүсвэрээс нийт 340 тэрбум төгрөгийн ипотекийн зээлийн санхүүжилтийг 4905 иргэнд олгосон байгаа. Ипотекийн санхүүжилтийн хэмжээ болон зээлдэгчийн тоо өнгөрсөн оноос нэмэгдсэн байгаа. Энэ нь Улсын Их Хурлын Эдийн засгийн байнгын хорооны 35 дугаар тогтоол гарсантай холбоотой байгаа. 

Засгийн газраас баталсан орон сууцны хөнгөлөлттэй зээлийн санхүүжилтийн дагуу Засгийн газрын эх үүсвэрийг анх удаагаа орон сууц худалдаж авч байгаа болон гэр хорооллын дахин төлөвлөлтийн бүсэд амьдарч байгаа иргэдэд олгох шаардлагыг тавьдаг байгаа. Тэгэхээр Засгийн газраас олгосон энэ 89,9 тэрбум төгрөгийн санхүүжилт бол яг тэр зорилтот бүлэгтээ очиж байгаа. 


Монголбанкнаас олгож байгаа эх үүсвэр болон арилжааны банкнаас олгож байгаа эх үүсвэрийг Монголбанкнаас баталсан орон сууцны ипотекийн зээлийн санхүүжилтийн журмын дагуу олгодог. Уг журмын дагуу нийт санхүүжилтийн 30-аас доошгүй хувийг нь бол орон нутагт олгох гэсэн шаардлагыг тавьдаг. Бид нар энэ шаардлагаа бол арилжааны банкнуудад тавиад хангуулаад ажиллаж байгаа.


Я.Содбаатар: Энх-Амгалан гишүүний микрофоныг өгье. Баттөмөр, Гарамжав гишүүдийн нэрсийг нэмчхээрэй.


Л.Энх-Амгалан: 2020 онд төрөөс баримтлах мөнгөний бодлогын талаар авч хэрэгжүүлэх арга хэмжээний Их Хурлын тогтоол. Энэ их чухал тогтоол л доо. Мэдээж бид нарын гол зорилт бол 2020 онд яаж ийж байгаад саарал жагсаалтаас эрсдэл багатай гарч чадах вэ. Буцаад гадаадын том дүнтэй зээлийн эргэн төлөлтүүд эхэлнэ. Хятадын банкны свопын эргэн төлөлт дахиж шаардагдах юм бол энэ маш том эрсдэл үүснэ.


3 дугаарт нь бол энэ банкны хэмжээнд үүсээд байгаа одоо бараг үндсэндээ 1,6 их наяд гэсэн байх аа. Тийм ээ, чанаргүй нийт актив чинь. Ийм хэмжээнд хүрчхээд байгаа энэ асуудлуудаа яаж шийдвэрлэх вэ гэдэг ийм мөнгөний бодлого байх ёстой гэж би ойлгож байна. 1 дүгээрт нь.


2 дугаарт нь Та бүхэн мөнгөний бодлогыг танилцуулж байхад Олон улсын Валютын сангаас 3 зөвлөмж өгсөн. 1 дүгээрт нь валютын эх үүсвэр, валютын нөөцөө нэмэгдүүл ээ гэдэг чинь бол экспортоо дэмж ээ гэсэн үг. Гадаадынхаа хөрөнгө оруулалтыг дэмж гэсэн үг. 2 дугаарт нь бол ханшийг битгий хиймлээр бариад бай. Ингээд үүссэн байгаа нөгөө валютын нөөцөө битгий гөвчхөөрэй. За 3 дугаарт нь бол мөнгөний бодлого, төсвийн бодлогоо уялдуулах ёстой шүү гэсэн ийм 3 зөвлөмж өгсөн гэж Баяртсайхан ерөнхийлөгч танилцуулж байсан л даа. 

Тэгэхээр энэ хүрээнд хэрэгжүүлэх бодлогуудаа уг нь энэ тогтоол дээрээ нэлээн сайн оруулж өгөх ийм шаардлага байгаа юм. Ер нь бол энэ саарал жагсаалтад орох, орсон нөхцөл байдал яагаад орчхов, үүнээс шалтгаалаад ямар ямар гадаад эрсдэлүүд үүсэх вэ, дотоод эрсдэлүүд үүсэх вэ гэдгээ Эдийн засгийн байнгын хороон дээр нэлээн сайн ярья гэсэн шүү дээ. 
Монголбанкны Ерөнхийлөгч маань ажлаа өгч байгаа нь ч мэдэгдэхгүй, өгөхгүй байгаа нь ч мэдэгдэхгүй ийм нөхцөл байдал үүсчхээд байгаа. Нийтэд одоо ярихаар Эдийн засгийн байнгын хороо чуулган дээр орж ирэхээрээ би ярьж байгаа юмныхаа зөвхөн 5-хан хувийг ярьж байна аа. 95 хувийг бид нар ярьж чадахгүй байна аа гэдэг ийм зүйл ярьж байгаа шүү дээ. Тэгэхээр одоо бид нар мөнгөний бодлого батлах гэж байгаа энэ үед эхлээд энэ үүссэн нөхцөл байдлаа бид нар ярих ёстой юм биш үү. Үүнийг ажлын хэсгийнхэн юу гэж дүгнэж байгаа юм. Үүнийг бид нар ярьж байж 2020 онд авч хэрэгжүүлэх энэ Улсын Их Хурлаас гарах тогтоолынхоо төслүүд дээр шаардлагатай энэ юмнуудаа авч хэрэгжүүлэх арга хэмжээнүүдээ оруулах ёстой юм биш үү. Үүнийг яг юу гэж харж байгаа гэдгийг тодруулъя гэж бодож байна.

Эцэст нь бол тэр зээлийн хүү бууруулах үндэсний стратеги гээд өнгөрсөн жил яг энэ мөнгөний бодлого дээр ороод, үүний дагуу үндэсний стратеги батлагдсан, хөтөлбөр батлагдсан. Сая хэрэгжилт нь 70 хувь гээд хэлчих шиг боллоо. Энэ их л өндөр хувь хэлчих шиг болох юм. Хэрэв үнэхээр энэ үндэсний зээлийн хүү бууруулах энэ үндэсний хөтөлбөр 70 хувь хэрэгжсэн байгаа бол зээлийн хүү бодитойгоор буурах л ёстой шүү дээ.  Яг нэг авч хэрэгжүүлж байгаа энэ арга хэмжээнүүдээ энэ 2020 ондоо дахиад тусгаад аль болохоор эрчимжүүлэх арга хэмжээг авч явахгүй юм уу. 
Зээлийн хүүг бууруулах үндэсний стратеги, тэр ипотекийн зээлийн эх үүсвэрийг нэмэгдүүлэх энэ 2 зүйлээ бол мөнгөнийхөө бодлого дээр эрчимжүүлэх чиглэлээр заалт хийгээд үүрэгжүүлээд, Засгийн газарт нь Монголбанканд нь үүрэгжүүлээд явахгүй бол бид нар сая 2020 оны төсөв батлахдаа бүр буцаад нөгөө Засгийн газраас өргөн барьсан, Улсын Их Хурал дээр өргөн барьсан ипотекийн зээлийн 60 тэрбумын эх үүсвэрийг бид нар хасчихсан шүү дээ. Одоо төсвөөс ямар ч эх үүсвэр байхгүй шүү дээ, ипотекийн зээл дээр. 60 тэрбумыг сая хассан шүү дээ. Тэгэхдээ тодорхой эх үүсвэр шаардлагатай байгаа шүү дээ энэ чинь. Тэгэхээр үүний арга механизмыг өнөөдөр яаж хийх юм бэ гэдэг бид нар бодлогын арга хэмжээгээ бид нар жил бүхэн авч чадахгүй цаг алдаж байгаа байхгүй юу. Одоогоор үндсэндээ би буруу санаагүй бол бараг 100-аад мянган иргэд ипотекийн зээлтэй байгаа. Ипотекийн зээлийн үлдэгдэл чинь өнөөдөр 4,5 их наяд гэж яриад байгаа шүү дээ. Гэтэл энэ нь цаашдаа бид нар ямар тогтолцоогоор энэ ипотекийнхээ зээлийн хэрэгцээг ямар санхүүжилтийн эх үүсвэрээр явах юм бэ гэдэг чинь аягүй том асуудал байгаа байхгүй юу. Нийгмийн даатгалын сангийн өөрчлөлтийн асуудал байгаа

Я.Содбаатар: Ажлын хэсгийн микрофон 2.


О.Эрдэмбилэг: Бид нар энэ 2020 оны үндсэн чиглэлийг боловсруулахдаа сая Энх-Амгалан гишүүний хэлсэн энэ эрсдэлүүдийг бол бүгдийг нь харгалзаж үзээд тогтоолын төсөл дээр бол тодорхой тодорхой яах вэ ингээд ерөнхийгөөр бол орсон байгаа. 
Яваандаа өрийн асуудал байгаа учраас хуримтлал үүсгэх ёстой байгаа. Хуримтлалыг бол төсөв мөнгөний бодлого дээр яаж гаргаж ирэх вэ, дээрээс нь төлбөрийн тэнцэл дээр ярьж байгаа тэр дарамтыг яаж бууруулах вэ гэдгийн цаана бол тэр валютын нөөцийг нэмэгдүүлэх, ханшийг уян хатан тогтоох. Тэгээд эргүүлээд энэ инфляцаа тогтвортой барьснаараа бодит эдийн засгаа дэмжсэнээрээ өрнийхөө асуудлыг яаж шийдэх вэ. Тэгээд төсвийнхөө бодлоготой мөнгөний бодлого уялдаатай байна гэдэг нь сонгуультай холбоотой ямарваа нэгэн дотоодын эрэлттэй холбоотой ямарваа нэгэн нэмэлт даралт ирлээ гэхээр зэрэг мөнгөний бодлого ямар арга хэмжээ авах вэ гэдэг дээр бас асуудлууд байгаа юм.


 Бид нар энэ саарал жагсаалттай холбоотой олон ярьж байна. Энэ дээр бол 4 чиглэлээр 6 асуудал байгаа. Энэ нь тодорхой нарийвчилсан төлөвлөгөө гаргаад явж байгаа. Албан ёсны үнэлгээ нь бол 2017 онд гарсан. Тэр үнэлгээг дахин үнэлгээ болговол 2023 онд гарна. Гэхдээ бид нар ФАТФ-ын дүрмийн дагуу 2 нэгдсэн хуралдааны дараа Монголд ажлын хэсгийг урьж авчраад өөрсдийнхөө хийсэн ажлыг тайлагнаад ерөнхийдөө ирэх оны 9 сард болох тэр ФАТФ-ын нэгдсэн хуралдаанаар энэ өөрсдийнхөө асуудлыг дахиж тавина гэсэн тийм төлөвлөгөөтэй явж байгаа.

Я.Содбаатар: Нэмж хариулах юм уу. 3 дугаар микрофон. За, Энхжин.

А.Энхжин: За би ипотекийн зээлийн санхүүжилттэй холбоотой нэмэлт тодруулгыг өгье. Төв банкны тухай хуульд орсон нэмэлт, өөрчлөлт болон олон улсын валютын сантай хамтран хэрэгжүүлж байгаа өргөтгөсөн санхүүжилтийн хөтөлбөрийн дагуу Төв банкийг төсвийн шинж чанартай үйл ажиллагаа явуулахаа зогсоохыг шаардаад энэ дагуу бид нар тохирсон байгаа. Сангийн сайд болон Монголбанкны Ерөнхийлөгчийн 2018 оны 11 сард хамтарсан тушаалаар баталсан төлөвлөгөөний дагуу Монголбанкны санхүүжилтийг 2020 оны 01 сарын 01-ээс зогсооно. Тэгэхээр Төв банкны хувьд бол энэ оны төгсгөлөөр ипотекийн хөтөлбөрөөс гарч байгаа. Үүнтэй уялдуулаад залгуулаад ямар нэгэн хүндрэл чирэгдэлгүйгээр санхүүжилтийг цааш нь шийдээд явах ажлыг Сангийн яамнаас хариуцаад ажиллана аа. Манай зүгээс энэ дээр дэмжээд хамтраад ажиллана аа. 


Я.Содбаатар: За 3 дугаар микрофон дахиад. Баярдаваа хариулах уу, тийм ээ.

Б.Баярдаваа: Энх-Амгалан гишүүний асуултад хариулъя. Зээлийн хүүг бууруулах стратегитай холбоотой. Энэ зээлийн хүүг бууруулах стратегийг боловсруулахдаа Монголбанк, Сангийн яам, Санхүүгийн зохицуулах хороо хамтарсан судалгаа хийж байж энэ зээлийн хүү буурахгүй байгаа шалтгааныг тодорхойлж байж энэ зээлийн хүүг бууруулах стратегийг боловсруулсан. 
Үүний хүрээнд түрүүний 70 хувь гэдэг бол одоо 2019 он хүртэл хэрэгжүүлэх ёстой арга хэмжээний хувьд 70 хувийн биелэлттэй явж байгаа гэж хэлж ойлгож болно. Зарим эхлээгүй арга хэмжээнүүд бий. Үүний биелэлтийг бол байгууллага тус бүрээр нь нийт байдлаар нь гаргаад Эдийн засгийн байнгын хороонд хүргүүлсэн байгаа. 
Зээлийн хүүгийн өнөөгийн түвшин бол 16,9 гэдэг бол шинээр олгосон зээлийн жигнэсэн дундаж хүү байж байгаа. Энэ сүүлийн 5, 6 жилийн хамгийн доод түвшиндээ зээлийн хүү ирсэн байгаа гэж хэлж болно. Эдийн засгийн нөхцөл байдалтай харьцуулаад харах юм бол үүнээс цааш зээлийн хүү доошоо буурах бололцоо бий юу гэвэл бас их хүндрэлтэй. Яагаад гэх вэ зэрэг энэ дээр хэд хэдэн макро эдийн засгийн эрсдэлүүд цаанаа хүүд шингэж явж байгаа. 

1 дүгээрт гадаад зах зээл дээр эрсдэлгүй гэж тооцогддог Засгийн газрын бондын хүү бол бид нар сүүлд босгохдоо 6 орчим хувиар босгосон. Дээрээс нь дахиад хувийн секторын бус гадаад зах зээл дээрээс босгож байгаа бонд бол доллар дээрээ 9-10 хувьтай босож байгаа. За дээрээс нь ханшийн эрсдэл дээр нь нэмэгдэнэ. Инфляцын эрсдэл нэмэгдэнэ. Эх үүсвэрийн өртөг нэмэгдэнэ гээд ингээд бодохоор зэрэг энэ 15-16 орчим хувийн зээлийн хүү гэдэг бол эдийн засгийн өнөөгийн нөхцөл байдалд нэлээн тийм доод түвшиндээ ирсэн байгаа гэж ойлгож болно оо.

Я.Содбаатар: Баттөмөр гишүүний микрофоныг өгье.

Б.Баттөмөр: За би мөнгөний бодлогын ажлын хэсэгт орж ажилласан. Яах вэ бодлогын талаар оруулж ирж байгаа энэ асуудал дээр надад асуух юм алга аа. Зүгээр ер нь мөнгөний бодлоготой холбогдуулаад асуучихаар юмнууд байна л даа.

Сая бид нар ингээд төсөв баталсан. Одоо мөнгөний бодлого батлах нь. Нийгмийн эдийн засгийг хөгжүүлэх үндсэн чиглэл гээд материалыг бид нар өнгөрсөн хавар баталсан байгаа. Тэгэхээр энэ төсөв мөнгөний бодлогыг хэрэгжүүлэх үүнтэй уялдсан Засгийн газрын бүтцийн өөрчлөлтийн бодлого гэдэг юм баймаар санагдаад байгаа юм. Ялангуяа энэ төсөвтэй холбогдоод хэмнэлтээ зарцуулах, төсөв, мөнгөний бодлоготой холбогдуулаад бүтээмж дээшлүүлэх асуудал. Үр ашгийг нэмэгдүүлэх асуудал, зардал бууруулах чиглэлээр ер нь Засгийн газрын бүтцийн өөрчлөлтийн бодлого гэдэг юм байх шаардлагатай юу. Энэ та нарын энэ хэрэгжүүлэх бодлоготой чинь төсвийн бодлого маань яаж уялдаж явах юм. Энэ талаар асуулт байна. Хариулт өгөөч.

Дараагийн асуудал. Энэ гадаад өрийн, ер нь Монгол Улсын нийт өрийн асуудал. Нийт өр ярихаар манай Сангийн яамныхан Засгийн газрын өр ярьдаг юм урдаас. 29,7 тэрбум биш ээ, Засгийн газрын өр 7,2 гэж. Яах вэ хувийн хэвшил, Монголбанкны өр. Монголбанк дээр своп хэлцэлтэй холбогдсон. Бас чамгүй хүүтэй байх. Ер нь Монгол Улсын нийт гадаад өрийг удирдах чиглэлээр та нарын хувьд ямар бодлого явж байна вэ, ингээд яваад байх уу. Ямар байх вэ. Дуртай нь очиж зээл аваад л ингээд яваад байдаг. Гадаад өр нэмэгдээд байдаг. Эцсийн эцэст юу гэхээр Монгол Улсаас гарна шүү дээ. Тийм ээ гаднаас бол төлөхгүй. Монгол Улсаас гарна. Тэгэхээр өрийн менежментийг авч явах чиглэлээр ямар бодлого, юу байж болох вэ. Та бүгд энэ дээр ямар юм бодоцгоож байна аа. Энд хариулт өгөөч гэж.

2020 оны зарлага бол 13,9 их наяд төгрөг байгаа юм. Энэ Монгол Улсын түүхэнд хэзээ ч байж байгаагүй их том зардал гарах нь л дээ. Тэгээд энэ зардал маань одоо мөнгөний бодлоготойгоо ялангуяа ханштайгаа, юу, инфляцтайгаа яаж уялдах вэ. Үүнийг та нар хэр зэрэг тооцсон бэ гэсэн 3 дахь асуулт байна.

4 дэх асуулт бол юу гэхээр 2019 оны мөнгөний бодлогын хэрэгжилт ямар байна аа. Ханш бууруулна, зээлийн хүү бууруулна, зөндөө амлалт авсан байж байгаа шүү дээ. Энэ ажлуудын гүйцэтгэл ер нь ямар байна. Ийм асуултуудад хариулт өгөөч.

Я.Содбаатар: Ажлын хэсгийн 2 дугаар микрофон. Эрдэмбилэг. Эхлээд 3 дугаар микрофон өгөх юм байна.

Баттөмөр гишүүний асуултад хариулъя. Мөнгөний бодлогын газрын захирал Баярдаваа. 


Зорилтын хувьд авч үзэх юм бол хамгийн сүүлд 10 дугаар сарын Үндэсний статистикийн хорооноос зарласан тоогоор инфляцын түвшин улсын хэмжээнд 7,6 хувьтай байгаа. Оны эцэс рүү бид нар 7 хувь, 7-оос ч магадгүй доош орж магадгүй гэсэн ийм хүлээлттэй байгаа. Үүний цаана бол эрэлтийн шалтгаантай инфляц бол харьцангуй тогтвортой 5 орчмын хувьд сүүлийн 2 жилийн хугацаанд хадгалагдаж байгаа. Энэ хандлага хэвээрээ байгаа. Нийлүүлэлтийн шалтгаантай үүсэж байсан инфляцын хэлбэлзэл ерөнхийдөө тогтворжиж ирж байгаа. 


Ханшийн төлөв байдлыг авч үзэх юм бол ханш оны эхнээс 2 хувиар суларсан байгаа. Энэ бол зөвхөн Монгол Улсад ажиглагдаагүй, ер нь дэлхийн эдийн засаг дээр тодорхой бус байдал үүсэж байгаатай холбоотойгоор дэлхий нийтээрээ долларын эсрэг валютууд суларч байгаа. Тухайлахын бол Хятадын валют жишээлбэл 6 орчим хувиар суларсан байх жишээтэй. Манай худалдааны хамгийн том түнш гэх юм болбол гэх мэтчилэн ийм ханшийн хөдөлгөөн дэлхий даяар нийтлэг ажиглагдаж байгаа. Энэ дотроо Монгол Улсын төгрөгийн ханшийн сулралт нэлээд бага талдаа явж байгаа. 


2020 оны мөнгөний бодлогын үндсэн чиглэлийг боловсруулахдаа бид нарын төсвийн тоон мэдээллүүдийг бол төсвийн хүрээний мэдэгдэл батлагдсан байгаад, хавар, тэр тоон дээр суурилж бид нар мөнгөний бодлогын үндсэн чиглэлийг боловсруулсан. Инфляц эдийн засгийн өсөлтийн тооцоог бид нар эндээ суурилж хийсэн. Тухайлахын бол төсвийн орлогын хэмжээг бид нар нийт орлогын хэмжээг 12,2 их наяд төгрөгөөр, зарлагын хэмжээг 13,1 их наяд төгрөгтэй тэнцүү байхаар ингэж тооцоо судалгаандаа ашигласан. 

Алдагдлын хувьд ерөнхийдөө өргөн барьсан төсөвтэй ойролцоо түвшинд авч үзсэн байгаа. Нөгөө талаасаа Баттөмөр гишүүн маш чухал эдийн засгийн урт хугацааны хөгжил, өрсөлдөх чадварын тухай асуудлуудыг хөндөж тавьж байна. Энэ дээр бол тодорхой нэг зүйл нь юу вэ гэхээр шинжлэх ухааныхаа үүднээс ч олон улсын жишгийнхээ үүднээс ч Төв банкны мөнгөний бодлого бол эдийн засгийн эрэлт, идэвхжил тал дээр нь очиж нөлөө үзүүлдэг ийм үндсэн чиг үүрэгтэй. Засгийн газрын бүтцийн өөрчлөлт, урт хугацааны хөгжлийн хөдөлгүүрийг цааш нь тэлэх эдийн засгийг тэлэх энэ бодлого бол Засгийн газрын бүтцийн өөрчлөлтийн бодлого байдаг аа.
Энэ дээр сүүлийн үед гарч байгаа судалгаануудаас авч үзэх юм бол ялангуяа Азийн улс орнууд дээр юуг чухалчилж байна вэ гэхээр 1 дүгээрт, хувийн хөрөнгө оруулалт, хувийн хэвшлийг маш их хэмжээгээр түлхэж өгөх ёстой гэсэн ийм зүйл байгаа. 2 дахь том хүчин зүйл нь хүний нөөц рүү их анхаарч, хүний нөөцийг хөгжүүлэх тал руу анхаарал хандуулах ёстой гэж байгаа. Энэ дээр хувийн хөрөнгө оруулалтыг нэмэгдүүлэхдээ юун дээр анхаарах вэ гэхээр санхүүгийн зуучлалыг гүнзгийрүүлэх ёстой, гадаадын хөрөнгө оруулалтыг илүү ихээр нэмэгдүүлж татах ёстой, дэд бүтцүүдийг сайжруулах ёстой гэх мэтчилэн ийм зүйлүүд дээр илүү анхаарал хандуулах ёстой гэж үзэж байгаа болбол хүний урт хугацааны өсөлтөд чухал нөлөөтэй хүний нөөцийн бодлого дээр залуу үеийг цаашаа ирээдүйд хүлээгдэж байгаа ажлын байрны шаардлагатай нийцүүлж, боловсролыг нь сайжруулах ёстой. Хүн ам өөрөө эрүүл байх ёстой. Тэдгээрийн бүтээмжийг нь дагаад нэмэгдүүлэх ёстой гэх мэтчилэн энэ нь өөрөө тухайн улс орнуудын цаашдын эдийн засгийн өрсөлдөх чадварт нь эдийн засгийн урт хугацааных нь тогтвортой өсөлтөд нь чухал нөлөөтэй юм байна аа гэсэн судалгааны үр дүнгүүдийг танилцуулж байгаа. 
Засгийн газрын гадаад өрийн хувьд бид нар ирэх 3, 4 жилийн хугацаанд нийтдээ 13-14 тэрбум долларын гадаад өрийг эргэн төлөхөөр хүлээгдэж байгаа ийм үед гадаад валютын нөөц өнөөдөр 4 тэрбум байгаа боловч бүгдийг нь төлөх бололцоо байхгүй. Үүнийг тодорхой чадах хэмжээнд, тодорхой хэмжээнд төлөлтийг нь хийгээд ихэнх хэсгийг нь дахин санхүүжүүлэхээр төлөвлөгөөтэй ажиллаж байгаа. Засгийн газраас гадна Монголбанк дээр ч бас энэ өрийн удирдлагын стратегийг боловсруулах, хувийн хэвшлийн төлөөллийг оролцуулсан ажлын хэсэг ороод энэ судалгааг
Я.Содбаатар: 2 дугаар микрофон Эрдэмбилэг. 2019 оны мөнгөний бодлогын хэрэгжилт ямар гарсан, инфляцтай уялдуулж үр дүн юу гээд 2, 3 зүйл нэмэх хэрэгтэй байх аа.

О.Эрдэмбилэг: Ерөнхийдөө уялдаатай асуултууд байгаа юм. Тэгээд Баярдаваа захирал сая ерөнхийд нь хэлчих шиг боллоо. Тэгэхдээ яг бодитоор ингээд 2020 он дээр бодлогын сонголт дээр тулаад ирэхээр яах вэ гэхээр зэрэг сая батлагдсан төсвийн гүйцэтгэл ямар хурдтай явах вэ гэдгээс их юм шалтгаална. Эдийн засаг хэр их хурдтай шингээж чадах вэ гээд. Тэгэхээр Монголбанк, Засгийн газар 2-ын хооронд хэдийгээр энэ бодлогынхоо үндсэн чиглэлийг боловсруулахдаа төлбөрийн тэнцэл дээр ч гэдэг юм уу суурь үзүүлэлтийг уялдаатай аваад явсан ч гэсэн төсөөллийн зөрүү гарах дээр бол тэр зөрүүг бид нар мөнгөний бодлогоор нөхөөд явна. Энэ зөрүүг бид нар цаашдаа дунд хугацаандаа төлбөрийн тэнцлийн төсөөлөл дээр байнга авч үзэж явж байгаа. Урсгал ямар байх уу, орж байгаа урсгал ямар байх уу, гарч байгаа урсгал ямар байх уу. Энэ нь тэр өртэй холбоотой юу, своптой холбоотой юу гээд ийм ийм асуудлууд байгаа. 
Я.Содбаатар: Тодруулах уу. За 3 дугаар микрофон. Баярдаваа.
Б.Баярдаваа: Эдийн засгийн гол үзүүлэлтүүдийн ирэх жилийн төсөөллийн хувьд эдийн засгийн өсөлтийг Монголбанкны төсөөллөөр бол 5,1-6,3 хувийн өсөлттэй гэж үзэж байгаа, 2020 онд. Үүний голч төсөөлөл нь бол 5,6 орчим хувьтай. Инфляцын төсөөллийг бол бид нар үндсэн чиглэл боловсруулж байх үед 7,3-9,2 хувьтай гэж үзэж байсан. Үүний голч нь 2020 ондоо 7,2 хувьтай байх болов уу гэсэн ийм төсөөлөлтэй байна. Нийт мөнгөний нийлүүлэлтийн хэмжээг бол 15 хувь орчмын өсөлттэй, зээлийн өсөлт 12 орчим хувийн өсөлттэй байхаар ингэж төсөөллийг боловсруулсан байна аа. 

Нэрлэсэн дотоодын нийт бүтээгдэхүүн 2020 онд 41,1 их наяд төгрөгтэй тэнцүү байхаар ийм төсөөллүүдийг 2020 онд бол. 2019 оны хүлээгдэж байгаа гүйцэтгэлийг түрүүн дурдаад өнгөрсөн. Инфляцын төсөөлөл бол оны эцэс рүү 7 орчим хувьтай гарна. Одоо 7,6 хувьтай явж байгаа. 

Эдийн засгийн өсөлт 6 жоохон гаруй хувьтай энэ жилийнхийг төсөөлж байгаа. Уг нь бол сүүлийн 9 сарын байдлаар үндсэн чиглэл өргөн барьж байх үеэр 2019 оны эдийн засгийн өсөлтийн төсөөллийг бид нар энэ жилийн хувьд 7 хувьтай байх болов уу гэж төсөөлж байсан бол сүүлийн 3 дугаар улирлын тоог Үндэсний статистикийн хорооноос зарласан байдлыг авч үзэх юм бол оны эхний 3 улирлынхаа дүнгээр 6,3 хувьтай гарсан байгаа. Тэгэхээр энэ дээр хэд хэдэн салбарууд дээр бас хурд нь саарсан үзүүлэлтүүд байж байгаа. Тэгэхээр үүнийг зохицуулаад аваад үзэх юм бол энэ оны эдийн засгийн өсөлт 6 хувь жоохон гаруйтай л гарах болов уу гэсэн төсөөлөлтэй байгаа. Бид нар энэ төсөөлөл шинэчлэх ажил одоо хийгдээд явж байна.

Я.Содбаатар: За, Жавхлан гишүүний микрофоныг өгье. Гарамжав гишүүн алга байна.

Б.Жавхлан: Уг хуралдаан дээр Монголбанкныхан, Санхүүгийн зохицуулах хорооныхон орж байгаатай ашиглаад 1 юм тодруулъя гэж бодсон юм аа. 2 институцээс асууна даа. Хариултыг маш товчхон хариулаарай. Болно, болохгүй гээд ганц, ганц үг хэлчихвэл болно. 
Монголын Ипотекийн корпорац гээд цэвэр яг зуучлалын институц байгаа. Монголбанкнаас ипотекийн зээл 8 хувийн зээлийн эх үүсвэр гээд мөнгө гаргадаг. Уг институцээр дамжуулаад банкнуудад 8 хувийн зээлийн эх үүсвэр очиж байгаа. За эргэн төлөлт нь сар бүр буцаад энэ МИК компани дээр төвлөрдөг, хуримтлагддаг ийм хуримтлалын сан үүсдэг. Тэгэхээр энэ хуримтлалын сангаас энэ хөрөнгө дотоодын аль нэг арилжааны банкны дүрмийн сангийн эх үүсвэр болж очих боломж байдаг уу. Ингэж болох уу. Болно, болохгүй гээд ганц, ганц үгээр л хариулаад өгөөч. 2 институц нь.
Я.Содбаатар: За, хэн хариулах уу. 4-ийг өг дөө.

Монголбанкны Хууль, эрх зүйн газрын эрх зүйн бодлогын хэлтсийн захирал Эрдэнэхуяг.

Жавхлан гишүүний асуултад тодруулан хариулт өгье. Одоогийн өнөөдрийн банкны тухай хуулийн хөрөнгөөр баталгаажсан үнэт цаасны тухай хуулийг мөн нийт хувьцаа эзэмшигчдийн бүтцийг аваад үзэх юм бол одоогийн МИК-ээс банкнуудын хувь нийлүүлсэн хөрөнгийн орлого нь Банкны тухай хуулийн 36.12-той зөрчилдөнө гэсэн ийм дүгнэлтүүдийг Монголбанкнаас гаргасан байна. Тэгэхээр болохгүй гэсэн үг. Тэр хууль тогтоомжид өөрчлөлт орж ирсэн тохиолдолд боломжтой.

Я.Содбаатар: 1 дүгээр микрофон. Санхүүгийн зохицуулах хороо. Ариунаа.

Санхүүгийн зохицуулах хорооны Ажлын албаны дарга Ариунаа Жавхлан гишүүний асуултад хариулъя.

МИК-ийн хувьд түрүүн хэллээ. Одоо Монголбанкнаас арилжааны банкнуудын дүрмийн сангийн хэмжээг хянаж зохицуулдаг учраас тэр хүрээндээ шийдвэрээ бүрэн гаргах боломжтой. Харин манайхаас бол ТЗК-уудын хувьд ноогдол ашиг тараахыг бүрэн хориглосон байгаа.
Я.Содбаатар: Гишүүд асуулт асууж дууслаа.

Төрөөс мөнгөний бодлогын талаар 2020 онд баримтлах үндсэн чиглэл батлах тухай Улсын Их Хурлын тогтоолын төслийн талаарх ажлын хэсгийн саналын томьёолол ирсэн. Энд 4 санал байгаа. Үүгээр санал хураалт. 

Ажлын хэсгээс гаргасан саналын томьёолол 1. Тогтоолын төслийн 2 дугаар заалтын 1 дэх дэд заалтыг Мөнгө угаах, терроризмыг санхүүжүүлэхтэй тэмцэх чиглэлээр Олон улсын холбогдох байгууллагатай идэвхтэй хамтран ажиллаж, мөнгө угаахтай тэмцэх санхүүгийн арга хэмжээ авах байгууллагын хяналтаас 2020 онд багтаан гарах гэж өөрчлөн найруулах. Санал гаргасан Улсын Их Хурлын гишүүн Б.Жавхлан, Б.Баттөмөр, Ж.Бат-Эрдэнэ, Я.Содбаатар, цаашид ажлын хэсэг гэх. 
1 дүгээр саналаар санал хураалт явуулъя. Дэмжиж байгаа гишүүд саналаа өгөөрэй.

75 хувь дэмжсэн байна.
2 дугаар санал. Тогтоолын төслийн 2 дахь заалтын 4 дэх дэд заалтын нийцүүлж хэрэгжилтийг хангах гэснийг нийцүүлэх, нийлүүлэлтийн сүлжээнд тулгуурласан санхүүжилтийн механизмыг нэвтрүүлэх ажлыг үе шаттай хэрэгжүүлэх гэж өөрчлөх. Санал гаргасан, ажлын хэсэг. Санал хураалт.

75 хувиар дэмжигдсэн байна.

3 дахь санал. Тогтоолын төслийн хавсралтын 2.1 дэх заалтыг хэрэгжүүлнэ гэснийг үргэлжлүүлнэ гэж өөрчлөх. Санал гаргасан, ажлын хэсэг. Санал хураалт.

75 хувийн саналаар 3 дугаар санал дэмжигдлээ.

4. Тогтоолын төслийн хавсралт 2.2 дахь заалтыг доор дурдсанаар өөрчлөн найруулах. 2.2 Банкны салбарын эрсдэл даах чадварыг нэмэгдүүлэх, зохистой засаглалын зарчим, олон нийтийн оролцоо, хяналтыг бий болгох зорилгоор хууль, эрх зүйн зохицуулалтыг бий болгож, системийн нөлөө бүхий банкны хувь эзэмшлийн төвлөрлийг бууруулах талаар банкуудыг хугацаатай үүрэгжүүлэх арга хэмжээ авна гэж. Санал гаргасан, ажлын хэсэг. 

Нарантуяа гишүүний микрофоныг өгье.

З.Нарантуяа: Тогтоолын төслийн 2.2-т оруулах гэж байгаа найруулгыг агуулгын хувьд дэмжиж байгаа. Энэ дээр нэмээд хэдэн зүйлийг хэлэх гэсэн юм. Ер нь банкны салбарын эрсдэл даах чадварыг сайжруулах, зохистой засаглалыг бий болгохын тулд банкны хувьцаа эзэмшигчдийн үүрэг хариуцлагыг сайжруулах бол маш чухал. 

Банк дампуурах, эсвэл үйл ажиллагаа нь амжилттай байх нь ер нь хувь нийлүүлэгчдээсээ ихээхэн шалтгаалж байгаа. Тэгэхээр сүүлийн үед зөвхөн банк гэлтгүй манай банкнуудын хувьд ч хөрөнгийн бирж дээр бүртгэлтэй хувьцаат компаниудын хувьд ч энэ хувьцааны эзэмшлийн төвлөрөл бол маш их байгаа юм аа. Энэ өөрөө эргээд санхүүгийн зах зээлийг хөгжүүлэхэд, чөлөөт шударга өрсөлдөөнийг бий болгоход маш их саад болдог ийм зүйл. Тэгэхээр үүнийг яах аргагүй хувьцаа эзэмшлийн төвлөрлийг тодорхой хэмжээнд үе шаттай бууруулах, гэхдээ мэдээж захиргааны биш, эдийн засгийн хөшүүрэг арга хэмжээг авах бол зайлшгүй байгаа. 

Энэ тогтоолын төслийг илүү арай, өргөн хүрээнд санхүүгийн зах зээлийн хөгжлийг дэмжих нэгдсэн бодлого зохицуулалт хяналтын тогтолцоог бий болгох талаар гэсэн энэ санаагаар өгүүлбэр нэмэхийг хүсэж байна. Яагаад гэвэл өнөөдөр Монголбанк бол санхүүгийн зах зээлийн хөгжлийг дэмжих бодлого зохицуулалт, хяналтын нэгдсэн тогтолцоог бий болгох талаар гэдэг энэ үгийг нэмэхийг хүсэж байна. 

Яагаад гэвэл өнөөдөр 20 жилийн, 30 жилийн өмнө бид нар Төв банк 2 шатлалтай тогтолцоонд ороод Төв банк бол зөвхөн арилжааны банкнуудын мөнгөний бодлогын талаарх үндсэн үйл ажиллагааныхаа хажуугаар банкны салбарын хяналтын энэ функцийг хийж эхэлж байсан. 2006 онд Санхүүгийн зохицуулах хороо тусдаа бие дааж гараад санхүүгийн зах зээлийг хянах гээд зохицуулалтын 2 байгууллагатай болсон явж байгаа. 
Бид нарын ихэнх зохицуулалт бодлого бол эргээд харахаар санхүүгийн ажил үйлчилгээг хүргэж байгаа байгууллагууд руугаа хандсан зохицуулалт, хяналтын бодлогыг явуулаад байгаа нь өнөөдөр хоцрогдсон байна аа гэж би үзэж байгаа. 
Тэгэхээр эргээд өнөөдөр санхүүгийн зуучлалын хүрээг тэлэх, хүртээмжийг нэмэгдүүлэх, түрүүн ярьсан, тэр хүний нөөц, хөрөнгө оруулалтынх нь асуудлыг ярихын тулд системийнхээ бодлого зохицуулалтыг нэгдсэн байдлаар эргэж харах зайлшгүй шаардлага бий болсон байна. Тэр тусмаа санхүүгийн ажил үйлчилгээг зөвхөн 1 байгууллага биш бүх байгууллагууд, IТ технологийн байгууллагууд хүртэл технологит суурилсан санхүүгийн ажил үйлчилгээг одоо явуулдаг болсон байгаа үед бид нарын зохицуулалт бол олон улсын зохицуулалтын байгууллагуудаас гаргаж байгаа дүгнэлт, зөвлөмжөөс их хол хоцорсон байгааг анхаарч Төв банк дээр эргэж шинжилгээ хиймээр байна.

Эсвэл Төв банк дээрээ бүх нэгдсэн хяналт зохицуулалтынхаа бодлогыг нэгтгэх үү, эсвэл Төв банкаа зөвхөн мөнгөний бодлогыг хэрэгжүүлдэг инситуцээр нь үлдээгээд санхүүгийн зах зээлээ бүхэлд нь хяналт зохицуулалтыг нь Японы жишгээр ч гэдэг юм уу явуулдаг байхгүй бол хяналтаа төгс хийж чадахгүй байна. Өнөөдрийн энэ банкны салбар дээр үүсээд байгаа асуудал бол сүүлийн 10 гаруй жил Монголбанкнаас хэрэгжүүлж байгаа хяналт, Санхүүгийн зохицуулах хорооноос хэрэгжүүлж байгаа хяналтууд тус тусдаа салангид нэгдсэн нэгдмэл байдлаар явж чадахгүйтэй холбоотой гарч байгаа.
Энэ хөрөнгийн эх үүсвэрүүд, энэ зах зээл дээр шударга өрсөлдөөнийг явуулах илүү либералчилсан олон төрөлт санхүүгийн үйл ажиллагааг 1 санхүүгийн институцүүд байгуулахад татаж байгаа эх үүсвэрээс нь хамаараад зохицуулалтын бодлого, хяналтын арга механизм өөр байдаг учраас үүнийг нэгдсэн байдлаар авах цаг болсон юм биш үү гэдэг энэ саналыг би Төв банкныханд хэлмээр байна. Та бүхэн мэргэжлийн байгууллага учраас Олон улсын гаргаж байгаа

Я.Содбаатар: 4 дүгээр заалт. Тогтоолын төслийн хавсралт 2.2 дахь заалтыг дэмжихээр санал хураая. Санал хураалт.

72,7 хувийн саналаар 4 дүгээр саналыг дэмжлээ.

За, гишүүдээс зарчмын зөрүүтэй саналаар 2 санал ирсэн байна. Хураалгая.

Тогтоолын төслийн 2 дахь заалтад дараах дэд заалтыг нэмэх. Ипотекийн зээлийн санхүүжилтийн эх үүсвэрийг тогтвортой санхүүжилтийн тогтолцоог бий болгох үндэсний хөтөлбөр боловсруулж хэрэгжүүлэх гэж. Санал гаргасан Л.Энх-Амгалан, Ж.Бат-Эрдэнэ, М.Оюунчимэг гэсэн ийм саналууд байна аа. 

За, Энх-Амгалан гишүүн тайлбарлана. Энх-Амгалан гишүүний микрофоныг өгье.
Л.Энх-Амгалан: Бид нар ер нь цаашдаа Монгол Улс ипотекийн зээлийн ямар механизмтай явах юм бэ гэдгээ бас нэг ийм үндэсний хөтөлбөр боловсруулах ёстой юм байна аа гэж би ойлгодог. Тэгэхгүй бол Монголбанк нь 1 өөр юм ярьдаг. Одоо 2020 оноос чинь Монголбанк үндсэндээ бид нар ипотекийн зээлд хамаагүй шүү гэж хэлж байна шүү дээ. Хамаагүй. Одоо тэр үүссэн ипотекийн зээлийн үлдэгдлийг Засгийн газар руу шилжүүлнэ гэж. Засгийн газар нь болохоор олигтой юм хэлдэггүй. Ерөөсөө бодлого байдаггүй байхгүй юу. 
Тийм учраас энэ үндэсний хөтөлбөр бид нар өнгөрсөн жил Улсын Их хурал дээр ярьж, ярьж ямар ч байсан зээлийг бууруулах үндэсний хөтөлбөр гэдэг нэг үндэсний хөтөлбөртэй болж авсан тийм үү. Түүнийхээ дагуу арга хэмжээ, ямар арга хэмжээ авах нь тодорхой болсон байж байгаа. Одоо Монгол Улс ер нь цаашдаа яг ямар эх үүсвэрээр, ТОСК-ийн эх үүсвэрээр юм уу, эсхүл үнэт цаас гаргах юм уу гэдэг энэ ипотекийн зээлийн орон сууцны зээлийн энэ тогтолцоогоо бид нар ойлгомжтой болгомоор байна. Энэ бол маш том реформын асуудал шүү. 
Өнөөдөр Монгол Улсад 100 гаруй мянган айлууд ипотекийн орон сууцны зээлтэй. Зээлийн үлдэгдэл нь 4,5 их наяд байна гэж байгаа шүү дээ. 4,5. Жил бүхэн тэр ипотекийн зээлийн эргэн төлөлт бол 300 орчим тэрбум төгрөг болсон гэж байгаа. Энэ бол маш том санхүүгийн эх үүсвэр бий болоод эхэлж байгаа байхгүй юу. Тогтвортой. Ер нь Монгол Улсад машин, орон сууц 2-ынхоо зээлийг л цаг хугацаанд нь төлдөг гээд байгаа шүү дээ. Хэзээ ч хоцроодоггүй. Тийм учраас маш их том хэрэгцээ байна аа. 
Өнөөдөр гэр хороололд байж байгаа, аймгийн төвүүд дээр байж байгаа, сумын төвүүд дээр байж байгаа. Одоо бид нар амины орон сууцанд ипотекийн зээл олгоно гэдэг журам бий болсон. Гэтэл эх үүсвэрийг нь яаж шийдэх нь ямар ч тодорхойгүй болсон байгаа. Тэгэхээр энэ дээр ямар ч байсан Монголбанк, Сангийн яам, Засгийн газар үүрэг хүлээгээд тэгээд тэр Барилга хот байгуулалтын яам, ТОСК гээд энэ бүх газрууд нь бүгдээрээ орж байж нэгдсэн нэг ойлголттой болох ийм шаардлага байгаа. 
Тийм учраас үүнийг 2020 оны мөнгөний бодлогын, Улсын Их Хурлын тогтоолоор бид нар Засгийн газар, Монголбанканд, Санхүүгийн зохицуулах хороонд үүрэг болгож байж ингээд үндэсний хөтөлбөртэй болох зайлшгүй шаардлага байна аа. Үүнийг гишүүд сайн дэмжиж өгөөч ээ гэж би хэлж байгаа юм.
Я.Содбаатар: За ажлын хэсгийн ахлагч Б.Жавхлан.

Б.Жавхлан: Гишүүдийнхээ гаргаж байгаа саналыг агуулгыг нь бол бүрэн дэмжиж байна аа. Гэхдээ энэ удаа энэ чинь төрөөс мөнгөний бодлогын талаар 2020 онд баримтлах үндсэн чиглэл гээд макро эдийн засгийн бодлогын үндсэн чиглэлийн бичиг баримт аа. Тэгэхээр саяны тэр ипотекийн үндэсний бүрэн хэмжээний тогтолцоотой, системтэй, хөтөлбөртэй болдог. За тэрэнд нь оролцох институцүүд нь маш тодорхой. Одоо тэгэхгүй бол МИК гээд ямар институц нь мэдэгдэхгүй 2 институц нь хоорондоо бие бие рүүгээ шидээд байдаг. Ганц энэ институцээр л яваад байгаа юм. Сүүлдээ яг анх байгуулж ирсэн системээсээ гажаад эхэллээ. Одоо бүр хөрөнгө оруулалт хийдэг, арилжааны банкнуудын дүрмийн санд мөнгө хийдэг ийм байгууллага болоод хувирч байгаа учраас бараг энэ МИК-ийг татан буулгаад шинэ тийм тогтолцоо системтэй болох нь бараг зөв ч болов уу гэж бодож байна. Гэхдээ яг энэ заалт, энэ агуулга бол энэ мөнгөний бодлогын бичиг баримтад орох нь зохимжгүй байхаа гэж бодож байна. Үүнийг тусад нь Засгийн газар руу маш тодорхой чиглэсэн үүрэг өгөөд Эдийн засгийн байнгын хороогоор энэ асуудлыг нь оруулаад тусдаа тогтоол гаргаад явуулбал яасан юм бэ гэсэн ийм бодолтой байна. Тэгэхгүй болохоор мөнгөний бодлогын өөрийнх нь агуулга нь алдагдаад тал тал тийшээ сарниад байна аа.
Я.Содбаатар: За Оюунчимэг.

М.Оюунчимэг:  Энх-Амгалан дарга, Бат-Эрдэнэ гишүүн, бид 3-ын гаргаж байгаа энэ санал бол маш чухал санал юм аа. Сая бид нар 2020 оны төсөв хэлэлцэх үед Сангийн сайдад бас тусгай нэг журам өгсөн байгаа шүү дээ, санаж байгаа биз. Тэр журмаараа ипотекийн зээлийн санхүүжилт, механизмыг тодорхой болгож, 1 сардаа багтааж оруулж ир гээд Засгийн газарт журам өгсөн байгаа, үүрэг өгсөн байгаа, Сангийн сайдад. 
Монголбанкны энэ дээр ч гэсэн бид нар Сангийн сайдад сая тийм бичиг өгсөн шүү дээ, төсөв хэлэлцэхдээ. Энэ 1 сарын дотор багтааж энэ журмаа ипотекийн зээлийн санхүүжилтийг, механизмыг тодорхой болгох гээд. Яг үүнтэй адилхан засагтаа бас өгөөд эндээсээ Засгийн газар, Монголбанк 2 нь зөвлөмж маягаар оруулчих чухал байгаа юм аа. Энэ одоо Засаг их тодорхойгүй байгаад байгаа юм. 
Сангийн сайд нь нэг юм өөр яриад, Баделхан сайд саяхан Ирээдүй өв сангаас ипотекийн зээлийг санхүүжүүлнэ гээд орон даяар зарласан. Тэгтэл Сангийн сайд нь тийм юм байхгүй ээ гээд. Тэгэхээр энэ засаг өөр юм яриад байдаг. Монголбанк нь уг нь чухал аа, ипотекийн зээл гаргах ёстой гээд байдаг хэр нь бид олон улсын валютын сангийн шахалтаар энэ тоглоомоос гарч байгаа гээд тэс хөндлөн 3 юм ярьчхаад байгаа учраас үүнийг нэгтгэх, 1 бодлогоор 1 зүг рүү харуулах зайлшгүй чухал байгаа учраас бид үүнийг тусгаж өгөх ёстой. Яагаад гэвэл 3 өөр юм яриад байна шүү дээ. Барилга, хот байгуулалтын сайд нь, Монголбанк нь, Сангийн сайд нь. Тэгэхээр энэ журмаараа нэгтгээд саяын энэ механизм, санхүүжилт, ер нь үндэсний хэмжээнд яг л үүнийгээ төсөв хэлэлцсэн ч төрийн мөнгөний бодлого хэлэлцсэн ч баримтлаад явчихдаг байх энэ чухал байгаа учраас ийм санал оруулж байгаа шүү гэдгээ хэлье.
Я.Содбаатар: Монголбанк нэг тайлбарлаадхаач. Мөнгөний бодлого ярьж байгаа шүү дээ. Ипотекийн зээлийг эсэргүүцсэн хүн нэг ч байхгүй. Зөв бодлого явж байгаа. Гэхдээ мөнгөний бодлого дээр орох уу үгүй юу. 3 дугаар микрофон.
А.Энхжин: Ипотекийн хөтөлбөрийн хувьд бол гэр хорооллын айл өрхүүдийг орон сууцжуулах, энэ агаар орчны бохирдлыг бууруулахад угаасаа нийгэм, эдийн засагтаа чухал ач холбогдолтой хөтөлбөр гэдэг дээр бол Монголбанк санал нэг байгаа. Энэ ч утгаараа анх валютын сангийн хөтөлбөрийг 2017 оны 5 сард эхлэхэд бол Монголбанкийг бүх энэ төсвийн шинж чанартай төсөл хөтөлбөрүүдээ зогсоох шаардлагыг тавьж байсан. 
Эдийн засагт үзүүлэх ач холбогдлыг нь харгалзан үзээд Монголбанкны зүгээс Валютын сантай, Сангийн яам, Монголбанкны зүгээс хамтарч ажилласны үр дүнд 2020 оны 01 сарын 01-нээс Монголбанкийг энэ хөтөлбөрөөс гарах тийм хугацааг нь сунгасан байгаа. 2018 онд шинэчлэгдэн нэмэлт, өөрчлөлт орсон Төв банкны тухай хуулиар Монголбанкны зүгээс эдийн засгийн аль нэг салбарыг дэмжих бодлого явуулахыг бүрэн хориглосон байгаа. Тэгэхээр Төв банкны тухай хуулийн дагуу Монголбанкнаас ипотекийн хөтөлбөрт оролцоод явах хуулийн боломжгүй болсон.

Нөгөө талаас Олон улсын Валютын сантай хамтран хэрэгжүүлж байгаа өргөтгөсөн санхүүжилтийн хөтөлбөрийн хүрээнд Төв банк хэрвээ энэ төсвийн шинж чанартай үйл ажиллагаагаа дахин эхлүүлэх юм бол хөтөлбөр зогсоно оо гэсэн тийм хатуу шаардлага, анхааруулгыг Монголбанканд өгсөн.


Тэгэхээр Монголбанкны зүгээс 2020 оноосоо хөтөлбөрөөс гардгаараа гарна. Үүнийг Засгийн газраас санхүүжүүлээд цааш нь явах шаардлагатай байгаа. Энэ асуудлыг үндсэн чиглэлд оруулах дээр бол Жавхлан гишүүнтэй адилхан саналтай байна. Нэгэнт ипотекийн хөтөлбөрийн асуудлыг үндсэн чиглэл дээр оруулахгүйгээр Эдийн засгийн байнгын хорооны тогтоол хэлбэрээр батлаад явах нь илүү зохистой болов уу гэсэн тийм саналтай байна.


Я.Содбаатар: За гишүүд санал гаргасан учраас санал хураалт явъя аа. 
Саяны асуудлаар. Ипотекийн зээлийн санхүүжилтийн эх үүсвэрийн тогтвортой санхүүжилтийн тогтолцоог бий болгох Үндэсний хөтөлбөрийг боловсруулж хэрэгжүүлэх гэдэг заалт нэмэх. Санал хураалт.


36,4 хувь. Дэмжигдсэнгүй. Дараагийн санал.


Тогтоолын төслийн 2 дахь хэсгийн дэд заалт. Зээлийн хүүг бууруулах. 2 дугаар санал. Энх-Амгалан, Ж.Бат-Эрдэнэ, М.Оюунчимэг нарын гишүүдийн гаргасан зээлийн хүүг бууруулах үндэсний хөтөлбөрийг эрчимжүүлэх, зээлийн хүүг бууруулах хууль, эрх зүйн орчныг боловсронгуй болгох гэсэн тогтоолын төслийн 2 дахь хэсэгт ийм заалт нэмэх санал оруулж байна аа. Санал хураалт явуулъя. Санал хураалт.

90,9 хувийн саналаар энэ санал дэмжигдлээ. 


3 дугаар санал. Улсын Их хурлын гишүүн Нарантуяа нарын зарчмын зөрүүтэй саналын томьёоллоор санал хураая аа. 

  “Тогтоолын төслийн 2 дугаар хэсгийн 6 гэсэн дэд заалт нэмэх. Санхүүгийн зах зээлийн хөгжлийг дэмжих бодлого зохицуулалт, хяналтын нэгдсэн тогтолцоог бий болгох хэрэгцээ шаардлагыг судалж, Олон улсын стандарт, зөвлөмжийн дагуу хууль, эрх зүйн орчны шинэчлэлийг хэрэгжүүлэх, санал боловсруулж Улсын Их Хуралд танилцуулах ”. За саналаа Нарантуяа гишүүн тайлбарлая.
З.Нарантуяа: За баярлалаа. Ер нь бол бид нар санхүүгийнхээ зах зээлийн хөгжлийн асуудлыг Улсын Их хурал дээр нэлээн анхаарал тавьж авч хэлэлцэх цаг болсон байгаа. 2 зах зээл, банкны зах зээл, санхүүгийн зах зээл гээд хуваагдаад яваад байдаг. Нийт эдийн засагт бол санхүүгийн зах зээл бүхэлдээ маш чухал салбар. Тэгэхээр энэ 2 салбарыг харилцан уялдаатай нэгдсэн бодлого зохицуулалттай, хяналтын шударга өрсөлдөөнийг бий болгосон хяналтын механизмыг нь нэгдсэн мэдээлэл дээр тулгуурлаж хийсэн ийм систем рүү бид нар орох цаг болсон. 
Олон улсын стандартаар Олон улсын байгууллагуудаас ч гэсэн ийм талын зөвлөмжүүдийг өгч байгаа. Тэгэхээр би өнөөдрийн энэ гаргаж байгаа санал бол эргээд энэ санхүүгийнхээ зах зээлийн бүтэц, хөгжлийн байдал, үүнийг дэмжих арга хэрэгсэл, өнөөдрийн байдалдаа дүн шинжилгээ хийсэн ийм судалгааг хийж олон улсын байгууллагуудын өгч байгаа зөвлөмжүүдийн дагуу хяналт зохицуулалт, хөгжлийн бодлогын дэмжлэгийнхээ асуудлыг нэгдсэн байдлаар эргэж харах энэ эрх зүйн шинэчлэлийг хийх цаг болсон юм уу гэдэг дээр Төв банк, Санхүүгийн зохицуулах хороо саналаа гаргаж Улсын Их хуралд танилцуул аа гэдэг үүргийг өгүүлэх гэсэн юм аа.
Я.Содбаатар: Энэ саналтай холбогдуулж Энх-Амгалан гишүүний микрофоныг өгье.

Л.Энх-Амгалан: Нарантуяа гишүүний саналыг дэмжиж байгаа. Түрүүний санал хураалт дээр бол энэ ипотекийн зээлийн үндэсний хөтөлбөр Монголбанканд хамаагүй гэж ярьдаг, ийм байж болохгүй шүү. Өнөөдөр ипотекийн зээлийн тогтолцооны асуудал ярьж байна шүү дээ. Энэ Монголбанк хамаагүй юм уу. Энэ мөнгөний бодлого хамаагүй юм уу. Ипотекийн зээлийг чинь 4,5 их наядын менежментийн удирдлагын асуудал цаашдаа орон сууцны зээлийг ямар эх үүсвэрээр ямар тогтолцоогоор Монгол Улс бий болгох гэдэг энэ юм Монголбанканд хамаагүй юм уу. Та нарыг зээл өг гэж хэлээгүй шүү дээ. Зээл өг гэж хэлээгүй шүү дээ. Цаашдаа ямар тогтолцоог Монгол Улсад бий болгох юм бэ гэдэг асуудлыг л ярьж байна шүү дээ. Ийм өчүүхэн байдлаар та нар ингэж, өнцгөөс хандаж болохгүй шүү дээ. Өнөөдөр мөнгөний бодлогын чинь хэрэгжүүлэх үүрэг нь засгийн газар байдаг биз дээ. 50 хувийг нь би Засгийн газар гэж ойлгоод байгаа шүү дээ. 50 хувь нь Монголбанк.
Ерөнхий сайдад бид нар үүрэг болгодог шүү дээ. Тэгэхэд яагаад өнөөдөр мөнгөний бодлого дээрээ, 2018 оны мөнгөний бодлого дээр бид нар ипотекийн зээлийн тогтолцооны асуудал ярьж л байсан шүү дээ. Заалтаараа орж л байсан шүү дээ. Ийм байдлаар та нар болохгүй шүү. Би энэ дээр цөөнх болсон гэдгээ хэлье. Тэгээд цөөнх болж Улсын Их Хурлын чуулган дээр өөрийнхөө байр суурийг илэрхийлнэ ээ. Тэр тусмаа Засгийн газрын гишүүн Чинзориг ийм асуудал ярьж болохгүй шүү.
Я.Содбаатар: За. Саяны тэр ипотекийн зээлтэй холбоотой асуудлаар ерөнхийдөө Эдийн засгийн байнгын хорооны гишүүд тусгайлсан энэ үндэсний хөтөлбөр гаргах чиглэлээр санаачилга гаргаж тогтоолын төсөл өргөн барих ийм эрх нь байгаа гэдгийг бас хэлье ээ. Нарантуяа гишүүний гаргасан зарчмын зөрүүтэй саналын томьёоллыг дэмжье гэдгээр санал хураалт. 

90,9 саналаар санал дэмжигдлээ.
Санал хураалт дууслаа. Байнгын хорооны санал, дүгнэлтийг Улсын Их Хурлын чуулганы нэгдсэн хуралдаанд Жавхлан гишүүн танилцуулна.

3 дугаар асуудал.

“Улаанбаатар төмөр зам” хувь нийлүүлсэн нийгэмлэгийн хувь нийлүүлсэн хөрөнгийг өсгөх тухай Засгийн газрын саналыг зөвшилцөхөөр оруулж ирж байгаа. Энэ яаралтайгаар орж ирж байгаа. Ерөнхий сайдын гадаад айлчлалтай холбоотойгоор яаралтай горимоор орж ирж байгаа юм аа.

Монгол Улсын Ерөнхий сайдаас Монгол-Оросын хувь нийлүүлсэн “Улаанбаатар төмөр зам” нийгэмлэгт Японы Олон улсын хамтын ажиллагааны банкнаас төмөр замын тээврийг сэргээн сайжруулахад зориулж олгосон “МОН-П1”, “МОН-П2” гэсэн хөнгөлөлттэй зээлтэй холбоотой төлбөрийн үлдэгдлийн хэмжээгээр тус нийгэмлэгийн хувь нийлүүлсэн хөрөнгийг өсгөх асуудлыг Байнгын хороотой зөвшилцөх хүсэлтийг ирүүлсэн байгаа юм аа.

Иймд энэхүү асуудлыг хэлэлцэж санал дүгнэлтээ бид нар Аюулгүй байдал, гадаад бодлогын байнгын хороонд хүргүүлэх учиртай. 

Засгийн газрын зөвшилцөх саналыг Монгол Улсын Шадар сайд, Улсын Их хурлын гишүүн Энхтүвшин танилцуулна аа. Энхтүвшин даргын микрофоныг өгье.

Ө.Энхтүвшин: Байнгын хорооны эрхэм гишүүд ээ. Монгол-Оросын хувь нийлүүлсэн “Улаанбаатар төмөр зам” нийгэмлэг нь Монгол Улсын ачаа эргэлтийн 69,4 хувь, зорчигч эргэлтийн 21,7 хувийг дангаараа гүйцэтгэж, тус нийгэмлэг 15,8 мянган хүнийг ажлын байраар хангадаг бөгөөд тээвэрлэлт, туслах үйлдвэрлэл болон нийгмийн чанартай чиглэлүүдийн 58 аж ахуйн нэгжээр үйл ажиллагаа явуулж байна аа.
Улаанбаатар төмөр замд 15,8 мянган хүн ажилладгаас үүний 9800 орчим нь төмөр замын хөдөлгөөнтэй шууд холбоотой ажил үүрэг гүйцэтгэдэг. Үлдэж буй 6000 гаруй хүний төмөр зам ажлын байраар хангаж, цалин хөлс олгож, нийгмийн ачааллыг нуруун дээрээ үүрч явдаг юм аа.

Сүхбаатараас Замын-Үүд чиглэлийн Улаанбаатар төмөр замын суурь бүтэц 25 сая тонн ачаа тээвэрлэх хүчин чадалтай гэж тооцоологдсон боловч 2018 оны гүйцэтгэлээр 25,8 сая тонн ачаа тээвэрлээд байгаа нь өсөн нэмэгдэж буй тээврийн эрэлт хэрэгцээг хангаж чадахааргүй болсон байгаа юм аа. Ийм учраас Монгол-Оросын хувь нийлүүлсэн Улаанбаатар төмөр зам нийгэмлэгийн хүндрэлтэй нөхцөл байдлыг харгалзан төмөр замын тээврийн аюулгүй байдлыг хангах үйл ажиллагааг нь тасралтгүй хэвийн явуулахад шаардагдах хөрөнгийг тус нийгэмлэгийн хувь нийлүүлсэн хөрөнгийг нэмэгдүүлэх замаар хөрөнгө оруулалт хийх нь зүйтэй гэж үзэж байгаа юм аа. 
Япон Улсын, Японы олон улсын хамтын ажиллагааны банкнаас төмөр замын тээврийг сэргээн сайжруулахад зориулж олгосон “МОН-П1”, “МОН-П2” хөнгөлөлттэй зээлийн үлдэгдлийн хэмжээ буюу 128,8 тэрбум төгрөгөөр “Улаанбаатар төмөр зам” нийгэмлэгийн хувь нийлүүлсэн хөрөнгийг нэмэгдүүлэх асуудлыг Засгийн газар, Улсын Их Хурлын түвшинд шийдвэрлүүлэх нь зүйтэй гэж үзэж байгаа юм аа.

Ийм учраас энэ асуудлыг Засгийн газрын хурлаар 2 удаа хэлэлцсэн. Үндэсний аюулгүй байдлын зөвлөлийн хурлаар бас хэлэлцсэн. Ингээд энэхүү “МОН-П1”, “МОН-П2” хөнгөлөлттэй зээлтэй холбоотой төлбөрийн үлдэгдлийн хэмжээгээр тус нийгэмлэгийн хувь нийлүүлсэн хөрөнгийг өсгөх саналыг Улсын Их Хурлын холбогдох Байнгын хороотой зөвшилцөх ийм шийдвэрийг Засгийн газраас гаргасан. Үүний дагуу Улсын Их Хурлын Эдийн засгийн байнгын хорооны тогтоолын төслийг боловсруулан Та бүхэнд танилцуулж байна аа. Асуудлыг хэлэлцэн шийдвэрлэж өгөхийг хүсэж байна. Баярлалаа.

Я.Содбаатар: Энэхүү асуудалд оролцож байгаа ажлын хэсгийн нэрсийг танилцуулъя.

Монгол Улсын Шадар сайд, Улсын Их Хурлын гишүүн Энхтүвшин, Зам, тээврийн хөгжлийн яамны Төрийн нарийн бичгийн дарга Батболд, Зам, тээврийн хөгжлийн яамны Төмөр зам, далайн тээвэр бодлогын хэрэгжилтийг зохицуулах газрын хэлтсийн дарга Жавхлан, Зам, тээврийн хөгжлийн яамны Төмөр зам, далайн тээврийн бодлогын хэрэгжилтийг зохицуулах газрын мэргэжилтэн До.Жавхлан, “Улаанбаатар төмөр зам” ХНН-ийн Санхүү, нягтлан бодох бүртгэлийн албаны орлогч дарга Ариунаа, “Улаанбаатар төмөр зам”-ын Зардал, тооцоо, шинжилгээний хэлтсийн дарга Дуламжав гэсэн ажлын хэсэг ирсэн байна аа.

Асуулттай гишүүд байна уу. Нэрсээ өгье.

Оюунчимэг гишүүнээр тасаллаа. Болорчулуун гишүүний микрофоныг өгье.
Х.Болорчулуун: За баярлалаа. Улаанбаатар төмөр замын Монгол-Оросын хамтарсан Улаанбаатар төмөр замын эдийн засаг, чадавхыг сайжруулах вагон болон ачаа эргэлт энэ насжилттай байгаа тээврийн технологийн шинэчлэлийг хийх ийм ажлын хүрээнд Японы Олон улсын хамтын ажиллагааны банкнаас 128,8 тэрбум төгрөгийг, зээл авах ийм хүсэлтийг оруулж байгаа юм байна л даа, тийм ээ. 
Тэгээд энэ Монгол талаас хамтарсан 51, 49-тэй 2 улсын хамтарсан төмөр зам аа. Монгол талаас ийм хөрөнгө оруулж байна уу. Оросын талаас бас адилхан яг ийм хэмжээний хөрөнгө оруулах уу. Ер нь сүүлийн үед ОХУ-аас төмөр замд томоохон хөрөнгө оруулалт хийсэн юм байна уу. Ер нь төмөр замын техник тоног төхөөрөмж, замаас авхуулаад муудсаныг бүгд мэдэж байгаа. Технологийн шаардлага бол зайлшгүй хийгдэх ёстой. Үүнийг дэмжиж байна аа. Энэ талаар л асуулт байна.

Я.Содбаатар: Энхтүвшин даргын микрофоныг өгье.

Ө.Энхтүвшин: Энэ 128,8 тэрбум гэдэг бол шинээр авах гэж байгаа, авч байгаа зээл биш юм аа. Энэ бол аль хэдийн авчихсан зээл. Үүнийг өмнө нь Улсын Их Хурал хэлэлцээд 2015 онд хэлэлцсэн шиг санаж байна. Энэ хөрөнгө бол угаасаа авах ёсгүй байсан ийм акцепцийн татвар байжээ гээд. Акцепцтэй анх бол холбогдож гарч ирсэн юм л даа. Тэгээд үүнийг зогсоох нь зүйтэй, буцааж төлөх нь зүйтэй гэдэг ийм асуудлыг Оросын талаас тавиад ингээд манай Улсын Их хурал авч хэлэлцээд 2017 оны 01 сарын 01-ээс үүнийг бүрэн хэмжээгээр зогсооё оо гээд шийдвэр өмнө нь гарсан. 
2 талаасаа тооцоо хийгээд үүнийг өмнө нь бас Улсын Их Хурлын Эдийн засгийн байнгын хороо, Улсын Их Хурлын нэгдсэн чуулганаар орсон шүү дээ. Энэ бол нийтдээ 104 тэрбум төгрөгийн асуудлыг Улсын Их Хурал өөрөө шийдсэн. Засгийн газар, Улсын Их Хурал. Гэтэл үүнийг буцааж төмөр замд нь өг гэдэг асуудлыг Оросын тал тавихад энэ боломжгүй гэж манай тал үзсэн. Энэ бол одоо боломжгүй. Боломжгүй бол тэгвэл манайхаас ямар санал тавьсан гэхээр Японоос 1997 онд бил үү дээ авсан, тэр одоо миний яриад байгаа “МОН-П1”, “МОН-П2” энэ зээлийн төлбөртөө үүнийгээ уялдуулъя. Тэгвэл танайх буцааж чадахгүй юм бол энэ зээлийн төлбөртөө наадахаа уялдуул гэдэг саналыг тавихад нь манайх угаасаа ийм санал тавьсан юм. Ингээд 2 талаасаа нийлээд шийдвэр гаргасан. Ингээд 104 тэрбумын асуудлыг бол бид өмнө нь шийдсэн.

Гэтэл одоо энэ зээлийн чинь үлдэгдэл өр болчхоод байгаа 128,8 тэрбум төгрөг байгаад байгаа юм. Тэгэхээр үүнийг шийдэхгүй бол цаашаа бас явахгүй нь ээ гэдгийг 2 талаасаа их олон жил ярьж байгаа юм. Энэ бол үүгээр юу авсан, тухайн үедээ төмөр зам үнэхээр хүндэрсэн үед л авсан тийм зээл байгаа юм. Оросууд үүнийгээ бол хөрөнгө оруулалт хийх боломжгүй болчихсон үед, 1997 оны үе гэдэг чинь бол, тэр үед авсан. Яагаад ийм их хэмжээтэй болсон гэхээр тухайн үедээ 1 иен бол 5,74 байсан санаж байна. 5,74 байх аа. Гэтэл өнөөдөр 24 болчхоод байж байгаа юм. Тэгэхээр энэ ханшийн зөрүүнээс үүссэн ийм л мөнгө болчхоод байгаа юм. Ханшийн зөрүүнээс үүссэн мөнгө. Тийм учраас үүнийг цэвэрлэж байж энэ өрийн асуудлыг шийдэж цэвэрлэж байж, цаашаа тэр суурь бүтцээ шинэчлэх, зүтгэх хүчээ шинэчлэх, тэр асуудлуудаа дараа нь шийдэхгүй бол өр нь саад болчхоод байгаа юм аа. Тийм учраас Оросын талаас үүнийгээ цэвэрлэчхээд дараа нь цаашаа явъя гэдэг ийм саналыг манай тал ч Оросын тал ч санал нэгдээд явж байгаа.
Одоо үүнийг Ерөнхий сайдын айлчлалын үед шийдэх юм.

Я.Содбаатар: За, Оюунчимэг.

М.Оюунчимэг: Орж ирж байгаа асуудлыг бол дэмжиж байна аа , мэдээж энэ зээлийн алдагдал, тэгээд энэ зөрүүнээс өр төлөөд яваад байгаа гэдэг бол байж болохгүй зүйл л дээ. Гэхдээ би энэ “Улаанбаатар төмөр зам”-ыг бас гайхаад байгаа юм. Манай улсын ачаа эргэлтийн 69 хувь, зорчигч тээврийн 22 хувь гээд энэ мэдээж гүйцэтгэж байгаа үүргийн хувьд асар их байгаа. Тэнд ажиллаж байгаа ажиллагсад ч гэсэн 15, 16 орчим мянгаад хүн байдаг гээд ярьдаг л даа.
Өнөөдөр Улаанбаатар төмөр замтай холбоотой энэ өр төлбөр, эсвэл санхүү хөрөнгөтэй холбоотой асуудал аливаа нэг айлчлал болохоор юм уу гэнэт гэнэт ингэж орж ирээд л хальт мулт шийдэгдээд л явчихдаг. Тэгээд дараа нь баахан асуудал гардаг. Одоо жишээлбэл Жигжиднямаа гуайтай холбоотой яг л энэ авсан, тоног төхөөрөмж тэр депод авч байгаа машин зүтгүүрүүд нь чанарын шаардлага хангаагүй ч гэдэг юм уу эсвэл одоо хулхи юм авлаа, эсвэл авлигын хэргээр шалгагдаад байна. Нөгөөдөх нь эргээд л Оросоос авсан, гаднаас авсан баахан зүтгүүр, машин техник болоод хувирчихдаг. Үнэн ч юм уу худлаа ч юм уу бүү мэд. Тэгээд энэ асар их өр болоод л явдаг. Баахан шуугьдаг, хэвлэлээр. Тэгээд үнэхээр үгүй юм уу, эсвэл үнэ юм уу гэдэг нь тодорхойгүй. Асар их өр төлбөрт орсон. Алдагдал хүлээсэн гээд л яваад байдаг. Тэгээд Эдийн засгийн байнгын хороон дээр өөрсдөө энэ тухайгаа ороод тайлбарлахгүй, яамнаас хэдэн хүн орж ирдэг. Шаардлагатай, хариуцлагатай эзэд нь орж ирдэггүй ийм юм яваад байх юм аа. 

Энэ дээр одоо салбарын сайд нь ч юм уу эсвэл өөрөө Жигжиднямаа гуай хаачсан юм. Энэ асуудлуудаа бас цэг тавих ёстой шүү. Ингээд л хөрөнгө мөнгө орж ирээд байдаг, дараа нь энэ Монгол улсад өр болоод хувирчихдаг. Тэгээд энд нь асуудлууд төмөр зам дээр асар их байдаг. Одоо ачааны вагон нь хүртэл байхгүй, тухайн аж ахуйн нэгж өөрөө вагоноо аваад явбал чөлөөтэй гээд. Тэгээд нүүрс тээвэрлэлт дээр хэн илүү ойр дотно байна, хөрөөний хүмүүс нь байна, тэдний аж ахуйн нэгжийн вагон нь явдаг ч гэдэг юм уу, тийм маш их асуудал дагуулсан юмнууд байгаад байна шүү дээ. Төмөр зам дээр. Тэгээд энэ дээр яам бас анхаарах ёстой. 
Энэ салбарын Эдийн засгийн байнгын хорооноос ч гэсэн ажлын хэсэг гарч энэ дээр анхаарч явах ёстой шүү гэдгийг би бас өнөөдрийг далимдуулж хэлмээр байна.

Я.Содбаатар: За санал хэллээ. Зам, тээврийн хөгжлийн сайд, “Улаанбаатар төмөр зам” ХНН-ийн Жигжиднямаа захирал 2 ОХУ-д Оросын тээврийн 7 хоног гэж арга хэмжээ байдаг. Түүнд оролцож яваа юм байна. 

За. Бат-Эрдэнэ гишүүний микрофоныг өгье.
Ж.Бат-Эрдэнэ: Ганцхан зүйл тодруулаадахъя. Энэ урд өмнө акцепцтэйгээ уялдуулаад акцепцийнхаа мөнгөнд тааруулаад байсан шүү дээ, бид чинь тийм ээ . Одоо энэ “МОН-П1”, “МОН-П2” чинь бүтэн бүр цэвэрлэгдэж байгаа юу. Үүнийг шийдчихвэл үүний ард “МОН-П1”, “МОН-П2” гэж ер нь байхгүй, төлж дуусна аа гэсэн үг үү. Тэрийг тодруулж
Я.Содбаатар: За, хэн хариулах уу. Жавхлан. 3 дугаар микрофон. Ажлын хэсгийн 3 дахь микрофон.

Зам, тээврийн хөгжлийн яам Да.Жавхлан Бат-Эрдэнэ гишүүний асуултад хариулъя. 

Энэ хэлээд байгаа 128,8-ыг төлөгдсөн тохиолдолд бол ерөөсөө “МОН-П1”, “МОН-П2”-ын бүх баланс цэвэрлэгдэнэ ээ гэсэн үг. Бүгд нойл, тэг хаагдана.

Я.Содбаатар: За, асуулт асууж дууслаа. Санал хэлэх гишүүд байна уу. Алга байна.

“Улаанбаатар төмөр зам” ХНН-ийн. За Бат-эрдэнэ гишүүн.

Ж.Бат-Эрдэнэ: Энэ тогтоолын төслийг дэмжих ёстой юм аа. Улаанбаатар төмөр зам хувь нийлүүлсэн байгууллагыг дэмжих ёстой. Энд өөрөө үйл ажиллагаагаа аваад явдаг байх, санхүүгийн зохицуулалтаа өөрсдөө хийдэг байх, боломж бололцоог нь нэмэгдүүлдэг байх, энэ тал дээр нь бид нар дэмжихийн тулд энэ байгууллага дээр байгаа өрийг цэвэрлэж өгөх ёстой юм аа. 
Одоо маш их хэмжээний хөрөнгө оруулалтыг хийх ёстой. 400, 500-аад км замыг засах ёстой. Хөрөнгө оруулалт бол одоо эхний шатанд тооцооллоор бол 200, 300-аад сая долларын хөрөнгө оруулалтыг бол зайлшгүй оруулах хэрэгтэй. Энэ хөрөнгө оруулалтыг бол дандаа бид нар 2 талаасаа ч юм уу, Орос, Монгол талаасаа нийлээд ингээд татаас өгөөд байдаг биш, энэ компани, энэ байгууллага өөрөө өөрийгөө санхүүжүүлээд явдаг ийм хүчин чадлыг бий болгох ёстой юм аа. Энэ утгаараа бол бас урд өмнө нь байсан өрийг нь цэвэрлэж өгөөд, тэгээд цаашаагаа банк банкны, одоо санхүүгийн байгууллагатай хамтраад мөнгөө өөрсдөө босгоод, төслөө боловсруулаад, мөнгөө босгоод тэгээд тэр техникийнхээ хүчин чадлыг нэмэгдүүлэхэд энэ зайлшгүй шаардлагатай ийм тогтоолын төсөл орж ирж байгаа юм аа. Тийм болохоор энэ тогтоолын төслийг зайлшгүй дэмжих хэрэгтэй байгаа юм аа гэж. 

Я.Содбаатар:  Ер нь бол сая Бат-Эрдэнэ гишүүний хэлж байгаа үнэн шүү. Энэ 2 улсын хоорондын хамтын ажиллагааны юун дээр Улаанбаатар төмөр замыг шинэчлэх томоохон төлөвлөгөө өнгөрсөн жил бид нар баталсан шүү дээ. Түүний дагуу 240 сая долларын хөрөнгө оруулалт татагдах боломж нөхцөл байгаа. Ер нь Улаанбаатар төмөр замын шинэчлэлийг яаралтай эхлүүлэхгүй бол сая гишүүдээс шүүмжлэл гараад байгаа олон асуудлуудад хүндрэл гарахаар байгаа. Тийм учраас энэ баланс цэвэрлэгдэж байгаа МОН-П1, МОН-П2 гээд олон жил яригдсан юм дууссанаараа энэ нөхцөл боломж нээгдэж байгаа гэж бид нар үзэж байгаа шүү гэдгийг бас цохож хэлье.

Ингээд “Улаанбаатар төмөр зам” хувь нийлүүлсэн нийгэмлэгийн хувь нийлүүлсэн хөрөнгийг өсгөх тухай Засгийн газрын саналыг дэмжих нь зүйтэй гэсэн томьёоллоор санал хураая аа. Санал хураалт.

72,7 хувин саналаар санал дэмжигдлээ.

Байнгын хорооны санал, дүгнэлтийг Аюулгүй байдал, гадаад бодлогын байнгын хороонд Улсын Их Хурлын гишүүн Аюурсайхан танилцуулна аа.

Дараагийн асуудал.

Оюу толгой ордын ашиглалтад Монгол Улсын эрх ашгийг хамгаалах тухай Улсын Их хурлын тогтоолын төслийг хэлэлцье ээ. 
Улсын Их Хурлын даргын 2019 оны 152, 154, 160 дугаар захирамжуудаар Монгол Улсын Их Хурлын даргын 2018 оны 3 дугаар сарын 23-ны өдрийн 57 дугаар захирамжаар байгуулагдсан Оюу толгой ордыг ашиглах, хөрөнгө оруулалтын гэрээний хэрэгжилтийг шалгаж, санал, дүгнэлт гарах үүрэг бүхий ажлын хэсгийн бэлтгэсэн санал, дүгнэлтийг үндэслэн Монгол Улсын Их хурлын шийдвэрийн төсөл боловсруулах үүрэг бүхий ажлын хэсгийг байгуулсан.

Энэхүү ажлын хэсэг Улсын Их хурлын тогтоолын төслийг эцэслэн боловсруулж, Улсын Их хурлын даргад 2019 оны 11 сарын 20-ны өдрийн 12424 тоотоор танилцуулсан байна аа. Улсын Их хурлын даргаас уг төслийг Байнгын хороогоор хэлэлцүүлэхээр өнөөдөр шилжүүлсэн юм аа. 
Ажлын хэсгээс Оюу толгой ордын ашиглалтад Монгол Улсын эрх ашгийг хамгаалах тухай Улсын Их Хурлын тогтоолын төслийн танилцуулгыг Улсын Их Хурлын гишүүн Аюурсайхан гишүүн хийх үү. За, Аюурсайхан гишүүний микрофоныг өгье.

Т.Аюурсайхан: Монгол Улсын Их Хурлын даргын 2018 оны 3 дугаар сарын 23-ны өдрийн 57 дугаар захирамжаар Оюу толгой ордыг ашиглах, хөрөнгө оруулалтын гэрээний хэрэгжилтийг шалгах үүрэг бүхий ажлын хэсгийг Дамба-Очир гишүүнээр, үргэлжлүүлээд Тэрбишдагва гишүүнээр ахлуулж байгуулж, ажлын хэсэг санал, дүгнэлтээ гаргаж, Эдийн засгийн байнгын хорооны 2019 оны 5 дугаар сарын 29-ний өдрийн хуралдаанд танилцуулсан.

За уг асуудлыг хэлэлцсэний үндсэн дээр Улсын Их хурлын даргын 2019 оны 152 дугаар захирамжаар ажлын хэсэг байгуулагдаж, 154, 160 дугаар захирамжаар бүрэлдэхүүнд нь өөрчлөлт оруулсан. 

Ажлын хэсгийг Улсын Их хурлын гишүүн Баттөмөр ахалж, Аюурсайхан, Болд, Болорчулуун, Ганбаатар, Гарамжав, Оюунчимэг, Раднаасэд, Содбаатар, Тэмүүлэн нарын гишүүд бүрэлдэхүүнд нь орж ажилласан.

Ажлын хэсэг Улсын Их Хурлын тогтоолын төслийг өгөгдсөн хүлээсэн үүргийнхээ дагуу боловсруулсан. За тогтоолын төсөл үндсэндээ 2 заалттай. 1 дүгээр заалт бол 7 зүйлтэйгээр ингэж боловсруулагдсан байгаа. Тогтоолын төслийг танилцуулъя.

Монгол Улсын Их Хурлын тогтоол. 2019 оны дугаар сарын өдөр. Улаанбаатар хот. Оюу толгой ордын ашиглалтад Монгол Улсын эрх ашгийг хангуулах тухай.

Монгол Улсын Их Хурлын тухай хуулийн 43 дугаар зүйлийн 43.1 дэх хэсгийг үндэслэн Монгол Улсын Их Хурлаас ТОГТООХ нь:


1.Оюу толгой ордоос Монгол Улсын хүртэх үр ашгийг хангах хүрээнд дараах арга хэмжээг авч хэрэгжүүлэхийг Монгол Улсын Засгийн газар /У.Хүрэлсүх/-т даалгасугай: 



1/Монгол Улсын Засгийн газар болон Айвенхоу майнз Монголиа Инк ХХК, Айвенхоу майнз Лтд, Рио Тинто Интернэшнл Холдингс Лтд компани хооронд 2009 оны 10 дугаар сарын 06-ны өдөр байгуулсан Хөрөнгө оруулалтын гэрээ, Эрдэнэс Монгол ХХК болон Айвенхоу Оюу Толгой (Ви Ви Ай) Лтд, Оюу Толгой Нидерланд Би Ви, Оюу Толгой ХХК хооронд 2011 оны 06 дугаар сарын 08-ны өдөр байгуулсан Хувь нийлүүлэгчдийн гэрээ (нэмэлт, өөрчлөлт оруулж дахин тодотгосон)-ний хэрэгжилтийг Улсын Их Хурлын 2008 оны “Үндсэн зарчим, удирдамж батлах тухай” 40 дүгээр тогтоол, 2009 оны “Оюу толгой ордыг ашиглах хөрөнгө оруулалтын гэрээний тухай” 57 дугаар тогтоол болон Монгол Улсын хууль тогтоомжин хүрээнд сайжруулах чиглэлээр цогц арга хэмжээ авах, олон улсад хүлээн зөвшөөрөгдсөн хараат бус зөвлөх үйлчилгээ авах;



 2/Монгол Улсын Засгийн газар, Эрдэнэс Оюу Толгой ХХК болон Туркойс Хилл Ресурсес Лтд, Ти Эйч Ар Оюу Толгой Лтд, Оюу Толгой Нидерланд Би Ви, Рио Тинто Интернэшнл Холдингс Лтд, Оюу Толгой ХХК хооронд 2015 оны 05 дугаар сарын 18-ны өдөр байгуулсан “Оюу толгойн далд уурхайн бүтээн байгуулалт, санхүүжилтийн төлөвлөгөө” болон “Оюу толгойн далд уурхайн бүтээн байгуулалт, санхүүжилтийн нэмэлт төлөвлөгөө”-г Монгол Улсын эрх ашиг, хууль тогтоомжид нийцүүлэн сайжруулах; 



3/Оюу толгой төслөөс хүртэх Монголын талын үр өгөөжийг Хөрөнгө оруулалтын гэрээ болон 2010 оны техник, эдийн засгийн үндэслэлийн тооцоололд зааснаар нэрлэсэн үнээр 53 хувиас бууруулахгүй байх хүрээнд Монголын талын эзэмшлийн 34 хувийн хувьцаа эзэмшлийг бүтээгдэхүүн хуваах нөхцөл, эсвэл ашигт малтмалын нөөц ашигласны тусгай төлбөрөөр орлуулах хувилбаруудыг судлан шийдвэрлэх, шаардлагатай тохиолдолд холбогдох хууль тогтоомжид өөрчлөлт оруулах тухай санал боловсруулан Улсын Их Хуралд танилцуулах; 



4/Оюу толгой ордын зэс, алт, мөнгө болон бусад дагалдах элементийн нөөцийн үнэлгээг Монгол Улсад мөрдөгдөж байгаа олон улсын стандартын дагуу дахин хийж, үүнд үндэслэсэн техник, эдийн засгийн үндэслэлийг дахин боловсруулж, эрх бүхий байгууллагаар дүгнэлт гаргуулах; 



5/Байгаль орчны болон усны нөхцөл байдлын үнэлгээг шинэчлэн хийлгэж, Монгол Улсын Засгийн газрын 2011 оны 06 дугаар сарын 08-ны өдрийн 175 тоот “Газрыг улсын хэрэгцээнд авах тухай” тогтоолыг өөрчилж, говийн бүсийн гүний ус ашиглах нөхцөлийг харгалзан тогтоох;


6/Монгол Улсын Их Хурлын даргын 2018 оны 03 дугаар сарын 23-ны өдрийн 57 дугаар захирамжаар байгуулагдсан Оюу толгой ордыг ашиглах хөрөнгө оруулалтын гэрээний хэрэгжилтийг шалгах үүрэг бүхий Ажлын хэсгийн санал, дүгнэлтийг хэрэгжүүлэхэд чиглэсэн цогц арга хэмжээ авах;



7/Оюу толгой төслийн Монголын талын төлөөллийг хэрэгжүүлэгч байгууллагын санхүү болон хүний нөөцийн чадавхыг олон улсын түвшинд хүргэж, бэхжүүлэх.


2.Тогтоолын хэрэгжилтэд хяналт тавьж ажиллахыг Монгол Улсын Их Хурлын Эдийн засгийн байнгын хороо /Ж.Ганбаатар/, Аюулгүй байдал, гадаад бодлогын байнгын хороо /Т.Аюурсайхан/ нарт даалгасугай. 

Гэсэн ийм тогтоолын төслийг танилцуулж байна. Тогтоолын төслийн гол утга агуулга нь бол энэ Оюу толгой төслийг ашиглахад чиглэсэн гэрээ, хэлэлцээрүүдийг Монголын талын эрх ашигт нийцэж, одоо сайжруулахад чиглэсэн ийм үйл ажиллагааг явуулах чиглэлийг Засгийн газарт өгч байгаа ийм үндсэн утга агуулгатай.
Ер нь аливаа энэ асуудлыг бол цуцалж, аливаа утга агуулгаар энэ төслийг зогсоох агуулгыг агуулаагүйг, зориуд цохон тэмдэглэх ёстой.

Ажлын хэсэг дээр ч гэсэн мөн холбогдох байгууллагуудын хүрээнд энэ ажлын хэсгийг өргөтгөсөн байдлаар бид энэ тогтоолын төслийг эцэслэсэн байгаа. Нэн яаралтайгаар авах маш тодорхой арга хэмжээнүүд байгаа. Энэ нь бол гэрээ, хэлцэл, холбогдох санхүүгийн төлөвлөгөөг Монгол Улсын эрх ашгийг нийцүүлэх зарчмын дагуу өөрчлөх, сайжруулахад чиглэсэн цогц арга хэмжээг нэн даруй авах нь зүйтэй гэсэн ийм гол агуулгатай гэдгийг хэлье ээ.

Я.Содбаатар: Танилцуулга, тогтоолын төсөлтэй холбогдуулан асуулт асуух гишүүд нэрсээ өгнө үү.
Болорчулуун гишүүнээр тасалъя. Бат-Эрдэнэ гишүүний микрофоныг өгье.

Ж.Бат-Эрдэнэ: За, тогтоолын төслийг ерөнхийд нь дэмжиж байгаа. Энэ 2 асуулт байх шиг байна аа. 1.1 дээр Монгол Улсын хууль тогтоомжийн хүрээнд сайжруулах чиглэлээр цогц арга хэмжээ авах. За олон улсад хүлээн зөвшөөрөгдсөн хараат бус зөвлөх үйлчилгээ авах гээд. Энэ доод талын олон улсад хүлээн зөвшөөрөгдсөн, хараат бус зөвлөх үйлчилгээ авах гэсэн байна. Үүнийг тодруулж өгөөч.

Мэдээж хэлэлцээр хийх түвшинд бол зөвлөх үйлчилгээ хэрэгтэй л байх л даа. Гэхдээ олон улсын хэмжээнд зөвшөөрөгдсөн гээд бид нар чинь бас яаж үүнийгээ харж байна аа. Үг үсэг маань яаж орж ирсэн бол оо гэж. 
2 дээр Монгол Улсын эрх ашиг нийцүүлэн гээд байгаа шүү дээ. Монгол Улсын эрх ашиг гэдгийг яаж тодорхойлох вэ. Тодорхойлсон тодорхой үг үсэгтэй орж ирэх бололцоо байсан уу үгүй юу. Зүгээр ингээд бөөрөнхийлөөд Монгол Улсын эрх ашигт гээд орчхож байна уу.

Энэ 2 дээр хариулт хэлээч. 

Я.Содбаатар: За би хариулт хэлэхийн өмнөхөн ажлын хэсгийг танилцуулъя.

Оюу толгой ордын ашиглалтад Монгол Улсын эрх ашгийг хамгаалах тухай Улсын Их Хурлын тогтоолын төслийг хэлэлцүүлэхэд Монгол Улсын сайд, Улсын Их Хурлын гишүүн Оюун-Эрдэнэ, Монгол Улсын Ерөнхий аудитор Занданбат, ЗГХЭГ-ын Хууль, эрх зүйн газрын дарга Мягмар, ЗГХЭГ-ын Хууль, эрх зүйн газрын ахлах референт Үнэнтөгс, Татварын ерөнхий газрын дарга Заяабал ирээгүй байна тийм ээ, Эрдэнэс Оюу толгой компанийн гүйцэтгэх захирал Түмэнцогт, Эрдэнэс Оюу толгой Захиргаа, хуулийн албаны дарга Мөнх-Оюунбаатар, Эрдэнэс Оюу толгой компанийн Санхүү, үйлчилгээний албаны дарга Алтанхуяг, Татварын ерөнхий газрын Татварын хяналт шалгалтын арга зүйн газрын дарга Тэнгис гэсэн ажлын хэсэг ирсэн байна.

Гишүүдийн асуултад ажлын хэсэг, Аюурсайхан, Баттөмөр гишүүн 2 хариулна шүү. Аюурсайханы микрофоныг өгье.

Т.Аюурсайхан: За, Бат-Эрдэнэ гишүүний асуулт бол чухал асуулт. 1 дүгээрт Улсын Их хурлаас баталж байгаа хууль, бусад шийдвэр бол үндэслэлтэй, тооцоотой байх ёстой.  2 дугаарт хэрэгжих боломжтой байх ёстой.  Энэ хүрээнд бол үүнийг хэрэгжүүлэх ЗГХЭГ, мөн Эрдэнэс Оюу толгой ХХК, мөн түүнчлэн Татварын ерөнхий газар, Аудитын ерөнхий газрын энэ төлөөллийг бид ажлын хэсэгтээ өргөтгөсөн хэлбэрээр байлгаж байгаад тогтоолын төслөө эцэслэсэн.
Хууль тогтоомжийн хүрээнд сайжруулах гэдэгтэй давхар Улсын Их Хурлын 2008 оны 40 дүгээр тогтоол байгаа. Энэ бол Оюу толгойн төслийг хэрэгжүүлэх үндсэн зарчим, удирдамж батлах тухай тогтоол. 

2009 оны Оюу толгой ордыг ашиглах, хөрөнгө оруулалтын гэрээний тухай 57 дугаар тогтоол байгаа. Эдгээр тогтоолууд болон Монгол Улсын одоогийн мөрдөгдөж байгаа хүчин төгөлдөр хууль тогтоомжийн хүрээнд сайжруулах ёстой гэж байгаа юм. Энэ сайжруулах үйл ажиллагаа нь зөвхөн Улсын Их Хурлын холбогдох тогтоол болон холбогдох хууль тогтоомжийн хүрээнд явагдах ёстой гэдэг санааг нь оруулж байгаа. 
Олон улсад хүлээн зөвшөөрөгдсөн хараат бус зөвлөх үйлчилгээ авах гэдэг дээр ажил хариуцсан субъект байгууллагууд болон ажлын хэсгийн санал явж байгаа. Хараат бус олон улсад хүлээн зөвшөөрөгдсөн цөөхөн тооны хараат бус субъект байгаа. Эдгээрийн үйлчилгээг зайлшгүй авах ёстой. Энэ Оюу толгойн гэрээг 2009 онд байгуулагдсанаас хойш бүтэн 10 жил өнгөрсөн байна аа. Үүнийг чиглэгдсэн гэрээг сайжруулах асуудал байгаа гэдэг дээр энэ Улсын Их хурлын гишүүд ч, хуульчид ч, эдийн засагчид, Оюу толгой Монголын талын төлөөллийг хэрэгжүүлэгч байгууллага ч санал нэг байгаа. Гагцхүү үүнийг хийхийн тулд бид нар нэлээн ул үндэстэй олон улсад хүлээн зөвшөөрөгдсөн энэ арга замаар явах ёстой. Тийм учраас энэ боломжийг нь Засгийн газарт өгөх ёстой гэдэг утгаар энэ олон улсад хүлээн зөвшөөрөгдсөн хараат бус зөвлөх үйлчилгээ авах гэдэг томьёоллыг оруулсан юм аа.

1.2 дээр Монгол Улсын эрх ашигт нийцүүлэн сайжруулах гэдэг дээр тодруулж хариулъя. Энэ дээр үндсэндээ далд уурхайн бүтээн байгуулалт, санхүүжилтийн төлөвлөгөө болон нэмэлт төлөвлөгөө 2 талын эрх ашигт аль алинд нь нийцсэн байх ёстой. Зөвхөн Монголын тал биш, мэдээж гадаадын хөрөнгө оруулалтын эрх ашгийг бид нар хүндэтгэн үзэх ёстой. Ингэхдээ Монгол Улсын эрх ашиг орхигдох ёсгүй ээ. Энэ дээр Монгол Улсын эрх ашиг бас орхигдож байгаа, хохирч байгаа нэн ялангуяа санхүүжилтийн, менежментийн хавсралтаар батлагдсан гэрээ хэлэлцээрийг бол Монгол Улсын эрх ашгийг тусгах ёстой гэдэг дээр ажлын хэсэг болон Улсын Их Хурлаас байгуулагдсан гэрээний хэрэгжилтийг шалгах ажлын хэсэг болон тогтоолын төслийг боловсруулах ажлын хэсэг, холбогдох байгууллагууд санал нийлж байгаа. Тийм учраас үүн дээр цуцлах, хаах, болиулах 
Я.Содбаатар: Аюурсайхан гишүүний микрофоныг өгье.

Т.Аюурсайхан: цуцлах, хаах, болиулах гэдгээсээ илүүтэйгээр энэ зохих зүйл заалтуудыг өөрчлөх, сайжруулах ийм асуудлуудыг тусгах нь зүйтэй гэж үзсэн болно оо.
Я.Содбаатар: Нарантуяа гишүүн.

З.Нарантуяа: Баярлалаа. Яг энэ тогтоолын төсөлтэй холбогдуулж саналаа хэлэхээс өмнө 1 зүйлийг тодруулах гэсэн юм. Анх 2018 оны 9 сарын 29-нд Улсын Их Хурлын даргын 57 дугаар захирамж гараад энэ захирамжаар Оюу толгой ордыг ашиглах, хөрөнгө оруулалтын гэрээний хэрэгжилтийг шалгах, санал, дүгнэлт гаргах үүрэг бүхий ажлын хэсгийг байгуулсан байгаа юм. Би бол энэ ажлын хэсэгт ажилласан. Энэ ажлын хэсэг доороо дэд 4 ажлын хэсэгтэй, дэд ажлын хэсгүүд жилжингээ шалгаад, нэлээд ч удсан. Тэгээд энэ ажлын хэсгийн хүрээнд гарсан дэд ажлын хэсгийн дүгнэлтийг өмнө нь Эдийн засгийн байнгын хороогоор 1 удаа хэлэлцсэн юм байгаа юм. Тэгээд би бол бодохдоо яах вэ, дэд ажлын хэсгийн гаргасан дүгнэлт дээр гарын үсэг зураагүй 4 гишүүнийх нь 1 нь бол би. Түүн дээр тооцооллын бөгөөд тодруулах, дахиж шалгах зүйлүүд шаардлагатай гэж үзсэн зүйлүүд байсан учраас дэд ажлын хэсгийнхээ тэр дүгнэлтийг үндэслээд энэ 57 дугаар захирамжаар байгуулсан ажлын хэсэг нэгдсэн байдлаар хуралдана гэдэг хүлээлттэйгээр өнөөдрийг хүртэл явсан юм.
Харамсалтай нь тэр ажлын хэсэг нэгдсэн байдлаар хуралдаагүй. 5 дэд ажлынхаа хэсгийн гаргасан дүгнэлтүүдийн уялдаа холбоог сайн шүүж ярилцаад Улсын Их Хурлаас гарах тогтоолынхоо төслийг бэлдэж чадаагүй. Дарга нарын асуудал яригдаад солигдсоор байгаад энэ ажлын хэсэг дууссан юм шиг байгаа юм. Тэгээд дараа нь 2019 оны 6 сарын 03-нд энэ 102 дугаар Их хурлын даргын захирамжаар энэ санал дүгнэлтийг үндэслэж байгаад Улсын Их Хурлын шийдвэрийн төсөл боловсруулах үүрэг бүхий ажлын хэсгийг гээд байгуулсан байгаа. Би их гайхаж байгаа. Шалгалтын ажлын хэсэгт нь ороод юмыг нь үзэж судалсан хүн нь уг нь Монголбанк дээр бид нар шалгалт хийхдээ шийдвэрийнхээ төслийг оновчтойгоор ямар арга хэмжээг авах юм бэ гэдийг төсөөлж, төлөвлөж оруулдаг л даа. Тэгэхээр шалгаагүй хүмүүс орсон ийм ажлын хэсэг, шийдвэрийн төслийг боловсруулаад одоо энэ боловсруулж байгаа төслийг нь ярьж байгаа юм байна гэж би ойлголоо.
Яагаад тэр шалгасан хүмүүс 1 дүгээрт нэгдсэн байдлаар сууж, санал, дүгнэлтээ гаргах тийм ажил хэргийн юм хийгдээгүй юм. Яагаад үүнийг Улсын Их Хурлын дарга зохион байгуулж чадаагүй байж байж дахиад ийм ажлын хэсэг гаргаад ийм санал оруулсан юм бэ гэдэг 1 дүгээр ийм зарчмын. Энэ Улсын Их Хурал дээр ямар нэгэн хууль тогтоомж, шийдвэрийн төсөл гаргахдаа дүрэм, журмынхаа дагуу үндэслэл, тооцоо судалгаа, шалгалтын акт дээр үндэслэж ажил хэрэгч ажил явдаг байх гэдэг утгаар би хүлээж байсны хувьд энэ саналыг хэлээд байгаа.

Би одоогийн энэ тогтоолын төсөл дээр уг нь бэлдсэн саналаа надад хэлэх газар олдсонгүй, тусгуулах газар олдсонгүй. Яах вэ Оюунчимэг гишүүн чи ажлын хэсгийнхээ хуралд ирээгүй учраас хасагдсан гэсэн юм сая яриад байна. Би тийм юм байхгүй, уучлаарай. Ажлын хэсгийн хуралд орох орохгүйгээ би өөрөө мэднэ. Улсын Их Хурлынхаа эрхийг эдэлнэ, хэн нэгэн хүнд энд битгий халдаарай гэж хэлье.
Зарчмын юм 2 өөр зорилготой, 2 өөр ажлын хэсгийн учрыг би олох гэж хүлээсээр байгаад энэ болж байгаа юм.

Тэгээд тогтоолын төсөлтэй холбогдуулаад 2, 3 асуултыг асууя.

1 дүгээрт, энэ Оюу толгой ордын ашиглалтад Монгол Улсын эрх ашгийг хангуулах тухай гэж тогтоолын толгой гарч байна. Энэ Монгол Улсын эрх ашиг гэдгээ түрүүн Бат-эрдэнэ гишүүн бас ярьж байна. Үүнийгээ та нар өмнөх Улсын Их Хурлын 57 дугаар тогтоолоор зааж өгсөн тэр чиглэлийг хэлж байгаа юм уу, 57 дугаар тогтоолыг гаргахад хүргэсэн ашигт малтмалын хуулийн өөрчлөлтийг хэлж байна уу. Эсвэл өнөөдрийн гэрээний үр дүнгийн дараа өнөөдөр Монгол Улсад энэ төслөөс орж ирж байгаа хүртээмж, өгөөжийн талтай холбогдуулж энэ эрх ашиг гэдгийг тодорхойлж байгаа юм уу.

Ямар байдлаар тодорхойлж үүнийгээ нийцүүлэх гэж энэ тогтоолын төсөл гарч байгаа юм бэ.

Я.Содбаатар: 1 минутаа авъя, тэгэх үү. Нарантуяа гишүүний микрофоныг 1 минут.

З.Нарантуяа: Тогтоолын 2 дугаар заалт дээр Оюу толгой бүтээн байгуулалтын санхүүжилтийн төлөвлөгөө буюу Оюу толгойн далд уурхайн бүтээн байгуулалт, санхүүжилтийн нэмэлт төлөвлөгөөг Монгол Улсын эрх ашиг, хууль тогтоомжид нийцүүлж сайжруул гээд чиглэл өгч байна. Өчигдөр хэвлэлээр авсан миний мэдээллээр бол энэ далд уурхайн бүтээн байгуулалтын нэмэлт төлөвлөгөөг гаргахтай холбоотой бүх тэр үеийн Засгийн газрын тогтоолууд бол захиргааны шүүх дээр хүчингүй болсон гэж ойлгосон. Тэгэхээр одоо хүчингүй болсон энэ тогтоол, төлөвлөгөөг Монгол Улсын эрх ашигт нийцүүл гэдэг нь юу юм. Шинэчилж байгуул гэсэн утга юм уу, ямар утга агуулж байгаа юм бэ.

3 дугаарт, 34 хувийн хувьцаа эзэмшлийг бүтээгдэхүүн хуваах нөхцөл эсвэл ашигт малтмалын нөөц ашигласны тусгай төлбөрөөр орлуулах хувилбаруудыг судал аа гэж байна. Ингээд судлаад бид нар гаргалаа гэхэд

Я.Содбаатар: Ажлын хэсэг. Аюурсайхан гишүүн. Аюурсайхан гишүүний микрофоныг өгье.

Т.Аюурсайхан: 2018 оны 3  дугаар сарын 23-ны өдрийн Улсын Их хурлын даргын 57 дугаар захирамжаар Оюу толгой ордыг ашиглах, хөрөнгө оруулалтын гэрээний хэрэгжилтийг шалгах үүрэг бүхий ажлын хэсэг байгуулагдсан. Дамба-Очир гишүүн даргалж байгаад улмаар Тэрбишдагва гишүүн даргалаад ингээд санал, дүгнэлтээ гаргаад Эдийн засгийн байнгын хороон дээр танилцуулсан. 
Би ч гэсэн таны адил ажлын хэсэг дээр байсан. Энэ тогтоолын төслийг боловсруулах ажлын хэсгийг байгуулсан шийдвэр нь бас тусдаа ийм шийдвэр байгаа. Энэ шийдвэрийг нь Улсын Их хурлын даргын 2019 оны 152, 154, 160 дугаар захирамжуудаар байгуулсан. Ингээд тогтоолын төслийг боловсруулахдаа үндэслэлийг нь зөвхөн өмнөх ажлын хэсгийн санал, дүгнэлтэд үндэслэж биш, 43 дугаар зүйлийн 43.1-ийг үндэслэж тогтоож байгаа. Өөрөөр хэлбэл Улсын Их хурлаас хууль шийдвэрийн төслийг хэлэлцэж батлах эрхийнхээ дагуу явж байгаа. Ажлын хэсгийн дүгнэлтэд тусаагүй зарим зүйлийг бас оруулж өргөн хүрээтэйгээр авч үзсэн. Тийм учраас энэ дээр ойлгомжтой болж байгаа гэж үзэж байгаа.
2. Тогтоолын нэр Оюу толгой ордын ашиглалтад Монгол Улсын эрх ашгийг хангуулах тухай гэж байгаа. Монгол Улсын эрх ашиг гэдгийг нь өргөн хүрээтэйгээр ойлгох ёстой. 1 дүгээрт үр өгөөжийн асуудал, 2 дугаарт үр ашгийн асуудал аа. Аль алийг нь одоо үр өгөөжийг нь улам нэмэгдүүлэх, за үр ашгийг бол хангуулах ийм шаардлага байгаа гэж ажлын хэсгийн дүгнэлтэд ч туссан, дээр нь холбогдох эрх бүхий ажлын хэсгийн бүрэлдэхүүн, холбогдох байгууллагуудтай хамтарч, үүнийг өмнө нь хийсэн судалгаа, тооцоолол дээр үндэслэж гаргаж ирсэн.

3. 3 дугаар заалт дээр далд уурхайн санхүүжилт, бүтээн байгуулалт, санхүүжилтийн төлөвлөгөө, мөн нэмэлт төлөвлөгөөг Монгол Улсын эрх ашиг, хууль тогтоомжид нийцүүлж, сайжруулах гэж байгаа юм. Та болохоор шүүх дээр хууль бусаар байгуулагдсаныг нь тогтоосон учраас хүчингүй болох ёстой гэж үзэж асууж байна, тийм ээ. Тийм учраас үүнийг бас гаргалгаатай бид хийсэн. 

Үүнийг хууль тогтоомжид нийцүүлэн сайжруулах гэдэг нь хууль тогтоомжид нийцүүлэх гэдэг нь хэрвээ жишээлбэл өнөөдрийн хүчин төгөлдөр шүүхийн шийдвэр буюу захиргааны хэргийн анхан шатны шүүх дээр холбогдох хуулийн зөрчил байгаа юм байна аа гэж үзэх юм бол хуулийн зөрчлийг нь арилгах гэдэг чиглэлийг нь өгч байгаа юм. Гэхдээ зөвхөн арилгаад зогсохгүй, Монгол Улсын эрх ашигт нийцүүлж, сайжруулсны үндсэн дээр хуулийн зөрчлийг нь арилгаж, энэ гэрээг тодорхойгүй байдлаас арилгах, ойлгомжгүй байдлаас арилгах, энэ гэрээг олон улсын бус их олон банк санхүүгийн байгууллагууд бас хөрөнгө оруулаад явж байгаа. Энэ гэрээ чинь үндсэндээ хүчингүй болох гэж байгаа юм уу, уурхай хаагдах гэж байгаа юм уу. Төсөл зогсох гэж байгаа юм уу гэдэг ойлгомжгүй байдал Улсын Их Хурал дээр өнөөдрийг хүртэл явж байгаа. Тийм учраас үүнийг маш ойлгомжтой болгож байгаа юм.

Эрх зүйн ойлгомжгүй байдал бол эрх зүйн тийм зөрчил байгаа болбол тэр хууль, эрх зүйн эрсдэлийг арилгах гэдэг чиглэлийг, эрхийг Засгийн газарт өгч байгаа юм. Гэхдээ энэ эрхийг хэрэгжүүлэхдээ энэ төлөвлөгөөг, гэрээ бусад актуудыг Монгол Улсын эрх ашгийг нийцүүлж, өөрчилсний үндсэн дээр эрх зүйн эрсдэлээс гаргах гэдэг ийм эрхийг нь өгч байгаа юм аа.

Я.Содбаатар: За баярлалаа. Нарантуяа гишүүн ээ. Бид нар энэ 5 сарын 29-ний өдөр өмнөх Тэрбишдагва гишүүний, та бид нар байсан ажлын хэсэг шүү дээ. Тэр ажлын хэсэг чинь 13 гишүүнтэй байсан. Тэр ажлын хэсгийн дүгнэлтийг бол 17 гишүүний бүрэлдэхүүнтэй, Байнгын хороо. Нэгдсэн дүгнэлт гараад Байнгын хороогоор 5 сарын 29-ний өдөр 5 цаг 11 минут хэлэлцээд тэгээд 17 гишүүн байгаад, Их Хурлын шийдвэрийн тогтоолын төсөл эндээсээ гаргая, ажлын хэсэг байгуулъя гэдэг санал гаргаж дэмжигдээд, ингээд Их Хурлын даргын шийдвэрээр 5 Байнгын хорооны дарга орсон ийм ажлын хэсэг байгуулагдаад Баттөмөр гишүүнээр ахлуулсан. Тэгээд энэ  6 сараас хойш ажиллаж байгаад, өнөөдөр энэ шийдвэрийн төсөл орж ирээд явж байгаа шүү гэдгийг гишүүндээ товчхон мэдээлье ээ.

За Оюунчимэг гишүүн.

М.Оюунчимэг: Оюу толгой төсөл бол зүгээр нэг 2 аж ахуйн нэгж юм уу, 2 улсын хоорондын хэмжээний төсөл биш, өнөөдөр энэ бол олон улсын хэмжээний маш том төсөл. Энд үндэстэн дамнасан том банк санхүү, корпорацууд, жижиг хувьцаа эзэмшигчид гээд өөрөө асар том энэ олон улсыг хамарсан төсөл болсон учраас энд манай Улсын Их Хурал, Засгийн газар ч гэсэн бид маш нухацтай хандаж байгаа. Үүнийг би Нарантуяа гишүүнд хэлье гэж бодож байгаа. Яагаад гэвэл өмнө нь томилогдсон ажлын хэсэгт би өөрөө орсон. Дэд ажлын хэсэг нь манай улсын нэр, урдаа барьдаг хуульчид, өмнөх гэрээ хэлэлцээрт оролцож байсан экспертүүд, төрийн бус байгууллагын хүмүүс гээд маш олон хүмүүс оролцсон. Дээрээс нь газар дээр нь очиж ажилласан. Тухайн гүний уурхайд оруулсан хөрөнгө оруулалт нь бодитой байна уу, үгүй байна уу гэдэгт хүртэл бид хяналт тавиад үнэхээр 2 жилийн хугацаанд бол өмнөх ажлын хэсэг ч одоогийн ажлын хэсэг ч гэсэн хангалттай сайн ажилласан, цуглуулсан баримт бичиг өмнө нь хэзээ ч цуглуулж байгаагүй ийм баримт бичгүүдийг бид цуглуулсан. Дээрээс нь Оюу толгой төсөл эхлээд манайд хөрөнгө оруулалт хийгээд энэ ажил эхлээд 10 жил болж байгаа учраас 10 жилийн ажлыг дүгнэх, хөрөнгө оруулалтыг нь дүгнэх ийм шаардлагатай гээд экспертүүд хүртэл суусан. Энэ дээр үндэслэж өнөөдрийн энэ ажлын хэсгийн дүгнэлт бол гарч байгаа гэдгийг хэлье.
Өмнөх ажлын хэсэг бол дүгнэлтээ танилцуулаад бүх зүйлээ хуулийн дагуу хийсэн гэдгийг ч нэлээн тодорхой бас хэлчихье ээ гэж бодож байна аа. Тэгээд энэ дээр бид нар өнөөдөр энэ ажлын хэсгийг би бас хэлье гэж бодож байгаа. Бид нар Монгол Улсын эрх ашиг, хууль тогтоомжид нийцүүлэн сайжруулах гэдгээрээ өнөөдөр үүсээд байгаа маргааныг цаашдаа зогсооё оо. Энд эсвэл яг л олон улсын түвшний төсөл шиг хэрэгжих ёстой. Хэрэгжиж байгаа энэ улсдаа ч гэсэн энд хөрөнгө оруулсан хөрөнгө оруулагчдаа ч гэсэн харилцан ашигтай байх. Бас бие биеийнхээ хууль тогтоомжийг хүндэтгэх байх энэ асуудлуудыг бол бид шаардаж, өөрөөр хэлбэл үүнийг хэрэгжүүлэхийн тулд өнөөдөр ажлын хэсэг ийм дүгнэлтийг гаргасан гэдгийг хэлэхийг хүсэж байна.
 Ер нь бол цаад талаасаа ч гэсэн алдаа оноо байна аа гэдгийг хүлээн зөвшөөрөөд Дубайн гэрээнд ч гэсэн бас хөрөнгө оруулалтуудыг өөрчлөх зүйлүүд байна аа гэдгийг хүлээн зөвшөөрөөд байгаа шүү дээ. Тийм учраас бид Засгийн газрыг хэлэлцээрийн ширээний ард суу. Суухдаа Монгол Улсынхаа эрх ашиг, хууль тогтоомжид нийцүүлэн сайжруул аа гэдгийг маш тодорхой заалттай нь аль гэрээнд ямархуу асуудлууд байна аа гэдгийг дэд ажлын хэсгийн өөрөөр хэлбэл мэргэжилтнүүдийн маань гаргаад ирсэн, тэр баримт дээр үндэслээд гаргаж тавьж байгаа учраас бодитой юм байгаа шүү гэдгийг хэлэхийг хүсэж байгаа. Түүнээс биш түрүүн бас Аюурсайхан гишүүн ч гэсэн маш тодорхой хэллээ. Бид энэ том төслийг зогсоох, цуцлах тухай асуудал бол огт яригдаагүй. Харин сайжруулах ёстой гэдгийг Монголын ард түмэн ч манай эрх барьж байгаа Засгийн газар, Их Хурал ч гэсэн энэ дээр санал нэгдээд Монгол Улс нэг зүг рүү хараад явж байгаа учраас энэ асуудлыг Эдийн засгийн байнгын хороогоор оруулж ирээд Улсын Их Хурал өөрийнхөө түвшинд хэлэлцэж явж байгаа шүү гэдгийг бас хэвлэл мэдээллийнхэндээ хандаж хэлмээр байна аа.

Тэгээд энэ дээрээ 1 зүйл байгаа. Монгол Улсын хууль тогтоомжид нийцүүл ээ гэдэг чинь зөвхөн Монгол Улсын хүрээнд юм уу эсвэл дийлдэшгүй ч юм уу тухайн гэрээг цуцлах тухай асуудал яригдаагүй. Бид ч гэсэн олон улсын өмнө хүлээсэн үүрэг байгаа. Тухайн улс орнууд ч гэсэн манайд хөрөнгө оруулалт хийхдээ яг энэ гэрээ хэлцэл дээрээ 2 талын эрх ашгийг хүндэтгэн үзнэ. Үүнийг бид хууль дүрмийг дагаж мөрдөнө өө гэж заасан хэр нь өнөөдөр татвар дээр хөрөнгө оруулалтын асуудлууд дээр хувь нийлүүлэлт дээр жишээлбэл гүний уурхайд оруулсан хөрөнгө оруулалт нь  4 тэрбум ам доллар гээд байгаа нь үнэхээр бодит хөрөнгө оруулалт уу эсвэл энэ нь нэмэгдүүлээд оруулж ирчхээд байна уу гэдэг нь ямар ч тодорхой баримт бичиг нь байхгүй байгаа зүйлүүд байгааг хэн ч үгүйсгэхгүй байгаа л даа. Тэгэхээр энэ бүхнээ тодорхой болгох ёстой гэдэг үүднээс энэ асуудалд хандаж байгаа гэдгийг үг хэлж байхдаа хэлье. Энэ дээр ажлын хэсгийн маань, би өөрөө ажлын хэсгийн гишүүн учраас юу хэлэх вэ, зүгээр Оюун-Эрдэнэ дарга энд сууж байна. Засгийн газар, Их хурлаас өгч байгаа энэ ажлын хэсгийн тал дээр ер нь ямар байр суурьтай байгаа вэ гэдэг дээр хариулт авахыг хүсэж байна.
Я.Содбаатар: Оюун-Эрдэнэ сайдын микрофоныг өгье.
Л.Оюун-Эрдэнэ: Оюунчимэг гишүүний асуултад хариулъя. Улсын Их Хурал дээр ажлын хэсэг байгуулагдаад Улсын Их Хурлын ажлын хэсгийн дүгнэлт гараагүй учраас үндсэндээ 5, 6 сарын хугацаанд Монгол Улсын Засгийн газар Оюу толгой ордын ашиглалтын талаар Монгол Улсын эрх ашгийг хангуулах, Их Хурлын гишүүдийн тавьж байгаа саналын талаар тодорхой алхмыг хийх ийм боломжгүй. Улс төрийн боломжгүй ингэж явж ирсэн. Өнөөдөр Улсын Их Хурлаар холбогдох мэргэжлийн Байнгын хороогоор энэ асуудал яригдаж Монгол Улсын Их Хурал өөрийнхөө онцгой бүрэн эрхийн хүрээнд ажлын хэсгийн дүгнэлтээ хэлэлцэж нэг талдаа гаргаж байгаад бол Засгийн газрын хувьд бол талархалтай хүлээж авч байгаа юм.
Засгийн газрын хувьд бид нарын хувьд зарим найруулгуудын ийм саналуудыг тавьсан. Бидний саналыг хүлээж авсан зүйл байж байгаа, хүлээж аваагүй зүйл байж байгаа. 
Гэхдээ энэ бол одоо тухайн ажлын хэсгийн гишүүд, мөн тухайн ажлын хэсэг дээр ажилласан, мөн Улсын Их Хурлын гишүүдийн бүрэн эрхийн асуудал аа гэж бидний хувьд хүндэтгэж хүлээж авч байгаа. 

Ер нь бол маргаантай, цаашид анхаарах ийм зүйлүүд 2009 оноос хойш болсон зүйлүүд байгаа. Энэ дээр Засгийн газрын хувьд ажилласан ажлын хэсэг ч гэсэн байгаа. Гэхдээ энэ дээр бид нар ямар арга замаар яаж хүрэх вэ гэдэг дээр бид нарын хувьд бодох ёстой асуудал. Илүү тийм урт хугацаанд нарийвчилсан ажил хийгдэж байж энэ зүйл хийгдэнэ ээ гэж бодож байгаа. 
Ер нь бол зүгээр дүгнэхэд Оюу толгой төслийн Монголын талын төлөөллийг хэрэгжүүлэгч байгууллагын санхүү болон хүний нөөцийн чадавхыг сайжруулах бол зайлшгүй шаардлага байна гэж үзэж байгаа. Энэ бол тогтоолын төсөл дээр орсон байгаа. Бусад холбогдох томоохон нийтдээ энэ дээр хэдийгээр 6, 7 заалт харагдаж байгаа боловч энэ үндсэндээ 1700 гаруй салангид үйл ажиллагаа гэсэн үг. Тэгэхээр энэ нэлээд их хугацаа шаардсан ийм зүйл болно. Засгийн газрын хувьд мэдээж Улсын Их Хурал хэрвээ ийм шийдвэр гаргавал Улсын Их Хурлын тогтоолын хүрэнд хуулийн хүрээнд ажиллах ийм л орон зай бид нарт байна аа гэж харж байгаа.
Я.Содбаатар: Жавхлан гишүүний микрофоныг өгье.

Б.Жавхлан: Түрүүн Нарантуяа гишүүнтэй бараг асуудал давхацчихлаа даа. Зүгээр ийм л юм тодруулах гэсэн юм. Энэ удаагийн оруулж ирж байгаа тогтоолыг түрүүн Содбаатар даргын хэлснээр хагас хугас ойлголоо. Өмнөх ажлын хэсэг нь жил гаран дамжаад ажилласан. Шалгалтаа бүрэн хийгээд дүгнэлтээ гаргаад тогтоолын төслөө бэлдээд өгсөн байгаа. 2 зэрэгцээ ажлын хэсэг юм уу, эсвэл өмнөх ажлын хэсгийнхээ ажлыг шалгаж байгаа дараагийн ажлын хэсэг юм уу. Ойлгомжгүй болоод байна. Үүнийг бэлдэж орж ирсэн хүмүүсийн ярианаас аягүй өргөн хүрээтэй үзсэн гээд. өмнөхөөс нь илүү өргөн хүрээтэй үзсэн гэхээр өмнөх шалгалтын хэсэгтэй давхацсан дахиад өөр өргөн хүрээтэй үзэх тийм ажлын хэсэг юм байна гэж ойлголоо. Саяны хэлснээр болохоор өмнөх ажлын хэсгийн шалгалтын дүгнэлт дээр үндэслэж, шийдвэрийн төсөл бэлтгэх ажлын хэсэг ойлгосон. Хэрвээ тэгж байгаа болбол өмнөх ажлын хэсэг дээр оролцсон хүмүүсийг 10 хэдэн хүмүүсээ суулгаж байгаад санаа бодлыг нь сонсоод, тэр шалгалтаар ер нь юу болсон юм, юу юу ярилцсан юм, шалгалт дүгнэлт нь юу болсон юм. Тэгж ерөөсөө бид нартай суугаагүй шүү дээ. Суугаагүй. Иймэрхүү асуултад тодруулж өгөөч.
Я.Содбаатар: Тийм ээ энэ бол 2018 оны Монгол Улсын Их Хурлын даргын 3 дугаар сарын 23-ны өдрийн 57 дугаар захирамжаар байгуулагдсан Оюу толгой ордыг ашиглах, хөрөнгө оруулалтын гэрээний хэрэгжилтийг шалгаж, санал, дүгнэлт гаргах үүрэг бүхий ажлын хэсгийн бэлтгэсэн байсан тэр санал, дүгнэлтийг үндэслэж, Их Хурын тогтоолын төсөл, шийдвэрийн төсөл боловсруулах ийм үүрэгтэй ажлын хэсэг. 

Сая ажлын хэсэг тайлбарлаж байхдаа 1 зүйл хэлсэн. Тэр бол бид нар энэ 5 сард Тэрбишдагва гишүүний ажлын хэсэг, би ч байсан, та ч байсан. Бид нар тэр ажлын хэсэгт ажиллаж байсан тэр 13 гишүүн ажилласан. Доор нь энэ чинь нийтдээ яг дэд ажлын хэсгийн хүрээнд маш олон хүмүүс ажилласан тийм ээ. Энэ ажлын хэсгийн 5 дэд ажлын хэсгийг аваад, энэ ажлын хэсгийн дүгнэлтийн дараа бол энэ 5, 6 сарын хугацаанд бас нэлээн олон зүйлүүд тодруулах юмнууд гарсан.

Цаг хугацааны хувьд бол зарим нэг энэ асуудалтай холбогдуулж зарим газар шалгалт явагдсан. Хэд хэдэн үйл явцууд өрнөсөн. Тэгээд эд нартай холбогдуулж нэмэлт материалууд бол энэ төслийг боловсруулаад Их Хурлын шийдвэрийн төсөл боловсруулах хүрээндээ зарим зүйлүүдийг татаж авсан гэдэгтэй холбогдуулж тэгж хэлсэн байх аа гэж бодож байна.

Ер нь тэр ажлын хэсгийн хуралдаанаар Тэрбишдагва гишүүний ахалсан тэр ажлын хэсгийн Жавхлан гишүүн, Нарантуяа гишүүн бид нарын байсан тэр ажлын хэсгийн юмыг бид нар 5 сарын 29-нд 5  цаг хуралдаж, Байнгын хороогоороо авч хэлэлцээд, тэгээд тэр бол зөв юм байна аа гээд ингээд энэ одоо гаргаж байгаа тогтоолын төслийг та харсан бол энэ тогтоолын төсөлдөө бид нар бас тэр Оюу толгой 6 дугаар зүйл дээр Улсын Их Хурлын даргын 2018 оны 3 дугаар сарын 27-ны 57 дугаар захирамжаар байгуулагдсан ажлын хэсгээс гарсан санал, дүгнэлтийг хэрэгжүүлэх чиглэлд цогц арга хэмжээ авч хэрэгжүүлье гээд бас оруулсан байгаа. Тэр чинь бол 80 хэдэн зүйлтэй, цаашаа задарвал 1000-аад зүйлтэй ийм том санал зөвлөмжүүд гарсан юм. Тийм ээ та бид нар хамт байж байгаад оруулсан.

Тэр зүйлүүдийг нь оруулаад ер нь Их Хурал эндээсээ Засгийн газарт чиглэл өгч байгаа. Энэ тогтоолоор. Тийм учраас Засгийн газар дараа нь хэлэлцээрийн ширээний ард сууж энэ асуудлыг хэлэлцэж хангуулах ёстой. Тэр утгаар нь бид нар тогтоолын төслийг аль аль талын юуг харж байгаад нийцүүлж ингэж Их Хурлын сая би хэлсэн энэ Баттөмөр гишүүний ахалсан 10 гишүүнтэй ажлын хэсэг ингэж гарч яасан шүү. Тэгэхгүй бол 2 ажлын хэсэг бол байхгүй. Өмнөх ажлын хэсгээ татан буулгаад Их Хурлын захирамжаар дараагийн ажлын хэсэг гараад ингэж явдаг ийм зарчмаар явсан гэдгийг тодруулж хэлье ээ.

За, Болорчулуун гишүүний микрофоныг өгье.

Х.Болорчулуун: За, баярлалаа. Би асуулт санал, цуг л хэлчихье дээ. Товчхон. Ер нь Оюу толгойн гэрээ муу болсон. Тэр дотроо Дубайн гэрээ бүр нуухыг нь авах гээд нүдийг нь сохолно гэгчээр болсон гэдгийг хүн болгон мэддэг болсон. Ялангуяа бид нар бол үндсэн гэрээнээс илүү тэр Дубайн гэрээ гэж Монголын эрх ашгийг хохироосон, 2022, 2023 оноос цэвэр ашгаа авах байсан 2038 он болгосон. Бүр яг бичиг баримтад ажлын хэсэг дээр байж байхад Сангийн яамны Төрийн нарийн бичгийн дарга, Болорчулуун гишүүн ээ, 2038 он биш, цаад ажлын төлөвлөгөө гэдэг дээрээ 2048 онд манайх ашгаа авах юм байна шүү дээ гэж байсан. Үндсэндээ Оюу толгойгоос манайх ашгаа авахгүй гэсэн үг. 
Ийм л гэрээ нэмэлтээр Сайханбилэгийн Засгийн газар хууль зөрчин байж хийсэн шүү дээ. Үүнийг бид зайлшгүй хэлэлцээрийн ширээний ард сууж засаж, янзлах ёстой  гэдгийг хэлэх байна. Үнэхээр тэр Дубайн гэрээгээр Монголын авах ашиг, арагшлуулахаас гадна Монголын авах татварыг 1,2 миллиард долларын ямар ч баримтгүй зардал байсан юм. Түүнийг Ариунсан гэдэг хүн гарын үсэг зураад хүчингүй болгочихсон. Өнөөдөр олон улсын байгууллагаас Японы Засгийн газраас 280 сая доллар авах гээд гуйгаад царай алдаад байж байна. Бид нар айлаас эрэхээр авдраа уудал гэгчээр өөрийнхөө нөөц боломжийг ашиглахгүй, хүнд зүгээр өгчхөөд тэгээд гаднаас гуйлга гуйна гэдэг чинь байж болшгүй зүйл байхгүй юу.
Гэхдээ Оюу толгойн гэрээ бол зүгээр нэг 2 тал гэрээ хийгээд, ялангуяа Монголын тал мэдэхгүйдээ хийсэн гэрээ биш ээ. Туршлагагүйдээ хийсэн гэрээ биш. Зарим хүмүүс тэгж яриад байгаа юм. Үүний цаана бол том хээл хахууль, авилгын асуудал байгаа гэдэг нь тодорхой. Австралийн парламентын гишүүн Эскот Лүд ман гэж хүн бол бүр 1 тэрбум долларын асуудал 2008 онд Оюу толгойн гэрээ байгуулахад Монголын улс төрч олгосон юм аа гэдгийг бас нэр бүхий сонин дээр тавьсан л байна лээ. 
Манайхны дунд ч гэсэн янз бүрийн тоотой авилгын асуудал яригдаж байсныг бүгд мэдэж байгаа. Тийм ч учраас энэ гэрээ Монгол Улсын эрх ашгийг хохироож хийгдсэн юм аа. Үүнийг байгуулагдсан өдрөөс нь хойш аль ч Засгийн газар засахыг бодоогүй. Яагаад гэвэл Элбэгдорж гэдэг хүн бол Ерөнхийлөгч байсан. Өнөөдөр бас арай юм өөрчлөгдөж бас засахыг оролдож, Их Хурлаараа тогтоол оруулж ингэж байгаа. Бид зайлшгүй үүнийг засаж залруулахгүй болбол өнөөдрийн хор уршгаасаа илүү бид ашиглуулсныхаа төлөө ирээдүйд маш их өрөнд унах ийм нөхцөл байдал үүсчхээд байна. 
Магадгүй олон жилийн дараа тэр өрийг бусдад зарах Монголыг өрөнд оруулах, Монголын үндэсний аюулгүй байдалд заналхийлсэн ийм байдал үүсэхийг үгүйсгэхгүй ээ. Геометрийн прогрессоор өр нь өсөж байгаа. Орж байгаа татвараасаа илүү жил тутам өр нь өсөж байгаа. Өнөөдөр 11 миллиард долларын өртэй Оюу толгой явж байна шүү дээ. 11 миллиард долларын. Зардлаа улам бүр зохиомлоор өсгөж байгаа. Зардлаа өсгөх тусмаа зардлын менежментээс ашиг авах болохоор тэр гаднынханд хэрэгтэй байгаа юм аа. Дэлхийд байхгүй ийм зардлын менежментээс ашиг авдаг хүртэл ийм байдлыг бид нар гэрээндээ оруулчихсан. Бид үүнийг засаж залруулах ёстой.

Я.Содбаатар: За Баттөмөр гишүүний микрофоныг өгье.

Б.Баттөмөр: За Оюу толгой төсөл бол их том төсөл. Рио тинто компани анх энэ хөрөнгө оруулагч зарлахдаа дэлхийн 3 дагч том орд тийм уурхай компани болно оо. Зэс нийлүүлэлтийн гэж зарлаж байсан. Жилд 550 мянган тонноос доошгүй зэсийн баяжмалыг дэлхийн зах зээлд гаргана аа гэж өөрсдөө зарлаж байсан. 
Тэгээд ер нь бол сая одоо манай ихэнх гишүүд ярьж байна. Болорчулуун гишүүн. Ер нь өгөөж болбол Монголын талд маш муу байгаа. Өнөөдөр ингээд Монгол Улсад үйл ажиллагаа явуулж байгаа 100 ТОП аж ахуйн нэгж гэхэд Эрдэнэт Таван толгойн дараа 3 дугаарт Оюу толгой орж байгаа боловч тэр олборлож экспортод гаргаж байгаа Монгол Улсын дотоодын нийт бүтээгдэхүүнийг нэмэгдүүлж байгаа тоо хэмжээгээр аваад үзэх юм бол өгөөж их муутай байгаа. Ийм учраас үүнийг засах шаардлагатай. Сая одоо Аюурсайхан гишүүн маш тоорхой ярьсан учраас би давтахгүйгээр хэд хэдэн зүйл ярья гэж бодож байгаа . 
Энэ 1 дэх заалт бол юу вэ гэхээр 40 дүгээр тогтоол, 56 дугаар тогтоолыг хууль тогтоомжийн хүрээнд сайжруулах  цогц арга хэмжээ авах, олон улсын хэмжээнд хүлээн зөвшөөрсөн хараат бус зөвлөх үйлчилгээ авах гэж байгаа юм. Өнөөдрийг хүртэл 10 жилийн хугацаанд Оюу толгой төсөл манай Засгийн газар 2-ын хооронд бөөн хэрүүл, маргаан явдаг. Шийдэж байгаа асуудал бага. Тэгэхээр олон улсын хэмжээнд хүлээн зөвшөөрөгдсөн зөвлөх үйлчилгээг авчраад оруулаад за энэ дээр ямар алдаа байна вэ, Оюу толгой компани дээр ямар өөрөөр хэлбэл Монголын талд ашигтай нь юу байна, ашиггүй үүнийг нь гаргуулаадахъя. Өнөөдөр дэлхийд үйлчилж байгаа хулийн хэмжээнд. Ингэж үзэж байгаа юм.
Дараагийн асуудал бол юу гэхээр Оюу толгой компани бол хуулиар хүлээсэн гэрээгээр хүлээсэн үүргээ биелүүлээгүй. Тухайлбал Дулааны станцын асуудал. 2009 оноос хойш 4 жилийн дараа 2013 онд дулааны станц байгуулаад Монголын талаас цахилгаанаа авах ёстой. Гэтэл өнөөдрийг хүртэл байхгүй. БНХАУ-аас цахилгаанаа авсан хэвээрээ байгаа. Энд 200 сая доллар жил болгон зарж байгаа. Лаборатори байгуулах асуудал байхгүй. Дээрээс нь юу гэхээр санхүүжилт. Дэлхийн 15 том банкнаас хөрөнгө оруулалт босгосон. Зээлийн хүү нь юу гэхээр тэр лайбер дээр нэмэх нь 3,5. Тэгтэл тэр баталгаа гаргасныхаа шимтгэлийг 1,9 хувь гээд. Ингээд үзэхээр энэ зээл нь бараг 9 хувь руугаа дөхчхөж байгаа байхгүй юу. Тэгэхээр ийм том бүтээн байгуулалтыг ийм өндөр хүүтэй зээлээр явуулна гэдэг чинь Монголын талд орж ирэх тэр ашиг нь байхгүй болчхоод байгаа байхгүй юу.
 Ийм учраас сая тэр Болорчулуун гишүүний ярьж байгаа хойшлоод байгаа Монголын талын хүртэх өгөөж хойшлоод байгаа гэдэг бол үнэн байгаа юм л даа. Одоо энэ баримт бичигт байж байгаа тооцооллоор бол юу гэхээр 2041 онд 34 дээр нэмэх нь 16 хувийг худалдаж авах ийм нөхцөлтэй. Өөрөөр хэлбэл 2041 онд л одоо үр ашгаа нөхөх нь байна шүү дээ. Хөрөнгө оруулалтынхаа. Тэр болтол ямар нэгэн аж ахуйн нэгжийн орлогын албан татвар энэ тэр төлөх боломжгүй болгочхож байгаа байхгүй юу. Гэх мэтээр маш их олон зүйлүүд байгаа юм л даа. Тэгээд энэ Монгол Улсын баялгийн менежмент гэдэг юм бол энд байхгүй болсон. Ийм ийм зүйлүүдийг бид нар олон талаас нь ярих шаардлага үүсэж байгаа. Тийм учраас энэ тогтоолын төслийг ингэж бид нар боловсруулсан. Энэ Тэрбишдагвын ахалсан 86 дүгнэлт байгаа. Энэ 86 дүгнэлтийг энэ 7 дүгнэлтэд базаж оруулаад дээрээс нь тэр Тэрбишдагвын ахалсан ажлын хэсгийн дүгнэлтүүдийг барьж ажилла аа гэдгийг бол энэ дүгнэлтэд, Улсын Их Хурлын тогтоол бол оруулаад өгчхөж байгаа юм. Тийм учраас ямар нэгэн хаягдаж байгаа асуудал энд байхгүй.
Я.Содбаатар: За асуулт асууж дууслаа. Санал хэлэх гишүүд нэрсээ өгөөрэй. За Бат-Эрдэнээр тасалъя. Жавхлан гишүүн. 

Б.Жавхлан: За хурал даргалагчид 1 заалт дээр нь жижигхэн найруулгын санал байна аа. Би саналын томьёолол бичээд өгөх үү, эсвэл одоо энд хэлчих үү. 

Я.Содбаатар: Хэлчих, хэлчихээр бид нар найруулгаар авчихъя.

Б.Жавхлан: Тогтоолын төслийн 1.2 дээр төгсгөлийн өгүүлбэр дээр ийм өөрчлөлт оруулж өгөөч ээ. Монгол Улсын эрх ашигт нийцүүлэн хууль тогтоомжийн хүрээнд сайжруулах гэж оруулж өгөөч. Бараг л адилхан даа, урд хойно нь л оруулж байгаа. Монгол Улсын эрх ашигт нийцүүлэн хууль тогтоомжийн хүрээнд сайжруулах гээд. Би нэг ийм санал байна. За, гишүүд дэмжиж өгнө үү.

Я.Содбаатар: Бат-Эрдэнэ гишүүн.

Ж.Бат-Эрдэнэ: Тогтоолын 1 дүгээр заалтын сүүлд. Түрүүн би хэлсэн дээ. Олон улсад хүлээн зөвшөөрөгдсөн хараат бус зөвлөх үйлчилгээ авах гэсэн байна. Авах нь зайлшгүй байх аа. Бас тодорхой хэмжээнд зөвлөх үйлчилгээтэй ажиллах байх. Гэхдээ Улсын Их Хурлын тогтоол дотор энэ чинь зохисгүй харагдаад байна аа. 
Хуулийн зөвлөгөө авна уу, өөрсдөө хийнэ үү, ямар нэгэн байдлаар хийх нь тэртэй тэргүй цогц арга хэмжээ ав аа гэдэг чинь өөрөө Улсын Их Хурлаас гаргаж байгаа том үүрэг даалгавар. Үүнийг яаж хийх вэ гэдэг нь Засгийн газар буюу Хэрэг эрхлэхийн зохих байгууллагууд өөрсдөө хийгээд явчихна. Түүнд нь зүгээр зөвлөмж байдлаар ингээд явуул. Тэгэхгүй бол үүний цаана бас л нөгөө эрх ашиг харагдаад байна. Ямар компани нь орж ирэх гээд байгаа, хэдэн төгрөгөөр орж ирэх гээд байгаа. Үүнийг нь Их Хурлаас заагаад, бүр чи зайлшгүй мөнгө зарна шүү үүнд гэж байгаатай адилхан болчих гээд байна шүү дээ. Тийм болохоор би саналын томьёолол болбол цогц арга хэмжээ авах гээд олон улсад хүлээн зөвшөөрсөн хараат бус зөвлөх үйлчилгээ гэдгийг хасчихъя л гэж байгаа юм.
Я.Содбаатар: За, Оюун-Эрдэнэ гишүүний микрофоныг өгье.

Л.Оюун-Эрдэнэ: Санал давхацчихлаа даа. Аль аль заалтыг нь авах боломжтой. 1 дүгээр заалтаас энэ олон улсад хүлээн зөвшөөрөгдөх хараат бус үйлчилгээ авах. Яах вэ найруулгын хувьд заавал тогтоол дээр байх шаардлагагүй гэвэл энэ цогц арга хэмжээ гэдэг дотроо ойлгоод явчхаж болохын хувьд болох байх гэж бодож байна.
Манай Оюу толгой болон бас Хэрэг эрхлэхийн хуульчид Болдын Жавхлан гишүүнтэй бас төстэй саналыг бас яриад байгаа юм л даа. Үүнийг бас Түмээ захирал нэг тайлбарлачих юм уу, яах юм, найруулгын.
Я.Содбаатар: Энэ бол ингэдэг юм байна. Нөгөө дэгээрээ бол гишүүдийн гарын үсэг өгөөд явсан тогтоолын төсөл дээр зарчмын зөрүүтэй санал биш гэж үздэг юм байна. Найруулгын санал учраас. Тэгээд найруулгын санал учраас бид нар зарчмын зөрүүтэй саналаар тогтоолоо батлаад, тэгээд нэгдсэн хуралдаанд орохын өмнө найруулгын чанартай ажлын шугамаар явчихдаг юм байна. Тийм учраас энэ бол зарчмын зөрүүтэй санал биш, агуулгын өгүүлбэрийн өөрчлөлт учраас ажлын хэсэг дээрээ яриад би бол ингэж хэлэх гэж байна. 
Саяны 2  саналын асуудал бол хоёулаа зарчмын зөрүүтэй санал биш ээ, найруулгын шинж чанартай санал байгаа учраас Их Хурлын гишүүдийн өргөн барьсан Улсын Их Хурлын тогтоолын төслийн Оюу толгой орд ашиглалтыг Монгол улсын эрх ашигт хангуулах энэ тогтоолын төслийг нэгдсэн хуралдаанд оруулахын өмнө, энэ 2 гишүүний гаргасан саналыг Хэрэг эрхлэх газартай яриад Аюурсайхан дарга аа, Баттөмөр дарга аа, үүнийг яриад найруулгын чанартайгаар аваад явчихъя аа гэдэг. Найруулга дээр хэдүүлээ ярилцаад. Яаж оруулах нь зүйтэй вэ гэдгээр найруулгаар. Тийм. Тийм учраас найруулгын чанартай гээд хэдүүлээ ярилцаад сая тэр цогц гэдэг арга хэмжээн дотроо орох уу үгүй юу гэдэг дээр найруулга яриад байна шүү дээ тийм учраас тэр хүрээндээ хэдүүлээ ярилцчихъя аа. Тийм учраас хурал даргалагчийн зүгээс энэ 2 гишүүний гаргасан саналыг найруулгын чанартай санал байгаа учраас дэгийн дагуу Хэрэг эрхлэх газартай гишүүд уулзаад хоорондоо оруулчихъя аа. Саяны зүйлийг анхаарч үзээд, Оюу толгой орд газрыг ашиглалтад Монгол Улсын эрх ашгийг хангуулах тухай Улсын Их хурлын тогтоолын төслийг нэгдсэн хуралдаанд оруулж хэлэлцүүлэх нь зүйтэй гэсэн томьёоллоор санал хураалт явуулъя аа.

Хуралдаанд оролцсон гишүүдийн 80 хувийн саналаар энэ тогтоолын төслийг нэгдсэн хуралдаанд оруулж хэлэлцүүлэхээр шийдвэрлэж байна аа.

Байнгын хорооны санал, дүгнэлтийг Улсын Их хурлын чуулганы нэгдсэн хуралдаанд Баттөмөр гишүүн танилцуулна аа.

Өнөөдрийн Эдийн засгийн байнгын хорооны хуралдаан өндөрлөлөө.
Дууны бичлэгээс буулгасан: 

